
ELE BE WOAGBUGBƆ WÒ GADZI

 …Ƒea ƒe Dzodragbe ŋdi, le Aƒetɔ la ƒe subɔsubɔ me. Eye nye kple
Nɔviŋutsu Neville míele agbagba dzem be míakpe, eye míenɔ,

kuɖe mawunyagbɔgblɔ ŋuti, nusi wɔ ge míala. Menɔ didim be mana
wòatso agblɔ mawunya na mi katã, eye nye la maxɔe ɖe dzi le fiẽ me,
gake eva me be medze dzi o, mexɔ ŋdi sia kple fiẽ la siaa be mawɔe.
Eyata, enye asiƒola nyuia ɖe ŋutɔ. Eye ale hafi míawɔ…adze sukuxɔ
me nusɔsrɔ̃ la gɔme la, megblɔ nɛ bena ɖeko míawɔ sukuxɔ ɖeka, abe
ɖe míesɔgbɔ le afisia ŋdi sia o ene, eye wòanye sukuxɔ ɖeka ko. Hafi
mawɔ esia la, madi be mawɔ gbeƒãɖeɖe suea ɖe. Mexɔ…
2 Míexɔ amea ɖewo siwo tso New York va, be yewoava tsi afisia
le míagbɔ. Mebu be nye kple ameawo mímedo go kpɔ o. Nɔviŋutsu
Neville gblɔ be fifi laa ko yeƒo nu tso nusia ŋu. Zã si va yi me
mese be wole…woƒe keteke la lé dzo eye dzo fiã woƒe keteke la.
Meyi ɖakpɔ ameawo ɖa, ke ewɔ abe wonye amesiwo dzelɔlɔ,̃ Kristotɔ
nyuiwo. Eye wole, abe amedahewo, sigbe mía dome ɖesiaɖe ene, eye
Nɔviŋutsu Wood kpakple mía dome ame eve alo etɔ̃ míele ta kpe ge
be míakpɔ ɖa ne ɖe wòle be míaƒle keteke yeye na wo mahã. Eye
wonye amesiwo vivi eye wogblɔ be wo…dedienɔnɔga si dzɔm wole
ɖe eta la, nua va sesẽ na wo eye wo tasi dedienɔnɔga la dzɔdzɔ. Gake,
alekee hã, adzɔ la tu dedienɔnɔga la, alo, eye wokpɔ—gakpɔ woƒe
dedienɔnɔga hena woƒe kekete la, esi ɖewohĩ agate ŋu ana woakpɔ
keteke bubu. Mesusu be, wonyae nenema, Dzoɖagbe alo Blaɖagbe,
alo nane nenema, alo Blaɖagbee, mexɔe se be yee. Eye ale míedi
be—be míamã woƒe nuxaxa kpli wo, be míawɔ nu ɖesiaɖe si míate
ŋu awɔ be—be míakpe ɖe wo ŋu, be míana woanya be míe—míenye
nɔviŋutsuwo kple nɔvinyɔnuwo le Kristo Yesu me, eye be míesea veve
ɖe mía nɔewo nu. Eye—eye mesusu be ame ɖesiaɖe adi be yease le
ye me nenema, be míawɔ kpekpeɖeŋu via ɖe na wo le ɣeyiɣi sia me.
Esia menye numame nam o, mesusu be, nyemewɔ nudzɔdzɔ kpɔ le
nye agbe me o, ke ma—maɖe asi Nɔviŋutsu Neville nawɔe. Eya—
eya axɔ akpo na wo vie, alo menye nenema? Esɔ gbe. Akpe na wò,
Nɔviŋutsu Ben. Ame ɖesiaɖe ko, nuka, nu vi sue ɖesiaɖe ko si nate ŋu
atsɔ de eme na wo, meka ɖe edzi be woakpɔ ŋudzedze le eŋu.

Nɔviŋutsu Neville, va afii. Nyemenya alesi wowɔnɛ o. Wò la wɔe
ko alesi nèsusui.

[Nɔviŋutsu Neville gblɔ be, “Akpe na wò, Nɔviŋutsu Branham.
Eye mekpɔa ŋudzedze le nane tɔgbe alea wɔwɔ ŋuti, elabena
esiae kpena ɖe mía ŋu be míaɖi Kristo ɖedzi wu eye míanye

gbɔgbɔmemewo. Ɣea ɖewo ɣi amewo gblɔna be, ‘Medi be nàdo gbe
ɖa ɖe tanye be manye Kristotɔ nyuitɔ wu.’ Enyo, mele…medo gbea
ɖa ɖe mia ta vɔ, azɔ medi be mafia mi alesi miawɔ azu ɖeka. Amen.
Aleae wowɔnɛ, ke miʋu míaƒe dɔme na nublanuikpɔkpɔ. Eye menya
hã bena, Nɔviŋutsu Elliott, mebia kpekpeɖeŋu ɖe esia ta o, gake enye
amesi nye gbafa, ke eyata la…eye megale dɔ me o. Eyata ɖeko, ŋdi
sia la, míaʋu míaƒe dziwo faa akpe ɖe nɔvi siawo ŋu. (Mexɔ se be,
nudzɔgba lae nye si, le afii. Ɛ.̃)—Tala.]

[“Dziƒoʋĩtɔ Fofo, ŋdi sia la, míewu ŋku ɖe Dziwò, esi míele esia
xɔm; ne míebu mía ɖokuiwo ŋu kpɔ, alesi Nèyra mía dometɔ ɖesiaɖe,
hetsɔ kesinɔnu nyui siawo ke mí alesinu hiã hena míaƒe viɖe kple
dedienɔnɔ la. Na Wò, ŋdi sia la, míena nusiawo siwo míeɖo ɖa abe
míaƒe dɔmetɔtrɔ le dzidzeme suea ɖe nu ene. Wò dɔmetɔtrɔ triakɔ!”]
Ɛ.̃ [“Gake, Aƒetɔ, míekpɔ ŋudzedze le eŋu ne dɔmetɔtrɔ suea ɖe ate ŋu
anɔ mía si, abe alesi Wò dɔmetɔtrɔ sɔgbɔ na mí ene. Nɔvi lɔlɔ̃ siawoe
nye esi le mía dome, Mawu, eye míawo le ŋdi sia la míele gbe dom
ɖa be Wò nàyra mí azɔ esime míeʋu míaƒe dziwo. Ke Wò la xɔ wo,
wɔ alesi Nèkpɔe be enyo wu to Wò Gbɔgbɔ la dzi. Le Yesu ƒe Ŋkɔ me,
kple ɖe Eyama ta. Amen.”] Amen.

[Nɔviawo xɔ abe minuti ene ko hetsɔ nudzɔgbawo to amewo
dome, eye woxɔ nudzɔdzɔ tso ƒuƒoƒea gbɔ na Elliott ƒome la, esime
saŋkuƒola nɔ ha geɖewo ƒom.]
3 Mesusu be, ɖewomahĩ, esime míanɔ ema wɔm la, esia ana
mɔnukpɔkpɔ via ɖem be matia nane si ŋuti maƒo nu le ŋdi sia, le
tanya xoxoawo kple nane siwo meŋlɔ ɖe pepa kakɛ dzi la me. Mesusu
be mawunyagblɔlawo katã wɔna nenema. Aleke nye amesiawo ƒe
ŋkɔ, azɔ, amesiwo ƒe keteke la fia? [Nɔviŋutsu Neville gblɔ be,
“Elliot.”—Tala.] Elliott. Ɖe Nɔviŋutsu kple Nɔvinyɔnu Elliott kple
wo viŋutsu la le xɔa me ŋdi sia? Ne woli la, ɖe woalɔ̃ be woatso,
agblɔ be, esu ko be woagblɔ be “Míeda akpe na mi ɖe…” na
amewo, nukaŋutie, esia sɔ gbe. Ɖe nyaa ɖe le asiwò èdi be yeagblɔa,
Nɔviŋutsu Elliott alo Nɔvinyɔnu Elliott, eye na amewoa? [Nɔviŋutsu
Elliott gblɔ akpedanyawo.] Mawu nayra wò, Nɔviŋutsu Elliott. Esia
nyo ŋutɔ. Akpe na wò. Mawu nanɔ anyi kpli mi, wò kple Nɔvinyɔnu
Elliott kpakple mia viŋutsu la.
4 Ame siawo tso New York. Nyemenya be wova afisia o. Wogblɔ
be mexɔ yewo kpɔ le amekpɔkpɔ tɔxɛ me, alo be medo gbe ɖa ɖe
yewo ta, alo nane nenema, gaa ɖe me va yi. Nyemenya wo tsã vaseɖe
esi nye kpli wo míedo go etsɔ si va yi la o, eye mekpɔ wo bena
wonye Kristotɔ fatuwo, ame nyuiwo ŋutɔ. Eye wonɔ New York, le
Hudson Tɔsisi Bali la ƒe dzigbe le afiaɖe, eye ɖewohĩ to nyaƒoka
alo nane dzi la woxɔ Gbedeasi la dzi se, eye wodzra woƒe nuwo,

heʋu va, ko be woatsɔ woƒe agbe kple game aɖo anyi na Kristo. Ke
míedi be mianyae bena esia nye míaƒe gbɔgblɔfia, Nɔviŋutsu kple
Nɔvinyɔnu Elliott, bena míawo hã míenye, dzeƒedilawo. “Mɔzɔlawo
kple amedzrowo míenye le xexe sia me. Míele dua ɖe dim si ƒe Tula
kple Wɔla enye Mawu.” Eye ne dzɔgbevɔẽ va dze mia dzi le nusiawo
me la, tso abosam si te kpɔ be yeatsɔ dzo afia mi eye yeado ŋɔd̃zi
na mi la, míawo mieli kpli mi alafa ɖe alafa dzi, be míatsi tre ɖe
megbe na mi le nusianu si míate ŋu awɔ atsɔ kpe ɖe mia ŋuti la me
be miagatso ɖe afɔwo dzi ake. Afɔ tsitre le Aƒetɔ Yesu ƒe Ŋkɔ me
aɖe zɔ ayi ŋgɔ. Miga—migatsi anyidzeƒe o, gbeɖee. “Amedzɔdzɔe ƒe
fukpekpewo sɔgbɔ, ke Mawu ɖenɛ tso wo katã me.” Ke eyata míe—
míenya be míele mɔ kpɔm na nusiawo be woadzɔ tsã, gake míeganya
hã bena míekpɔa mɔ na mía Ɖela Amesi nye dziɖula glo, míele, Eya
Amesi ɖea mí la me.
5 Azɔ, egbe le abe ŋkeke blibo katã ene, ke ŋdi sia menɔ tame bum
le afima, mesusu be ɖeko mafia nu le Kwasiɖasuku ƒe sukuxɔ me.
Sigbe, awɔe wòanye Kwasiɖasuku ƒe sukuxɔ ŋdi sia. Eye fiẽ sia le ga
adre kple afã me la, medi be, ne esia anye Mawu ƒe lɔlɔñu la, be mahe
nye—nye Ƒe Yeye ƒe Gbedeasi la vɛ, esi wònye be Kwasiɖagbe va yi
alo Kwasiɖagbe zã me la mehe nye Kristmas ƒe Gbedeasi la vɛ xoxo ta.
Ke egbe zã me la mahe nye Ƒe Yeye ƒe Gbedeasi la vɛ le ga adre kple
afã me, ne Aƒetɔ la lɔ.̃ Nɔviŋutsu Neville ana eƒe Ƒe Yeye ƒe Gbedeasi
la, eye mekpɔ Nɔviŋutsu Stricker le afisia ɖaa kple Nɔviŋutsu Collins,
kple, oo, osɔfo bubu siwo le míagbɔ, kple Nɔviŋutsu Palmer si li kpli
mí le dziagbe afi, tso Georgia, kple—kple ame vovovowo le míagbɔ.
Wonye osɔfowo, míaɖo to wo egbe zã me.
6 Eye meyɔ Nɔviŋutsu Neville etsɔ va yi, eye ɖe nane si wɔ dɔ ɖe
nye dzi dzi la ta, esi wònye be esia nye Ƒe Yeye, eye wòganye ŋkeke
gbãtɔ, abe Kwasiɖa gbãtɔ la, nukaŋutie manye be, le fiẽ sia, ɖe eteƒe
be míaɖu azã anɔ aƒa dom anɔ nu wɔm abe alesi ame mamlɛawo
wɔna le xexeame ene la, mina míaxɔ kɔmuniɔ̃ le zãtiƒe. Mikpɔea?
Mikpɔea, asubɔ Aƒetɔ. Nɔviŋutsu Neville lɔ̃ ɖe dzi bena yebu be anye
nusi adze tututu. Ke zã sia me, ne Aƒetɔ lɔ̃ la, míawɔ kɔmuniɔ̃ le zã
ga wuieve. Eye miadze Ƒe Yeye gɔme, menye anɔ aƒa dom anɔ yiyim
o, nusi hã sɔ gbe ne amewo di be woawɔ nenema, gake mina míawɔe
wòanye nu kɔkɔe kple nu ɖɔʋui tsɔwu, eye mina míate ɖe ƒe sia ŋu le
nuteƒewɔwɔ na Kristo ƒe nɔnɔme me, atsɔ nusi katã le mía si ana, eye
míaɖe adzɔgbe. Menye be míaʋu axa yeye alo nane nenema tɔgbe
o, adze ƒe yeye gɔme la, míexɔ numa ƒomeviwo dzi se o. Ɖeko èʋu
agbalẽ ƒe axa yeye be—be nàgaƒoe daɖa le ŋkegbe, eyata mina míatrɔ
míaƒe agbe Nɛ, eye míaxɔ kɔmuniɔ̃ le zã sia me le zã ga wuieve. Eye
mexɔe se be eyae nye zi gbãtɔ si meɖo ŋkui, be mewɔe kpɔ, tso esime

mezu osɔfo. Wò èɖo ŋku dzia, Nɔviŋutsu Neville? Ke enye nu yeyea
ɖe na mí azɔ, eye menye nu si bɔ bena Ƒe Yeye nava alea tɔgbe o,
minyae, eyata ɖeko—ɖeko wòwɔ dɔ ɖe dzinye, eye mesusu be enye
nane si awɔ dɔ ɖe ame dzi.
7 Ekem mebu be kloe la esiae lanye zi mamlɛtɔ si maƒo nu kpli
mi katã tso fifia vana ɣeyiɣia ɖe sinu, esi míele gegem ɖe Ƒe Yeye
la me la, mele gegem ɖe Aƒetɔ la ƒe dɔ me, le agblea me le egodo.
Madzo le kwasiɖa si gbɔna me lɔƒo, alo le kwasiɖa si akplɔe ɖo ƒe
ŋkeke gbãtɔ dzi, ayi Phoenix, hena takpekpe wuiatɔ,̃ wuiadẽ aɖewo
wɔwɔ traɖenu, ato bali la katã me, eye afɔ ɖe to Sunny Slopes kple
Scottsdale, kpakple to bali siwo katã ƒoxlã afima katã heyi la me.
Eye le esia megbe la Kristotɔ Asitsalawo ƒe Takpekpegã la awu enu
ɖe afima, esi enye ŋkeke atɔ̃ ƒe takpekpegã si le takpekpe siawo katã
ƒe nuwuwu. Wokpɔ gbɔ be magblɔ mawunya na kɔmahatsɔŋkɔwo
katã, le woƒe hameawo dometɔ ɖesiaɖe me ato Maricopa Bali si le
Phoenix la ƒe dugãme nuto la katã me va yi. Eye wole egɔme dzem le
ŋkeke wuiatɔl̃ia dzi. Eyata madzo le afisia ŋkeke ewo aɖewo do ŋgɔ,
ale be…Ɖewohĩ matɔ te akpɔ xɔñye, Nɔviŋutsu Moore, kple wo dome
ame geɖewo ɖa ne meyina afima. Gawu la sno dzana le todzimɔwo
dzi, kple nu bubuwo, ke mate ŋu ava ɖo ɖe game dzi. Eye emegbe la
me…mia dome ame geɖewo nye osɔfowo.
8 Ke Nɔviŋutsu Roy Borders, ne ele afisia ŋdi sia la, edziedzi eyae
léa takpekpewo ɖe ɖoɖo me ne woyɔ takpekpeawo. Eye le Kristmas ƒe
mɔkeke me, enyo, edziedzi la meŋlɔna nye yiƒewo daɖi na ƒe si gbɔna
la, gake le ƒe sia me ɖewoɖewo tɔe la mese le menye be nyemawɔ
nenema o. Mese le menye be mayi aɖawɔ takpekpe ɖeka, eye le ema
megbe la magayi ɖe afisi Wòakplɔm ɖotae ɖe takpekpe bubu me la
eyae mayi. Eye tso takpekpe evelia ma me, afisiafi si wònye la, ɖeko
mayi alesie Wòle kplɔyem.
9 Eye míele mɔkpɔkpɔ me azɔ na nane be wòadzɔ le ƒe sia me.
Eye ŋutega geɖewo le vavam nam le ɣeyiɣi mamlɛ siawo me. Nyitsɔ
ŋdi la gãtɔa ɖe gava eye wo katã le fiafiam hedze abe ɖe nu gãa
ɖe sɔ gbe na dzɔdzɔ. Eyata ɖeko mele ŋu ɖom ɖe Eŋu. Wo dometɔa
ɖewo la nyemese wo me ŋutɔ hã o. Eye ŋutegawo la mímesena wo
me o, woɖina sɔlidodo tsɔwu eye ɣea ɖewo ɣi la wo me mekɔna na
mí tututu o, gake míenya bena wonye nyateƒe, alekekee hã. Ekema,
wova vana eme. Meŋlɔa wo daɖi.
10 Eye ale mexɔ se be woɖe gbeƒãe hã be, alo edze be woawɔe,
bena akameti nudzikpɔlawo kple akameti subɔlawo woaƒo ƒu akpe ta
le agbadɔa me afii, kpekpe ɖe du, etsɔ fiẽ ga adre. Azɔ mina magaɖe
gbeƒãe ake ale be ne subɔlawo, afika ke wole la, ne wole xɔ kemɛa
me hã woate ŋu asee le mikrofuni suetɔa me, bena etsɔ fiẽ ga adre

la, wo katã tim kplɔla—wo katã tim kplɔla, akameti subɔlawo kple
akameti nudzikpɔlawo, wogblɔ nam fifi laa be wole ta kpe ge etsɔ fiẽ.
Ke Nɔviŋutsu Neville di be yeakpɔ yeƒe akameti subɔlawo aƒo nu na
wo, eye nudzikpɔlawo aɖo kpekpe le woƒe game leɖoɖonu, ke eyata
woaƒoƒu awɔ takpekpe etsɔ fiẽ.
11 Azɔ, ŋdi sia, hafi míate ɖe Nya la ŋu la, azɔ, oo, migana míatsi
dzimaɖi le naneke ŋu o. Egbe la ŋkeke la katã nye mia tɔ, eye zã sia
me kpakple etsɔ si gbɔna hã, mina be míaxɔ míaƒe ɣeyiɣi eye—eye
míaɖe abla to nusiawo dzi o. Ele eme ƒã, menya be ɖeɖi ate amewo
ŋu alo nu ati kɔ na wo eye, alo, ɖewo woadi be yewoayi aƒe me,
minyae, hena woƒe…aɖe abla, aɖu ŋdɔnuɖuɖu, ke woa srɔŋ̃utsuwo
le nusia lalam. Nukaŋutie, ekem, ema—ema sɔ gbe, mido go dzaa le
ɖoɖoezizi me. Eye—eye—eye ne mi ame mamlɛwo midi be miatsi
anyi la, esɔ gbe. Ke míme…Mimele dɔ wɔ ge etsɔ, azɔ o, ke eyata
ɖeko míaxɔ míaƒe ɣeyiɣi. Eye susu ma tae mesusu be le esia teƒe be
magblɔ mawunya gaƒoƒo etɔ̃ alo ene la, maxɔ gaƒoƒo enyi alo ewo kura
anɔ nufiafia dzi. Miele ekpɔma? [Nɔviŋutsu Branham kple ƒuƒoƒea ko
nu—Tala.]
12 Amemawo katã tso Georgia kple Alabama la wona mekpɔ
ɖokuinye gã ale gbegbe nyitsɔ zã me. Mexɔ se be menɔ xexe le dɔwɔƒe
la xa, eye amesiame dzo negbe Billy ko, eye wògblɔ be…Nɔviŋutsu
West kple ame kemɛwo, wonye xɔl̃ɔ̃ ɖɔʋui wɔamewo, Nyemele wo
kpɔm le afisia o, gake mebu be wole afisia, woyɔ hegblɔ be, “Enyo,
ɖe Nɔviŋutsu Branham le Kwasiɖa Suku wɔ ge, le Kwasiɖagbe ŋdia?”
Ke vuvɔ nɔ wɔwɔm le Louisville, nyadzɔdzɔwo ɖe gbeƒã be tsikpe xe
mɔ gãwo katã le yiyi kple gbɔgbɔ me, eye mɔwo dzi ɖiɖi.
13 Billy ɖo ŋu be, “Enyo, ate ŋu anɔ bɔbɔe,” Egblɔ be, “Ele afima yi
ge.” Ebe, “Ate ŋu anye Nɔviŋutsu Neville alo eya, ɖeka le wo me.”
14 Egblɔ be, “Enyo, bɔbɔe ma nyo ŋutɔ, ɖe míegbɔna esi!” Wo
le mɔ dzi tso keke Alabama, le mɔ siwo le ɖiɖim dzi, eye nye—
nyemedze be xɔl̃ɔ̃ mawo tɔgbe nanɔ asinye o. Azɔ, eya nye nyateƒe.
Nye—nyemedze be xɔl̃ɔ̃ mawo tɔgbe nanɔ asinye o. Nane wònye
kuɖe eŋuti. Eyata metsrina alesi maɖe gbeƒã takpekpe, esi menya be
amewo le asinye siwo xɔ Gbedeasi la dzi se, eye—eye woava, eye—
eye wolɔãm.
15 Eye me—medina ɖaa be amewo nalɔm̃. Esime menye ŋutsuvi sue
la amea ɖeke melɔã nye nyagbɔ o. Amea ɖeke mekpɔam ɖe ɖeke me
o. Menɔ afisia le Indiana, wodzim le Kentucky, eyata mezu ɖevi siwo
nɔ afisia la ƒe tsakiti. Le míaƒe ƒome me la, ŋutsuviwo katã, kloe la,
woyɔa atama henɔa aha kple nu ɖesiaɖe, negbe nye ko. Eye menye—
menye amesi wotsɔ ƒugbe le ƒomea me, wotsɔ ƒugbe le suku, eye le
dɔ me la menye amesi wotsɔ ƒugbe, eye le afisiafi si meyi la wotsɔm

ƒugbe. Ke mlɔeba la meva kpɔ Amea ɖe si lɔãm vavã, Yesu, ke Eya
gblɔ be, “Mana wò fofowo kple dadawo, nɔviŋutsuwo, nɔvinyɔnuwo,
kple xɔl̃ɔw̃o.”
16 Eye nu wɔ mo yaa la enye alesi Eƒe ametakpɔkpɔ nunyatɔ la, le
alesi Wòtsɔ wɔa nuwoe le Etɔwo, me. Ewɔ abe seselelãme wɔnukua ɖe
kuɖe lɔlɔ̃ ma ŋu; menye seselelãme o, ke boŋ ŋu—ŋutiɖoɖoe. Eye ne
mekpɔ amewo dome, esime Wòyɔm be manye Eƒe subɔla la, ne mekpɔ
amewo dome hekpɔ nuvɔ̃ wòle tatam le gegem ɖe eme la, ekema
ɖeko mevuvunɛ ɖa yaʋayaʋa le afima kple nusi katã le menye la,
mikpɔe, be mavuvui ƒugbe. Eye ema dzena abe nusi sesẽ le…le alesi
nyea mekpɔa nuwoe la ŋuti, tsyo, be magblɔ nenem nuwo. Gake,
hã, le agu nu le ememe ke la, lɔlɔ̃ vavãtɔ le sisim nenema. Mikpɔea,
lɔlɔ̃ vavãtɔ.
17 Azɔ, ne viwò ŋutsuvi sue alo viwò nyɔnuvi sue le dze fem le
mɔdodo dzi afisi ʋuwo le yiyim le, evɔ enya be eɖatsɔ kpui o alo edidi
o la ʋuwo le wo ƒo ge. Azɔ, ne egblɔ be, “Nukaŋutie, Papa, medi be
manɔ mɔa dzi le afisia,” ɖe nàgblɔ be, “Woayra wò dzi sue la, Suetɔ,
yi dzi ko nanɔ dze fem le mɔdodoa dzia”? Ema menye vifofo nyuie
o. Nenye ɖe nàdro ɖevi sue la pem aƒo gbinu nɛ, ablu ɖe eta, atɔ kae,
alo nu bubu ɖesiaɖe, be naɖee ɖa le mɔdodoa dzi, ele eɖokui wu ge.
Esia le teƒea? Enyo, nenema wòle be miawɔ kple Nyanyui la. Ele be
miaʋuʋu nu atugui, eye—eye—eye miadze agbagba awɔ ɖesiaɖe be
miate ŋu alé amewo woadzɔ ɖe fli me. Azɔ, mebu be amesiame se
numa gɔme nenema. Meka ɖe—ɖe dzi be gbeɖeka le afisia ne nuwo
va wu nu keŋ vɔ eye woɖe motsyɔvɔ ɖa le míaƒe mowo la, míava se
egɔme le ɣemaɣi.
18 Nɔviŋutsu Way, nye…Biblia nyui ma si wò kple Nɔvinyɔnu Way
mienam abe Kristmas ƒe nunana la, ava nye nu nyui aɖe ŋutɔ be
maŋlɔ nye dzesidedewo ɖe eme tsɔwu be maŋlɔ wo ɖe agbalẽ abe esia
ene me, ne mɔnukpɔkpɔ su asinye be maƒoe le mɔ̃ dzi. Nyemedina
be maŋlɔ̃ nu o, elabena nyemete ŋu kpɔna nye ŋutɔ nye nuŋɔŋlɔ
dea dzesi o, ke aleke ame bubu tɔ lava nɔ? Megblɔ na wo be
asinuŋɔŋlɔdzesiwo le nye ŋutɔ asinye. Eye ele be nye ŋutɔ male
ŋku ɖe eŋu be makpɔ nusi gblɔm mele. Eye ma—mana woaƒoe nam
gbeɖeka. Enye Biblia ɖe si woate ŋu ɖe pepawo le eme, esi nàte ŋu
aɖe abe le afisia ene. Nuxexlẽ eve le asinye le afisia hena ŋdi sia, teƒe
eve si medi be maxlẽ nu le. Eye le Biblia sia si wònam me la, nàte ŋu
aɖee le eme aleke, eye nàte ŋu atsɔ pepa ɖeka le Mose I me, ɖeka le
Nyaɖeɖefia me, afi ɖesiaɖe ko, atsɔ woa kple eve la atsa, eye nàte ŋu
axlẽ wo traɖenu nenema, mikpɔea. Eye teƒe suea ɖe le eƒe megbe le
afisia nyepepa ƒuƒlu, si nàte ŋu aʋu, ake ɖe Ŋɔŋlɔ kpukpui siwo nèŋlɔ

kuɖe gbedeasi ma ŋuti kple nuwo. Enyo ŋutɔ. Eyata mebu be akpe
ɖe ŋunye maɖe luʋɔ geɖe na Kristo.
19 Mawu nayra mia dometɔ ɖesiaɖe. Medi be magagblɔ esia kuɖe
Kristmas nunana dzeani si mi katã mienam la ŋuti. Hame la nam
kotu yeye, oo, ale gbegbe mekpɔ ŋudzedze le eŋue! Ekema mekpɔ
kotu yeye eve na Kristmas. Nɔvinyeŋutsu, hame sue si le Macon,
Georgia, le gama ɖaa la, Nɔviŋutsu Palmer, ɖo kotu yeye ɖeka ɖem.
Eye agbadɔa hã nam kotu yeye ɖeka, eye nu nyui bubu geɖewo hã
wonam, kple—kple Kristmas nunanawo le ga gome. Nusie, adzɔnana
dɔwɔƒe ƒe alɔdzea gblɔ nam be ne enye Kristmas nunanae eye woŋlɔ
ɖe edzi be “Kristmas nunana” alo “Dzigbezã nunana la,” nusianu la,
àte ŋu axɔe faa; ne menye nenem o la ekema ele be ma…e—eyi
ɖe dɔa me, nusi ke sɔ gbe. Eye kakaɖedzitɔe la meda akpe na mia
dometɔ ɖesiaɖe ɖekaɖeka, nye kple srɔñye, kple ɖeviawo siaa, mí
katã míeɖe míaƒe akpedada na ame ɖesiaɖe, mía dometɔ ɖesiaɖe,
enyo ŋutɔ. Adzro mí be míawo hã mía ahe nunana aɖe ayii na mia
dometɔ ɖesiaɖe hafi, gake ɖeko mete ŋu le ema wɔ ge o, minyae,
ɖeko nà…Míatɔwo, nye—nyemate ŋu awɔ esia o. Edzrom be mawɔe,
gake ɖeko nye—nyemate ŋui o. Meka ɖe dzi be míese egɔme. Eye
menya be nenema nɔvinyeŋutsu vevi siwo nɔ anyi ɖe afisia hã, ƒe
seselelãme le. Ɖeko míesenɛ be amewo lɔã mí ale gbegbe, míekpɔ
ŋudzedze le wo ŋu.
20 Azɔ, mina míabɔbɔ míaƒe tawo hena gbedodo ɖa, eye míanɔ
gbesɔsɔ me, be míadze ŋdi sia ƒe Gbedeasi la gɔme.

Míeva Mawu gbagbe la ƒe Ŋku me azɔ, le ŋuɖɔɖɔɖo, kple Eyama
vɔṽɔ̃ me, míeva le Aƒetɔ Yesu ƒe Ŋkɔ me, esi míenya be mímate ŋu
ava ko agblɔ be, “Azɔ, Fofo, esiae nye William Branham, alo, Orman
Neville,” alo ameka ke míenye la o, woatsɔ mí ƒugbe kaba ŋutɔ. Gake
kakaɖedzi le mía si be Egblɔ bena, “Ne miebia nane Fofo la le Nye
Ŋkɔ me la, woana mi.” Eyata nyemesusui kpɔ be, ne mezã nye ŋkɔ
la, mate ŋu axɔ naneke tso Egbɔ o. Gake menya be ne mezã Ye ŋutɔ
Via ƒe Ŋkɔ la, ekema maxɔ nusi biam mele la, elabena Eya ŋu meɖo
ŋu ɖo. Eya mee míele agbe le hekpɔ míaƒe nyenye le. Eye míenye
akpedalawo ŋdi sia, Mawu, ɖe nusianu si Eyama nye na mí la ta, eye
emae nye míaƒe agbe kple nyenye blibo la.
21 Mele akpe dam na Wò ɖe hame sue sia ta, ɖe eƒe kplɔla, kpakple
ɖe eƒe nudzikpɔlawo kple subɔlawo, hameviawo katã hã ta. Eye meda
akpe ɖe Gbɔgbɔ Kɔkɔe si dzɔa wo ŋu la ta. Na be Gbɔgbɔ Kɔkɔe gã ma
nanɔ wo ŋgɔ akplɔ wo le mɔ si Eya di be woato la dzi. Míexlẽ nu le
Nubablawo me, Xoxoa kple Yeyea siaa, eye leNikea ƒe Agbenɔɣi la me,
kple alesi ne dɔléle ƒo amea ɖe le amekɔkɔewo dome la, hame la katã
ƒoa ƒu, kple dzi ɖeka hedoa ɣli na Mawu, eye woɖoa woƒe kokoƒoƒo

ŋu. Wo dometɔ ɖesiaɖe abe Kristo ƒe Ŋutilã ŋutinuwo dometɔ ɖeka
ene la, tsia ŋu dɔna ado gbe ɖa, eye Mawu senɛ heɖoa gbedodoɖa ŋu.
Fofo, neva me be hame sue sia la lɔlɔ̃ ƒe ka nabla wo ɖe wo nɔewo ŋu
ale gbegbe eye ɖe Gbɔgbɔ Kɔkɔe ŋu, vaseɖe esi wòazu abe emawo
dometɔ ɖeka ene, ale masɔmasɔ aɖeke maganɔ mía dome le ƒe si
gbɔna la me o. Na be mawume lɔlɔ̃ nanɔ anyi, eye amesiame nanɔ
zɔzɔm le Kristo ƒe mɔ la dzi, vaseɖe esi mɔzɔl̃a geɖe siwo ŋu ɖeɖi ate
le mɔa dzi la nava ahakpɔ ɖeɖe. Na be woagblɔ bena ne èɖo xɔ sue
sia ƒe agbowo me la, bena Mawu ƒe Anyinɔnɔ akpe wò kple wòezɔ̃
vivi aɖe. Ɖe dɔléle ɖa le mía dome, Aƒetɔ.
22 Ke míeda akpe be dɔ le míaƒe dziwo wum be míase Wò Nya. De
dɔwuame ma míaƒe dziwo me ɖaa na Wò, Aƒetɔ. Abe alesi Dawid
gblɔ ene tsã bena, “Alesi zi ƒe eve me ƒuna ɖe tsɔʋuwo ŋu la, nenema
tsikɔ le nye luʋɔ wum ɖe Ŋuwò.” Esi wònɔ zi sue ŋuti bum, zinɔ abe
alesi míawo míeyɔnɛ egbe, bena ne gbevũwo de abi eŋu, eye ʋu le
kɔkɔm le eŋu. Ele eƒe agbe la bu ge, eye wòle nɛ be wòakpɔ tsi nenye
be akpɔ mɔ na agbe tsitsi. Ne enya kpɔ tsi ko la, eƒe agbe gakpɔ ŋusẽ
yeye. Na be tsikɔwuame ma tɔgbe nawu mí, Aƒetɔ, be míaxɔ Kristo
esime míele agbe, ele be míaxɔ Kristo ne anye be míazu Hame ma si
biam míele la. Nenye be míanɔ agbe ma si dim míele be míanɔ la, ele
be míaxɔ Kristo, alo míaku.
23 Azɔ míele Wò Nya la ʋum ŋdi sia, be míakpɔ akɔfafa kple
atrakpuikpe, si ate mí ɖe Eŋu kpuie wu, mele gbe dom ɖa, Fofo,
bena Gbɔgbɔ Kɔkɔe naʋu Nya la na mí, bena míawo la, Aƒetɔ, abe
Wò subɔlawo ene la, woabla akpa na mí nyuie wu be míakpe akɔ ƒe
yeye la. Elabena míebiae le Yesu Kristo ƒe Ŋkɔ me. Amen.
24 Azɔ, esi menɔ susu bum ŋdi sia bena le gɔmeɖoɖo sia dzi be enye
ƒe yeye la, mesusu be ɖewohĩ anye nusi anyo be matsɔ nye Ƒe Yeye
ƒe Gbedeasi la daɖe aga gbɔ vaseɖe fiẽ me, eye matrɔ yi ɖe Kwasiɖa
suku ƒe Ŋɔŋlɔwo dzi le afisia, eye matia nuxexlẽa ɖe si ŋu maƒo nu
le hena ɣeyiɣia ɖe, le tanya vevietɔ wuwo dometɔ ɖeka si menya le
Biblia me la ŋu. Enye Nufiafia aɖe si mía Aƒetɔ ɖe gbeƒã gbã, Nufiafia
gbãtɔ si Yesu ɖe gbeƒã, eye mesusu be anye nu nyuia ɖe be míatsɔe
wɔ míaƒe nufiafia gbãtɔ le ƒea me.
25 Azɔ, ne xɔa me fa na mia dome amesiame la, mikɔ asi ɖe dzi,
ewɔ abe egafa akpa viea? Mesusu be mele eŋkɔ sem le gbɔnye afii.
Doc, afi ɖesiaɖe si nèle la, nyo dɔme natrɔ dzodzodonu la ɖe dzi vie,
elabena mele eŋkɔ sem le gbɔnye afii wòle dɔ wɔm. Menya be ele
godoo be míado go ɖe xexe le afima, vevietɔ mía dometɔ, siwo si
ɖeviwo le.
26 Azɔ mina míaʋu míaƒe Bibliawo ŋdi sia, ɖe Efesotɔwo me,
Efesotɔwo ta 4 lia, eye míadze exexlẽ tso 11 lia dzi, Efesotɔwo ta 4 lia

ƒe kpukpui 11 lia. Eye emegbe míayi ɖe, tso afima la, ayi ɖe Yohanes
3:1-12, eye míxlẽ teƒe eve le Ŋɔŋlɔa la me. Azɔ míele Efesotɔwo ta 4
lia, eye kpukpui 11 lia xlẽm, atsɔ dze egɔme:

Eye eya ke hã ɖo amea ɖewo wonye, apostolowo; eye
amea ɖewo hã nye nyagblɔɖilawo;…amea ɖewo hã nye
nyanyuigblɔlawo; eye amea ɖewo nye kplɔlawo kple nufialawo;
Bene woadzra amekɔkɔewo ɖo, hena subɔsubɔ ƒe dɔwɔwɔ

hena Kristo ƒe ŋutilã tutu:
Halase esime mí katã míava de…Mawu Vi la dzixɔse kple

sidzedze ƒe ɖekanyenye la gbɔ, azu ŋutsu blibo la… blibo, eye
míade Kristo ƒe tsitsime blibo la ƒe dzidzenu la gbɔ:
Bene míaganye ɖevi, siwo nufiafia ƒe ya sia ya ƒona yina

gaƒona gbɔna, eye wonyama wo to amewo ƒe beble la me to
adaŋu vɔ̃ si nu sẽ la me, le nu dadafiafia ƒe amebeblemɔ la nu
o;
Ke boŋ la míanyeanukwaretɔwo le lɔlɔ̃ me, eye le nusianu me

míatsi deali ke ɖe Kristo si nye ta la me:
Elabena eya me wòtso ŋutilã blibo la katã kpe eye woblae

ɖekae eye woto ƒunuɖeƒewo katã ƒe kpekpe ɖe wonɔewo ŋu me
le ŋutinu sia ŋutinu ƒe dɔwɔwɔ si womã nɛ la nu, hewɔ ŋutilã
la ƒe tsitsi nu, hena tutu le lɔlɔ̃ me.

27 Azɔ, mexlẽ esia bene wòana mi nane si miasrɔ̃ ayi dzi emegbe ne
mieɖo aƒe me. Azɔ maxlẽ nye nuxexlẽ tso Yohanes 3 me, Ŋɔŋlɔa ɖe
si amesiame nya nyuie:

Ke amea ɖe si tso Farisitɔwo dome la li, eŋkɔe nye Nikodemo,
eye wònye Yudatɔwo ƒe amegã:
Amesia va Yesu gbɔ le zã me, eye wògblɔ nɛ bena, Rabi,

míenya bena nufiala nènye tso Mawu gbɔ va: elabena amea
ɖeke mate ŋu awɔ dzesi siwo nèwɔna o, nemenye Mawu li kpii
o.
Yesu xɔ dzi eye wògblɔ nɛ bena, Vavã, vavã, mele egblɔm na

wò bena, Ne womedzi ame tso dziƒo o la, mate ŋu akpɔ Mawu
fiaɖuƒe la akpɔ o.
Nikodemo gblɔ nɛ bena, Aleke lawɔ wòadzi amesi ku amegã

mahã? ɖe wate ŋu ayi ɖe dadaa ƒe dome zi evelia, be
woagadzia?
Yesu ɖo ŋu…ɖo ŋu bena, Vavã, vavã, mele egblɔm na wo

bena Ne womedzi ame to tsi…kple gbɔgbɔ me o la, mate ŋu ayi
ɖe Mawu fiaɖuƒe la me o.

Nusi wodzi tso…ŋutilã me la ŋutilã la wònye; eye nusi wodzi
tso…Gbɔgbɔ me la gbɔgbɔ wònye.
Megawɔ mo yaa na wò be megblɔ na wò bena, Ele be

woagbugbɔ wò gadzi o.
Ya la le ƒoƒom afisi ke wòlɔña, eye nèsea eƒe gbe, ke mate

ŋu anya afisi wòtso, alo teƒe si wòyina o: nenema kee nye
amesiame si wodzi tso Gbɔgbɔ la me.
Nikodemo gblɔ bena…ɖo ŋu gblɔ nɛ bena, Aleke esiawo ate

ŋu ava me mahã?
Yesu ɖo ŋu gblɔ nɛ bena, Israel ƒe nufiala nènye, eye menya

nusiawo o mahã?
Vavã, vavã, mele egblɔm na wò bena, Míeƒoa nu le nusi

míenya la ŋuti, eye míeɖia ɖase le nusi míekpɔ la ŋuti; eye
miexɔna míaƒe ɖaseɖiɖi la o.
Ne megblɔ anyigbadzinuwo ŋutinya na mi, eye mie xɔese o

la, aleke lawɔ miaxɔ ase, ne megblɔ…dziƒonuwo ŋutinya na mi
mahã?

28 Azɔ, Mawu nayra Eƒe Nya la. Eye medi be matsɔ tanya sia ŋdi
sia kuɖe Yesu ƒe Nufiafia gbãtɔ ŋuti. Yesu ƒe Nufiafia gbãtɔ, enye: Ele
Be Woabugbɔ Wò Gadzi. Eyae nye Eƒe Nufiafia gbãtɔ. Azɔ, le Kwasiɖa
suku ƒe nɔnɔme, ale be nyemagblɔ mawunya awɔ nye gbe me naƒla
na fiẽ sia o, mesusu le nye dzi me bena enye nane si wɔ abe nusi ƒe
gɔmesese sẽsẽ ene, eye le amewo gbɔ la, míesena woƒoa nu tso eŋu
ga sia ga me, eye mesusu be anyo be ŋdi sia nenye be míadzro tanya
sia me ko, ana be eme nakɔ. Ke eyae nye gɔmedzedze gbãtɔ la: Ele Be
Woagbugbɔ Wò Gadzi. Ke enye nane si deto ŋutɔ.
29 Ke míe—míekpɔ bena ame geɖewo tsɔ gɔmeɖeɖe vovovo nɛ.
Kloe la hamewo katã gblɔna be ele be woagbugbɔ wò gadzi, gake
ame ɖesiaɖe tsɔ woƒe—woƒe gɔmeɖeɖe vovovo nɛ, nusi enye be
woagbugbɔ ame gadzi. Mate ŋu ayi Metodiste hamea me ŋdi sia,
woagblɔ be, “Míexɔe se be ele be woagbugbɔ wò gadzi.” Aleke
mieɖe esia gɔme? Mayi ɖe Baptiste hamea me, “Eye míexɔe be
ele be woagbugbɔ wò gadzi.” Aleke mieɖe esia gɔme? Eye mayi
hame ɖesiaɖe me, eye míakpɔ bena, ne míayi ɖe kɔmahatsɔŋkɔ alafa
asiekeawo ƒe hame vovovowo me la, míakpɔ gɔmeɖeɖe vovovo alafa
asieke. Eyata, esi míkpɔ bena gɔmeɖeɖe vovovowo li fũ la, evɔ wònye
Biblia ƒe Nufiafia la, ele be Nyateƒe la, nanɔ afiaɖe, eye eli hã.
30 Eyata, azɔ miɖo ŋku dzi bena, megblɔ bena, “Edze be woagbugbɔ
wò gadzi o,” ke boŋ “elena wò be!” Azɔ, míawo, abe Iŋlishigbe
dolawo ene la, míese nusi enye nyagbe ele be ƒe gɔmeɖeɖe, eyae
nye be, “ele godoo be, ele na wò be nàwɔe kokoko.” Mikpɔea, enye

dzizizi! Menye “edze be o, anyo na wò wu be nàwɔe o,” gake “ele be
wòagbugbɔ wò gadzi!” Oo, ne ɖe míate ŋu atsɔ nyagbe ma ŋdi sia
eye míakaka eme, nusi enye eƒe gɔmeɖeɖe la, alesi mele bɔbɔe kura
koŋ o…Ke emegbe nenye be ele vevie hekpe ale gbegbe la, bena
mele bɔbɔe kura koŋ be woayi Dziƒo Fiaɖuƒe me, alo ŋutɔ hã Akpɔe,
vaseɖe esi wòagbugbɔ wò gadzi o, eye gɔmeɖeɖe vovovowo li fũ kuɖe
nyagbe la ŋuti, gbugbɔ gadzi, anyo be míadzro me akpɔ kple míaƒe dzi
katã, be míakpɔ eƒe gɔmeɖeɖe.
31 Amea ɖeke mele xɔa me le afisia si adi be yeayi fuwɔame me
o, amea ɖeke meli o. Eye menye ɖe miekua ʋu agbadroƒe alafawo,
le tsikpemɔwo dzi, hezãna miaƒe nusi ŋu mienɔna agbe ɖo, miaƒe
ga, bene miava hamea me le afii ko bena, ã, míagblɔ be, ana asi
kple amewo ko (togbɔ be mielɔña esiawɔwɔ hã), eye ko bena miaɖo
to kplɔla kple nye ŋutɔ, kpakple osɔfo mamlɛwo woagblɔ Mawunya
(miate ŋu awɔ ema ya le afi ɖesiaɖe si mienɔna, kplɔlawo hã, osɔfowo
hã, le tututu abe míawo ke ene, Kristo ƒe subɔlawo), gake nanee
hee mi va afisia, eye va teƒe si le tɔxɛ. Esiata la, enye dɔdeasi na
mí kplɔlawo, be míakpɔ egbɔ bena woanyi lãha sia nyuie, anyi ɖe
teƒe, elabena Mawu Ŋusẽkatãtɔ abia miaƒe ʋu le míaƒe asiwo me. Le
Ʋɔnudrɔg̃be, míaɖo nya ŋu ɖe mia ta. Eyata, ne míekpɔ nyanunɔnɔ
gã triakɔ sia si wotsɔ ɖo mía dzi la, eye Mawu na amewo mí siwo
vana ɖoa to mí, ekema ele be míawɔ míaƒe ɣeyiɣi ŋdɔ atraɖi anɔ
miaƒe luʋɔwo ŋu dzɔm. Eye nu gbãtɔ sue aɖe si míakpɔ be woatsi tre
si mele teƒe o la, enye míaƒe dɔdeasi be míava ame ma gbɔ, elabena
míenye alẽkplɔlawo le alẽ ma ŋu dzɔm. Eye ne mikpɔ alẽ ma wòle
gbe aɖe ɖum si awui la, anyo wu be manyae ɖa le egbɔ; ate gbe la ɖa
le egbɔ ale be mate ŋu aɖo egbɔ o, elabena elava wu alẽ la.
32 Eye wonya gbe aɖe le Ɣetoɖoƒe nutowo me si ke, lã ate ŋu aɖu,
woyɔnɛ be “lokowii.” Nyemenya ne amea ɖe se eŋkɔ kpɔ loo amea
ɖeke o, lokowii. Ɛ.̃ Sɔ ate ŋu aɖui, ke magate ŋu awɔ naneke kplii o.
Ɖeko wòatrɔ zu aglãdzela. Mate ŋu abla sɔkpa nɛ o, eye mate ŋu awɔ
naneke kplii o. Woyɔnɛ be “lokowii.” Ele be nate wò—wò lãwo ɖa tso
gbe ma gbɔ. Ne awɔ sɔ nenema be wòaɖu nane, ne sɔ, boŋ, nenye be
aɖu nane si akplɔe de nɔnɔme ma me la, ayi ɖe aglãdzedze kpata ma
me la, tsyo, sɔdola dahee ŋutɔŋutɔ nànye be naɖe asi le wò sɔ ŋuti be
wòaɖu, lokowii gbe. Efia bena metsɔ ɖeke le eme o.
33 Eye kplɔla vavã la, Kristo ƒe subɔla vavã azu Kristo ƒe kpɔɖeŋu
dahe, be wòakpɔ alẽ la wòanɔ nane ɖum si akplɔe tra mɔe, alo awɔ
wòazu aglãdzela le Mawu ŋku me, Eƒe Nya dzidala, Eƒe sededewo
dzidala. Mele be miawɔe nenema o. Ele be mialé ŋku ɖe esia
ŋu vevie.

34 Ekema Yesu ƒe Nufiafia gã sia nye esi woŋlɔ ɖe afisia le mía ŋku
me, le Biblia me be, “Ele be woagbugbɔ wò gadzi.” Gɔmesese geɖewo
le eŋu vovovo, abe alesi megblɔe do ŋgɔ ene, ʋuu, mesusu ŋdi sia be,
le ame gbogbo siwo le biayem nusi enye eƒe gɔmeɖeɖe kple alesi
woate ŋu awɔ azu Kristotɔ vavã ta, mesusu nenema bena ɖewohĩ
ɖeko míate ɖe tanya la ŋu atsɔe eme nakɔ alesinu menya be matsɔe
ana mi. Eye mayi le mawunyagbɔgblɔ ƒe nɔnɔme o, ayi le Kwasiɖa
suku ƒe nufiafia ƒe nɔnɔme me, ale be amewo nase Gbedeasi la gɔme.
Azɔ, gɔmeɖeɖe geɖe li na “gbugbɔ gadzi.”
35 Ke azɔ mele esia gblɔm, eye menya be wole lém ɖe nyaƒoka dzi,
eye medi be magblɔ nya sia na kplɔla siwo ɖewohĩ ate ŋu ava xɔ
nyaƒoka sia. Mebu be eto vovo vie tso alesi hame nɔɖoɖonu la fianɛ
gbɔ, mefianɛ eye mexɔe se, eye mexɔe se be mate ŋu atsɔ Ŋɔŋlɔ sɔgbɔ
aɖo kpe dzi, bena woadzi wò to Gbɔgbɔ me emegbe woatsɔ Gbɔgbɔ
Kɔkɔe anyrɔ̃ wò ɖe Ŋutilã la me.
36 Azɔ, wo dometɔ geɖewo fiana be ne ame nya va eye ƒuƒoƒea nya
dze sii, kple bubuawo ko la, abe nu—abe nuvɔw̃ɔla ene, bena yedi be
yeaxɔ Kristo abe yeƒe Ɖela ene tɔxɛ la, bena ema enye Dzidzi yeye.
Ame geɖewo xɔnɛ sena be nyɔnyrɔ̃ le tsi me yenye Dzidzi yeye la. Eye
wo dometɔa ɖewo xɔnɛ sena bena wo—wodzina ame le tsi me esime
wonyrɔẽ ɖe tsi me. Eye gɔmesesewo sɔgbɔ le eŋuti fũ. Wo dometɔ
geɖewo, ɖewo xɔnɛ sena be ne woxlẽ kredo aɖe hexɔ hamea ɖe
ƒe nufiafia dzi se la, alɔ̃ ɖe edzi ko agblɔ bena, “Mexɔ hame kɔkɔe
la ƒe Ale-kple-ale dzi se. Eye—eye mexɔ Mawu dzi se be e—enye
ame ƒe Ɖela, kple bubuawo. Eye tso egbea dzi yina la, me—mezu
hame sia metɔ, eye made ha kple Kristotɔwo.” Woxɔ se be emae nye
“gbugbɔ gadzi.”
37 Eye togbɔ be kredo si woxlẽna, nyemexɔ se be míate ŋu ahe nya
ɖe eŋu o, ɖewo le wo dome dza hele kɔkɔe, ɖewo le wo dome tso
Ŋɔŋlɔ la me vavã, gake womezã Ŋɔŋlɔa le teƒe si dze nɛ tututu o.
Eye, gɔ̃ hã ne Ŋɔŋlɔa wogazã hã, mexɔse be Dzidzi yeye nye nane si
kɔ gbɔ numa ŋu sã. Togbɔ be alesi miate ŋu aɖe eme nyui hã, mexɔe
se be nusi Dzidzi yeye nye la nye nane si gbɔ miaƒe tameɖoɖo nyuiwo
kple susuwo, tamesusuwo ta, egbɔ esia ta sã.
38 Nyemedi be magblɔ nusia ɖe busubɔbɔ ta o, eye nyemetu ʋɔ ɖe
ɖoɖowɔha ƒe hame aɖeke o, woƒe akpa gãtɔ ɖo ŋku—ɖo ŋku—ŋku
Yudatɔa ɖe dzi nam, nu suea ɖee…enye ahatsekaka. Eye nyemexɔe
se be woaka ahatse ma tɔgbe le nyagblɔti dzi o, teƒe sia meli na
ahatsekaka o. Ke esiata bene matsɔ nyagbɔgblɔ sia vɛ si le nye
tamesusu me la, menye ɖe ahatsekaka tae o, ke boŋ be mafia
nyagbɔgblɔ aɖe le nusi medi be magblɔ ŋuti la tae. Bena Katoliko
fada aɖe yi aƒe me gbeɖeka kpakple…enye Fiɖagbe, kpakple amea

ɖe si nye dzimetrɔla yeye va Katoliko hamea me. Eye dzimetrɔla
va Katoliko hamea me la mè halã, eye wògblɔ be, “Fada, taflatse,
emegbe hafi nye susu va nyɔ̃ be, egbe enye Fiɖagbe. Gake mexɔe se
le míaƒe hame ƒe nufiafia gã la nu la, bena tsã esi menye Yudatɔ la, èva
wu tsi kɔkɔe ɖe dzinye hetrɔ nyesi nye Yudatɔ la mezu Katolikotɔ. Azɔ
nye hã mawu tsi ma ke ƒe via ɖe ɖe halã sia dzi awɔe wòazu akpa.”
Azɔ, emae nye be, woagblɔ be eya mewɔe be wòzu akpa o. Ekpɔtɔ
ganye halã, meka alesi gbegbe wobu tsi la be enye tsi kɔkɔe o.
39 Eye meka zi alesi miesusu be míatɔ dzɔ le kredo xexlẽ me alo
hame aɖe me ɖoɖo me o la, èkpɔtɔ nye nusi ènye vaseɖe esime
woagbugbɔ dzi wò vavã kple Mawu ƒe Gbɔgbɔ. Eya matrɔ wò o. Wò
kredo, hame me ɖoɖo, alo atrɔ wò susuwo, alo wò tameɖoɖo nyuiwo,
togbɔ be edze abe nusi nyo kakaka hã, kokoko la mesɔ gbe o. Ele be
nane nadzɔ, dzidzi yeye la numetoto wɔwɔ ye, nane si dzɔ. Ekema
menye emawoe hena dzidzi yeye vanɛ o. Azɔ, hame vovovoawo,
woagblɔ be, “Enyo, lɔ̃ ɖe esia dzi alo xɔ ekemɛ dzi se, ekema esɔ gbe.”
Gake mesɔ gbe o.
40 Azɔ, ne woatsɔ dze egɔme la, aɖo gɔme anyi la, susu si ta wòle
be woagbugbɔ mí gadzi enye be elabena Biblia fia mí be “wodzi mí
katã ɖe nuvɔ̃ me, wofɔ míaƒe fu ɖe vodada me, eye míeva xexe sia
me hele alakpa dam.” Ekema ema fia mí bena míaƒe dzɔdzɔme, tsɔ
dze egɔme la, enye nuvɔt̃ɔ tsɔ dze egɔme. Míenyo na naneke, tsɔ
dze egɔme o. Eyata míate ŋu axɔ naneke kple míaƒe nunyadegbeƒoƒo,
míaƒe anukwareɖiɖi, alo alesi gbegbe míenye gã, alo alesi míele sue,
alo eka kee gasusɔ, míenye vodalawo blibo, be woatsɔ dze egɔme.
Eye naneke kura meli míate ŋu awɔ tso eŋu o. Màte ŋu…Yesu gblɔ
be, “Ameka, to eƒe susuɖeɖe me, ate ŋu atsɔ ɖeka akpe ɖe eƒe nɔnɔ-…
ɖeka akpe ɖe eƒe nɔnɔme ŋu, dzidzeme ɖeka akpe ɖe eƒe nɔnɔme ŋu?”
Ate ŋu awɔ susuɖeɖewo katã, aku drɔẽwo katã le eŋu, axlẽe, asrɔẽ,
adzro eme, kple nu bubu ɖesiaɖe, ke màte ŋu akpe ɖe ɖokuiwò ŋu
iota ɖeka hã o. Ekema ema tsɔ ye katã ƒugbe. Dzi dzɔm be ewɔe,
elabena ne wotui ɖe susuɖeɖe dzi be woanya nane la, aɖaŋudzedze
la, mí agbalẽmanyala dahewo la woatso mí ɖi, ale gomekpɔkpɔ
masu mía si o. Gake Mawu trɔe, alo meɖoe nenema kpɔ gbeɖe o le
gɔmedzeƒe o. Hamewo wɔnɛ ɣesiaɣi wò dadra. Mawu ya wɔnɛ gblɔe.
Eyata wodae ɖe teƒea ɖe si mí katã míate ŋu akpɔe, mí katã míate ŋu
axɔe. Eli na amesiame si lɔ.̃
41 Azɔ, azɔ, amea ɖeke mate ŋu aɖe nɔvia o. Azɔ, nusi amea ɖe di be
yeagblɔ mena vovototo aɖeke o, amea ɖeke mate ŋu aɖe ame bubu
o. Meka alesi wòdze aɖaŋu, dɔwɔƒe si wòle, nete ŋu nye kplɔla, fada,
bishɔp, kardinal, alo papa o la, mate ŋu awɔ nu sue ɖeke le amea
ɖeke ƒe agbe ɖeɖe me o, elabena eya ŋutɔ hã nye nuvɔw̃ɔla, wodzi

ɖe nuvɔ̃ me, fɔ eƒe fu ɖe vodada me, wòva xexeame le alakpa dam.
Enye alakpadala be woatsɔ dze egɔme, eye nya sia nya si wòagblɔ la
anye alakpa ne eto vovo na Mawu ƒe Nya kple Mawu ƒe ɖoɖo la.
42 Gake Mawu ta mɔ na ame be woakpɔ ɖeɖe. Eye ame mate ŋu
atsɔ naneke akpe ɖe ɖoɖo ma ŋu o. Mawu ƒe ɖoɖo wònye. Ke emae
nye ɖoɖo si me míele, míedi be míasrɔ̃ ŋdi sia. Nukae nye Mawu
ƒe ɖoɖo? Egblɔ bena, “Ame ɖesiaɖe ƒe nya nanye alakpa, Tɔnye ko
nanye Nyateƒe.” Esiatae, anye numetetekpɔ na mí be míatrɔ nyafɔkpe
ɖeka hã, be míawɔe wòazu nu bubu o. Meka alesi gbegbe míaƒe
kɔnuwɔwɔ kple bubuawo gblɔ o, ele be míaŋlɔ ema be. Esiae nye
Mawu ƒe Nya. Ɖeko womate ŋu awɔe to mɔ bubu dzi o. Ɖoɖo le
Mawu si, Ewɔ ɖoɖo.
43 Ke miɖo ŋku dzi, tso gbãtɔ la dzi, vaseɖe esi woagbugbɔ wò gadzi
la mase nu gɔme kpɔ gbeɖe o. Zi eve sɔŋ Wògblɔe. “Ne womegbugbɔ
ame gadzi o la mate ŋu ayi Fiaɖuƒe la me o.” “Ne womegbugbɔ ame
gadzi o la mate ŋu akpɔ Fiaɖuƒe la gɔ̃ hã o.” Azɔ, wote gbe ɖe edzi,
hã. Nya la, le nyagbewo wɔwɔ me, wogblɔ nam be ele be woaŋlɔ
wo nyuie, woawo la, ke esime wogblɔ be, “vavã, vavã,” ema nye
gbeteteɖenudzi sigbe ŋɔ—ŋɔ—ŋɔŋlɔdzesigã ene. “Vavã, vavã, mele
gblɔm na mi bena!” Eye nyagbe ma le teƒe aɖe alo le teƒe geɖewo
la, woɖe egɔme be “madamadatɔe.” “Madamadatɔe, madamadatɔe,
Mele egblɔm na mi bena!” Amekae gblɔ nya ma, kardinal yea, fada,
kplɔla, nyanyuigblɔla, papa? Mawu Ŋutɔe! Azɔ, taflatsedodo aɖeke
meli o. Ame mate ŋui le goa ɖeke me, le goa ɖeke me kura o,
mate ŋui le mɔ bubua ɖeke dzi o, meka be etriakɔ gbegbe o, ŋkɔ
ka ke ele esi o, alesi wònye gã o, alesi gbegbe wòxɔ ŋkɔ o la, mate
ŋu ase Mawu Fiaɖuƒe la me vaseɖe esi woagbugbɔe gadzi o. Enye
tanya gãa ɖe. “Vavã, vavã, mele egblɔm na mi bena!” Milé ŋku ɖe
eŋu. Miyi ɖadi Helagbe ƒe gɔmeɖeɖe, miakpɔe bena, menye akpɔe
kple miaƒe “ŋkuwo” ye o, miakpɔe kple miaƒe “dzi.” Mikpɔea, Màte
ŋu akpɔ Mawu Fiaɖuƒe la kple wò ŋkuwo o, elabena gbɔgbɔme
Fiaɖuƒe wònye. Mikpɔea? Le nyagbe bubuwo me la, “Màte ŋu ase
Mawu Fiaɖuƒe la me akpɔ vaseɖe esi woagbugbɔ wò gadzi o.” Enye
nyaɣaɣla si me kɔ keŋ. Eye ne wogbugbɔ wò gadzi la, Fiaɖuƒe la ƒe
ɖoɖowo, Fiaɖuƒe la Ŋutɔ la, zu nu vavã na wò.
44 Sigbe xɔtula si woyɔ be woava tu xɔ aɖe ene, negbe ɖe wòate
ŋu axlẽ nudzidzetata la mehiã be wòanɔ agbagba dzem be yeatu
xɔa o, nenye be mese xɔa ƒe nudzidzetata la me o. Ke ne ese xɔa
ƒe nudzidzetata la me la, ekema enya alesi wòatu xɔ lae. Nene—
nenemae wòle. Eyae nye nusi dzɔna kuɖe Mawu Fiaɖuƒe la tutu ŋuti.
Ele na wò be nase Nudzidzetata la me, eye mèle Nudzidzetata la me

se ge akpɔ o vaseɖe esi woagbugbɔ wò gadzi. Eye ne wogbugbɔ wò
gadzi evɔ egbe nu le Nudzidzetata la gbɔ la, nukae dzɔna?
45 Ɖetugbui sue lɔlɔã aɖe eteƒe medidi o…nye kple dada míenɔ
yiyim esime míenye sɔhɛwo. Esime wònye nyɔnu nyakpɔ, dzelɔlɔ.̃
Eƒe ŋkɔ enye Huff azɔ, tsã la eƒe ŋkɔ nye Lee hafi wòva ɖe srɔ.̃
Esime menɔ kplɔla ɖum na Milltown ƒe Baptiste Hamea, woawo
nɔ Nɔviwo ƒe Ɖekawɔwɔ Hame la me, gake, oo, wolɔã nye nyagbɔ
nyuie ŋutɔ. Eye wò…Nye kpli míenɔa yiyim. Wonɔna dzigbe ɖaa
le Nɔviŋutsu Wrightƒe megbe le afisia. Be…Eye meyina wo gbɔ le
aƒe me edziedzi, eye ɖetugbi sue la nye ɖetugbi sue lɔãme vavã, eye
wònye ɖetugbixɔlɔ̃ sue aɖe nam. Eye Nɔviŋutsu Lee, nye ame nyuia
ɖe, si wɔa nuteƒe na hame la, le Nɔviwo ƒe Ɖekawɔwɔ ƒe nukpɔkpɔ
kuɖe hame ŋu la nu, eye gbeɖeka zã me la ekpem be mava míyi ye
gbɔ le aƒe me ne matsi anyi zã la katã. Eye megblɔ be, “Nɔviŋutsu
Marrion, adzɔ—adzɔ dzi nam be mawɔ esia.” Eye ale esi subɔsubɔ la
wu nu la, enyo, nye kple ɖe—ɖetugbi la míeɖo ʋu aɖe me eye mieyii.
Ele be maʋu agbo wuieve, mexɔe se nenema, esime míenɔ xlã ƒom
togbe la kɔgo, henɔ eliam, ʋu va ke ɖe aƒe gã xoxoea ɖe si wotu kple
ati la ŋu. Enyo, míebɔbɔ nɔ kpoa dzi henɔ dada kple fofoa lalam,
kpakple nɔvia nyɔnuvi be woava ɖo. Esi wova ɖo, mí katã míege ɖe
eme heɖu fiẽnuɖuɖu sue aɖe le zã ma me. Dadaa he nanewo doe eye
míeɖui, eye—eye nye kple fofoa míemlɔ̃ aba ɖeka dzi le anyigbaxɔ
me, le xevifubeɖi gã gbadzaa aɖe dzi, eye—eye betilɛ le ete, minyae,
ena wodɔã alɔ̃ vivi vavã. Enyo wu Beautyrest ƒe yevubeɖi siawo si
míekpɔna dometɔ ɖesiaɖe, magblɔe na mi. Eye ale la míe…Wo dada
kple ɖetugbui eveawo yi dzixɔa me.
46 Eye le zã ma me esime míemlɔ afima la, Nɔviŋutsu Lee ku drɔẽ.
Ke ehea nya kplim kokoko kuɖe nyɔnyrɔ̃ le tsi me le Aƒetɔ Yesu Kristo
ƒe Ŋkɔ dzi la ŋuti. Mexɔ Edzi se o. Ke enye xɔtula. Ale wògblɔ be,
“Nɔviŋutsu Branham, meku drɔẽ fifi laa.” Eye wògblɔ be, “Meku drɔẽ
be meyi ɖe New Albany. Eye menɔ xɔa ɖe tum na amea ɖe, eye wotsɔ
xɔa ƒe nudzidzetata la nam. Gake esi mekpɔ nɔnɔme aɖe si me woɖe
eƒe freseawo ɖo kple teƒe si wotrɔe ɖoɖa la, megblɔ be, ‘Mesɔ gbe o.
Ɖeko mate ŋu asɔ gbe o. Etrɔ saga. Nenema la, mesɔ gbe o.’ Eyata
metui ɖe nɔnɔme si mesusu be enyo la nu. Eye esi wòtso Florida,
mɔkeke gbɔ la, metu aƒe la nɛ wòsɔ gbe kloe vɔ.
47 “Elé ŋku ɖe aƒe la ŋu, eye wòyi ɖatsɔ nudzidzetata la hekpɔ edzi,
gblɔ bena, ‘Míagblɔ be, ètu nye aƒe la menyo o!’

“Eye megblɔ nɛ bena, ‘Gbeɖe, nyemetu wò aƒe la menyo o.’
“‘Nukae kuɖe teƒe ale-kple-ale sia ŋuti?’
“‘Enyo,’ egblɔ be, ‘numa mele be wòanɔ afima tututu o.’

48 “Egblɔ be, ‘Gbae ƒu anyi! Nenye be èkpɔ mɔ be maxe fe na ye la,
natui ɖe alesi nudzidzetata la gblɔ dzi.’”
49 Eye wógblɔ be, “Aleke èsusu tso eŋuti, Nɔviŋutsu Branham?”
50 Megblɔ be, “Tɔsisia ɖe tsra to aƒea ƒe anyime afii.” Eye
míeyi egbɔ.

Egblɔ be, “Nyemedi be mava gbã naneke le ŋkeke ma dzi o.”
51 Megblɔ be, “Ɖɔe ɖo, fifia. Wɔe ɖe Nudzidzetata la nu!”
52 Eɖevi na wo ŋutɔ, eteƒe medidi o etɔwo dometɔ ɖeka…Emegbe
vianyɔnuvi la va ɖe ŋutsuvi wɔame aɖe, ame nyuia ɖe. Enye dɔwɔla
le mɔ̃ dzi le tɔdziʋu wɔƒe, eye ŋutsuvi la lã eƒe asibidɛwo aleke, ame
nyuia ɖe. Eye ƒome vivi aɖe le wo si, ɖetugbui sue etɔ,̃ eye wo dometɔ
ɖeka nye…wo katã wonye Kristotɔwo, eye woa kple etɔ̃ wodzia ha
ɖedu. Ne anye be míaɖo takpekpe le afisia ko la woava dzi ha na mí.
Eye ɖetugbui sueawo dɔmetɔ ɖeka ɖu tu na saŋku ƒoƒo, eye wònye
nufiala le ʋugbewo ƒoƒo me tso eƒe ɖevi me ke, esi wòxɔ ƒe wuiatɔ,̃
alo wuiadẽ. Eye ɖeviwo nɔ ge dim le eŋu le suku le nu vovovowo ta,
eye be enye Kristotɔ, eye esia de ta dzi nɛ eye eƒe kawo wó, eye tagbɔ
gblẽ nɛ. Eye woxɔe le Louisville, eye wole ekplɔ ge ayi aɖaʋakpɔ me
le Dzoɖagbe si ava la. Eye womelɔ̃ o, dɔkitawo melɔ̃ be makpɔe o.
Ke meyi ɖe afima abe amesrãkpɔla ene henɔ anyi ɖe abatia tóme
nye kple fofoa kple dadaa. Eye esi menɔ anyi ɖe afima la, Gbɔgbɔ
Kɔkɔe zɔ ge ɖe me le, afisiae, Míaƒe Ŋutifafa ƒe Aƒenɔ Lãmesẽnyawo le
Louisville, afisi woxɔna tagbɔ dɔlélawo le, afisi hã mɔkpɔkpɔ gale na
wo. Ke, ne womate ŋu awɔ naneke na wo o la, woɖoa wo ɖe Madison,
Indiana. Eye wole ɖetugbui la ɖo ge ɖe Madison le kwasiɖa ma me,
wo…etɔ to kpeɖeŋu me do. Eye esi míenɔ anyi ɖe afima la, ŋutega
aɖe dze ɖe mía ŋku me, heƒo nu na ɖetugbui la le Aƒetɔ Yesu ƒe Ŋkɔ
me. Eye dada lé nye klo nu, do asi ɖa lé srɔã ƒe asi, hegblɔ be, “Esia
meda ƒu kpɔ o!”
53 Megblɔ be, “Megaxa nu kura o, ele gagã ge.” Medzo le xɔa
me kaba.
54 Zã ma me le ga asieke la, kaƒomɔ̃ la ɖe gbe, alo mesusu be ga
asieke meƒo tututu, hafi meva ɖo hamea me zã ma me o. Kwasiɖagbe
ye. Eye fofoa, si ƒe dzi yɔ fũ kple dzidzɔ la, gblɔ bena, “Nyemate ŋu
ayi aƒe me esi malé du nyuie la ɖi o, Nɔviŋutsu Branham.” Egblɔ
bena, “Dɔkita va xɔa me va do ɖetugbui vi la kpɔ. Egblɔ be, ‘Nukae
dzɔ ɖe edzi? Etsɔ xoxo la ate ŋu ayi aƒe me.’” Esime dada ƒe ŋutilã
kukua mlɔ anyi anɔ kwasiɖa eve va yi la, ame etɔ̃ hadziha la nɔ afima,
ɖetugbui vi la le afima nyakpɔ ko alesi wòate ŋui, eya kple eƒe zɔhɛ
ŋutsuvi, evivi. Oo, magblɔ na mi, Nudzidzetata la! Mawu ƒe Nya enye
Nusi aɖe ɖoɖo la gɔme alesie dze be woagbugbɔ mí adzi.

55 Gbã la, míedzea si mía ɖokui be míenye nuvɔw̃ɔlawo eye míedze
na fɔbubu. Ke wodzi mí katã ɖe nuvɔ̃ me eye wofɔ míaƒe vu ɖe vodada
me, teƒea ɖeke mele mía ŋu nyo o. Míaƒe susuwo menyo o, míaƒe
luʋɔ nye nu gbegblẽ, míaƒe tamebubuwo dzɔ vɔ̃ ɖaa, ame ƒe susume
ƒe ŋugblẽdedewo katã dzɔ vɔ,̃ nuvɔw̃ɔla, eye gawu la míaƒe ŋutilã
gbɔdzɔ, míaƒe gbɔgbɔ menyo na naneke o, eye ɖeko míeyɔ fũ kple
gbegblẽ. Ke aleke nusi gblẽna la ate ŋu aɖe nu nyui bubu doe le
gbegblẽ me? Mina magblɔ nya sia, bena le Hiob, ta 14 lia me la, egblɔ
be, “Esi míekpɔ be amegbetɔ nyɔnu tɔ dzidzia, yɔ fũ kple nuxaxa kple
fuɖeɖe, gake edona abe seƒoƒo ene, esina abe vɔvɔli ene.” Heyi dzi,
esi nyagblɔɖila la yi nuƒoƒo dzi la, egblɔ be, “Ameka ate ŋu aɖe nu
kɔkɔe atso nu makɔmakɔ me? Ɖeka pɛ hã o!” Ne ètsɔ tɔkpo aɖe de
vudo me hedu tsi tɔkpo ɖeka, ke wònye esi ƒaƒã, hele ʋeʋẽm la; èkpɔ
eme, eye eme wɔ ba, eye ŋɔwo le tsi la me la, mɔnua ɖeke meli be
ne ègatrɔ tɔkpo ma de eme ko àkpɔ be tɔkpɔa ŋuti kɔ o. Vudoa katãe
dze ŋɔ. Eye luʋɔ blibo la katãe, amegbetɔ ƒe susu kple ŋutilã katã
gblẽ kple nuvɔ.̃ Wodzii le nuvɔ̃ me, ɖe kodzogbea me, wofɔ eƒe fu ɖe
vodada me, heva xexeame le alakpa dam, ale bena eƒe luʋɔ la ŋutɔ
ba dɔlékuiwo. Nu nyuia ɖeke o! Amea ɖeke mate ŋu aɖe nɔvia o,
elabena nua katã gblẽ. Eye màte ŋu aku tsi tɔkpɔ ɖeka le afisia, si
me dɔlékuiwo le, eye nagaku tsi tɔkpo bubu si me dɔlékuiwo le, eye
nàtsɔ wo kple eve tsaka, dɔlékuiwo koe gasɔ gbɔ. Kɔkɔenyenye aɖeke
mele eme o.
56 Gake Mawu ɖo tame be yeaɖe amegbetɔ. “Etsɔ mí katã ƒe vodada
ɖo Eyama dzi.” Nuvɔ̃ ƒe—ƒe tohehe, wònye ne wodzi wò ɖe nuvɔ̃ ƒe
tohehe me la, enye ku. Nuvɔ̃ enye ku. Eye tohehe la kpe ale gbegbe
be mía dometɔa ɖeke meli ate ŋu akpe ɖe nɔvia ŋu o, eyata ele be
Ameaɖe nanɔ anyi Si ate ŋu axe tohehe sia ƒe fe.
57 Nuka nenye be, le ŋdi sia, tohehe fe si woaxe hafi adzo le xɔ
sia me nye dɔlla billion? Amea ɖeke mele mía dome ate ŋu adzo o,
elabena amea ɖeke mele mía dome kpɔ ho nenema o. Gake ne amea
ɖe ge ɖe me si kpɔ ho sɔgbɔ be wòate ŋu axe fe sia ɖe mí katã nu la!
58 Ehiã Amea ɖe. Míawo míate ŋu awɔe o. Ehiã Amea ɖe Si dze.
Oo, alesi madi be matɔ ɖe afisia hena ɣeyiɣia ɖe, atrɔyi megbe aɖatsɔ
Ruth kple Naomi, eye mafia alesi xɔla ƒometɔ, hafi wòaxɔ domenyinu
aƒle la, ele nɛ be, gbã la, wòadze, ele be wòanye ƒometɔ. Eyata, Mawu,
Gbɔgbɔ la, Yehowa, va zu Ƒometɔ na mí, to ŋutilã ƒe nɔnɔme xɔxɔ me.
Ezu míaƒe Ƒometɔ. Ele be wòanye numa. Emegbe ele be Wòadze. Eye
Eyae nye Amema Si na Vudo ma si yɔ fũ kple Ʋu, woɖe tso Imanuel
ƒe kabiwo me. Eyae nye Amema Si tsɔ míaƒe dzidadawo.
59 Kpɔɖeŋu nyuia ɖe le afisia le Mose V me le afisia. Meŋlɔ nye
Ŋɔŋlɔ kpukpuiwo ɖi ɖe afisia. Le Mose V me, kpɔɖeŋu nyuia ɖe kuɖe

eŋu le afima, ye wònye, oo, nua katã ɖe du nyakpɔ ŋutɔ ne miate
ŋu akpɔe, enye akɔblida si wokɔ ɖe dzi le gbedzi. Alesi Israel, da ma
ƒe ameɖuɖu nye ku na wo, eye gbedada mele eŋu o. Dɔyɔla aɖeke
menɔ wo dome si si gbedada alo atike le o. Dɔyɔla le wo dome, gake
menye na daɖuame ma o. Tututu abe alesi megblɔ la, dɔyɔla aɖeke
mele mía dome si ate ŋu ayɔ dɔ nuvɔ̃ o. Daɖuame nye amewunu, eye
míeɖi fɔ, wofɔ mí katã ƒe fu ɖe vodada me. Mía dome amesiame ɖi
fɔ. Ke nuka Mawu wɔ? Woɖi fɔ keŋ, ekema ele be woaxe ku fe, sinye
ku tohehe. Ke Mawu na be Mose kɔ akɔblida ɖe dzi, eye wòtɔe ɖe ati
ŋu, bena naneke meli si dukɔ la nate ŋu awɔ o, ga aɖeke meli woaxe
o, naneke kura o, kredo aɖeke meli si woaxlẽ o, hame aɖeke meli
si me woaɖo o, ɖeko “nakpɔe anɔ gbe.” Mikpɔ alesi wòle gblɔe ɖa?
Kpɔe nanɔ agbe! Gaɖo hame aɖeke me o, seselelãme aɖeke o, mele be
naseseselelãme basaa ɖeke o. Ɖeko nakpɔe anɔ agbe! Evɔ. Ele gblɔe
ale gbegbe. Menye, “Ne nate ŋu aɖo ŋku Se Ewoawo katã dzi la, nanɔ
agbe o.” Menye, “Ne ènya ɖoɖowo katã o.” Ɖeko, “Nakpɔe anɔ agbe.”
Eya katã ko wòle be nawɔ. Eye amesiame si kpɔ Eyama tsi agbe.
60 Yesu, esime Wònɔ anyigba dzi afii la, Egblɔ, esime wòle nu ƒom
le Nikodemo ŋu le afisia la, Egblɔ be, “Abe alesi Mose kɔ da la ɖe dzi
le gbedzi la, nenema ke wokɔ Amegbetɔvi la ɖe dzi.” Nenema wòanɔ!
Nukaŋuti? Le nɔnɔme ma ke me, na nu ɖeka ma ke, taɖodzinu ɖeka
ma ta, be wòawɔ dɔ ɖeka ma ke. Zi geɖe la etɔtɔa amewo ne wokpɔ da
si ɖɔli Yesu teƒe. Da la eɖɔli Yesu, le esia me geɖee, ɖe mide dzesii be
da la kua? Agbe mele eme o. Yesu ku. Abe Kain, esime wòwu Abel,
Abel ku ɖe vɔsamlekpui dzi kpakple eƒe vɔsa; esi Abel tsɔ eƒe vɔsa
na hewu eƒe vɔsa ɖe eƒe nuvɔ̃ ta vɔ la, emegbe eku ɖe vɔsamlekpui
ma ke dzi kple eƒe vɔsa. Bene woagbugbɔ wò gadzi la ele be naku
ɖe vɔsamlekpui dzi kpakple wò Vɔsa, aku kekeŋ abe Eya ene. Ke
wogbugbɔwò gadzi. Da la agbea ɖeke mele eme o.
61 Ke miagblɔ be, “Nukaŋuti wònye akɔbli?” Akɔbli ɖɔli ʋɔnudɔdrɔ,̃
Mawume ʋɔnudɔdrɔ.̃ Ɖe miede dzesi le Biblia me, le Nubabla Xoxoa
me, be wotsɔ akɔbli wɔ vɔsamlekpui la, afisi wofiana vɔsa lã lena?
Akɔbli le nu ƒom tso ʋɔnudɔdrɔ̃ ŋu. Abe Eliya, le eƒe ŋkekewo me,
eyi ɖakpɔ dziŋgɔli me, be yeakpɔ be tsi gbɔna dzadza ge le yeƒe
gbedodoɖa megbe mahã, eye wògblɔ be, “Dziŋgɔli le abe akɔbli
ene.” Nuka wònye? Mawume ʋɔnudɔdrɔ̃ ɖe dzimaxɔse dukɔ la dzi,
dzimaxɔse dukɔ si gbe Mawu. Enye Mawume ʋɔnudɔdrɔ,̃ akɔblinu!
Eye da la ŋutɔ la, eƒe nɔnɔme ɖɔli nuvɔ̃ si wodrɔ̃ ʋɔnu xoxo la, elabena
wodrɔ̃ ʋɔnu da la le Eden bɔa me. Ke eya nye, da la, si wodrɔ̃ ʋɔnu.
62 Eye ne míakpɔ Kristo la, miakpɔ tohehe la. Ame ɖeka kolia,
Mawu la Ŋutɔ, zu ŋutilã. Mawu gbɔna ɖe anyigba dzi, hetsɔ mí katã
míaƒe nuvɔ̃ ɖe Eyama dzi, eye Mawu Ŋusẽkatãtɔ ƒe ʋɔnudɔdrɔ̃ kple

dziku latrɔ kɔ ɖe Eƒe ŋutilã dzi, eye afima la woklãe ɖe atitsoga ŋu.
Emae nye ʋɔnudɔdrɔ̃ vavãtɔ la. Eto Mawu ƒe dziku ƒe weinfiaƒe la,
kolia. Kolia la, Ezɔ mɔ la. Kolia la, Eku esi mexɔ kpekpeɖeŋu tso
Mawudɔla aɖeke gbɔ o, tso amea ɖeke gbɔ o, tso Eƒe Hame gbɔ o,
tso Ye dadaa gbɔ o, tso Ye nɔviawo gbɔ o, tso Ye Fofoa gbɔ o; Mawu,
ame kple dzɔdzɔmea wogbee. Eku, kolia, be woafia mí be dzɔdzɔmea
ŋutɔ hã mate ŋu akpe ɖe míaŋu le ku gaƒoƒo me o. Xɔl̃ɔã ɖeke meli,
nunɔla ɖeke, papa aɖeke, kplɔla aɖeke o. Ku ye. Gake Amea ɖe li Si
tsɔe ɖe mía teƒe.
63 Agbe mele da la me o. Ele kpakpla blibo. Eyae nyetohehe la. Eku
ale gbegbe be ŋukpe lé—lé anyigba le eɖokui ŋu. Eku ale gbegbe be
ŋu kpe ɣletiviwo. Ekpe fu ale gbegbe be ŋdɔ gbe ʋuʋu. Ekpe fu ale
gbegbe be ɣleti tsi eƒe keklẽ. Ekpe fu ale gbegbe be anyigbadzinuwo
do viviti hetsyɔ̃ ʋuu zãtiƒe ɖo, etsyɔ̃ ale gbegbe be nate ŋu ase eŋkɔ.
Menye naneke o. Amea ɖeke mekpe fu nenema kpɔ alo ate ŋu akpe
fu nenema o, kukua ɖeke meli si ate ŋu ato numa me o. Gake Ekpe
eƒe fu. Mawu tsɔ mí katã ƒe dzidadawo ɖo Eyama dzi, hedro Eƒe
ʋɔnudɔdrɔw̃o ɖe Eyama dzi, eye Wòzɔ Mawu ƒe dziku ƒe weinfiaƒe,
kolia, kpeɖeŋua ɖeke manɔmee. Naneke meli akpe ɖe Eŋu o. Mawu
da tohehe la ɖi. Nusianu nɔ tohehe ma te, eye naneke mate ŋu akpe
ɖe Eŋu o, elabena mí katã míenye fɔɖilawo. Nunɔlagã aɖeke meli si
ate ŋu ava kpe ɖe Eŋu o. Naneke meli si ate ŋu akpe ɖe Eŋu o, papa
aɖeke o, Mawudɔla aɖeke o. Nu ɖesiaɖe he ɖe megbe hele nu kpɔm.
Emae nye ɣeyiɣi gãtɔ wu le xexeame ƒe ŋutinya me. Eku ale gbegbe
be agbe ƒe tukuia ɖeke mesusɔ ɖe Eme o, elabena abe akɔbli da ene
la, ɖeko wòzu atsyɔɖonu kpakplaa ɖe ku ɖe atitsoga ŋu.
64 Azɔ, na tete ɖe dzidzi sia ŋu la, tete ɖe eŋua ɖe li. Eye be nàlɔ̃
ate ɖe dzidzi sia ŋu la, ele be nato afɔɖoƒewo me. Ele abe nusianu si
me agbe le la ene, nusianu sia aganɔ agbe ake la, ele nɛ be waku gbã.
Ke màte ŋu alé wò gbɔgbɔ ɖeka ma ɖi o. Mate ŋu alé wò numame
ɖeka mawo ɖi o. Màte ŋu alé wò susu ɖeka mawo ɖi o. Ele na wò
be naku. Ele na wò be naku abe alesi Wòku ene! Ele be naku ɖe Eƒe
vɔsamlekpui dzi, abe alesi Abel wɔ kple eƒe alẽvi ene. Ele be wò hã
naku kple wò Alẽvi la. Ele be naku. Aku na wò ŋutɔ wò susuwo,
be woadzi wò na Eƒe susuwo, mina susu siwo nɔ Kristo me la nanɔ
miawo hã mia me. Ele be nasusu Eƒe susuwo. Ke azɔ, nɔviŋutsu,
nɔvinyɔnu, mina magblɔ nya sia nunyatɔe alesi ko manya egbɔgblɔ
la. Aleke nàte ŋu asusu Eƒe susuwo evɔ agbe nu le Eƒe Nya gbɔ, gake
aganɔ gbɔgblɔm be wogbugbɔ ye gadzii? Bia biabia ma ɖokuiwò ko.
Aleke nàte ŋu awɔe ɖo? Màte ŋui o. Ne wogbugbɔwò gadzi la, Eƒe
susuwo le asiwò. Ne Kristo ƒe susuwo le mia me la, ekema miezu
nuwɔwɔ yeye. Biblia fia nenema. Eye ne nɔviŋutsu aɖe nadii la, enyo,

be yeadi nuwɔwɔ ma la, nedi nyagbe nuwɔwɔ le—le Nyadigbalẽ me,
miakpɔe bena nyagbe nuwɔwɔ ma la woɖe gbe la gɔme alo woɖe
egɔme be, “nuwɔwɔ yeye,” elabena ènye nuwɔwɔ ɖeka, amegbetɔ
si wodzi to gbɔdɔdɔ ƒe dzodzro me ɖe anyigba dzi afii, ke azɔ èzu
nuwɔwɔ yeye si wodzi kple Gbɔgbɔ. Wò ŋutɔ wò susuwo ku. Woku
ale gbegbe be wozu kpakpla abe akɔbli da ene, alo abe alesi Wòku
esime dziƒowo kple anyigba kple nusianu ɖi ɖase be Eku ene.
65 Eku ale gbegbe be Eku ŋutɔ be Eƒe Ʋu ŋutɔ hã kple tsi mã le
Eƒe ŋutilã me. Eƒe ku la dziŋɔ̃ ale gbegbe be, mebena, xe—xexeame
kplibɔ. Eʋuʋu, edzo nyanyanya vaseɖe esi agakpewo ge tso towo dzi.
Nukae ate ŋu aku nenema? Papa aɖeke manɔ kukum awɔ numa o,
kplɔla aɖeke manɔ kukum awɔ numa o. Gake esime Mawu, le ŋutilã
me, ku le atitsoga ŋu la, anyigba kplibɔ, be wòanya be Mawu ƒe Nya
si wogblɔ la ŋutɔ, agakpewo kple anyi, atiléwo kple atikpowo kple
atiwo tsi anyigba me, eye ɣletiviwo kple ɣleti, siwo nye Eƒe Nya si
wogblɔ la ŋutɔ la kpɔ woƒe Wɔla zu ŋutilã, eye wotrɔ nuvɔ̃ kɔ ɖe Edzi.
Wotrɔ Mawu ƒe dziku kɔ ɖe Eyama dzi vaseɖe esi ɣleti tsi eƒe kekeli,
ŋdɔ tsi eƒe kekeli, anyigba ƒo tititi, hekplibɔ. Ɖe woawó akaka keŋ ne
ɖe menye be tsɔme li na mí o, nusianu.
66 Eye ne Eƒe anyigbadzinuwo, esi wokpɔe la, wokpɔ nusi nɔ
dzodzɔm la, esia ʋuʋu wo ɖo nɔnɔme ma me ɖe, nuka wòle be woawɔ
na nye kpliwò ya mahã? Nuka dze be míaƒe luʋɔwo nawɔ ne míeɖe
ŋku kpɔ nusi Mawu wɔ na mí mahã? Ke esiawo katã ɖe nye kpliwò
ɖeɖe ta koe. Nuka wòdze be esia nawɔ na mí? Míayi dzi le nuvɔ̃ mea?
Mawu malɔ̃ o. Ke boŋ míagbe nuvɔ,̃ eye míaku na nuvɔ.̃ Ɖe miekpɔ
nusie nuvɔ̃ tu Kplii oa? Nuvɔẽ wui. Eye Wòtsɔ nuvɔ̃ ƒe tohehe, ale be
Wòate ŋu ahe Mawu ƒe dzɔdzɔenyenye vɛ na nye kpliwó. Eyata ne
Mawu ƒe dɔdzɔenyenye ɖo mía gbɔ la, nuvɔ̃ ku le míaƒe nyenye si
kuna la me. Oo, Mebu be miese eme.
67 Ɛ,̃ be woagbugbɔ wò gadzi la ele be nato kuku ƒe afɔɖoƒewo,
nusianu tonɛ. Mitsɔ bliku aɖe, ne bliku ma lɔ̃ be yeaganɔ agbe ake
la, ele nɛ be wòaku gbã. Ne luku lɔ̃ be yeaganɔ agbe ake la, mele
bɔbɔe kurakura…Na, nuku ma, lu ma, seƒoƒo ma, ati ma, gbemumu
ma, amagbe ma, nusianu si kpɔ mɔ be yeaganɔ agbe ake la ele nɛ be
wòaku gbã. Ekema aleke wɔ ge nàla asi le nu? Ele na wò be naku
gbã. Ele na wò be naku. Aku aleke? Na ɖokuiwò, aku na nusianu, ale
be woate ŋu agbugbɔwò gadzi. Ele na wò be nawɔ nenema. Ne meku
o la, mate ŋu agagbɔ agbe ake gbeɖe o.
68 Eye, kpɔ ɖa, ɖe ènya be gbesiagbe la ele be nane naku hafi yeate
ŋu anɔ agbea? Azɔ na mi Ŋkeke-adreagbe Adventistotɔ siwo le mía
dome la, ame geɖewo gblɔna be, “Nyemele kadzidɔẽ aɖeke wu ge o,
Nɔviŋutsu Branham. Nyemele zi wu ge alo afɔmizi, akpa o, elabena

nyemexɔe se bena elebe miawu nuwo o.” Nɔvinyeŋutsu, ɖe mienya
be amagbe kple nusiwo mieɖuna la woawo hã agbe wonyea? Ele na
wò be nawui. Eye mɔnu ɖeka si nate ŋu atsɔ anyi le agbe sia me
la, enye be nane naku godoo ale be nàte ŋu anɔ agbe to eƒe agbe
si ku la dzi. Azɔ, ne nane naku godoo bene nate ŋu anɔ agbe to eƒe
agbe si kuna dzi le anyigba dzi afii la, bene nanɔ agbe abe kukua
ene la, ɖe mele be Nane naku ale be to Eƒe Agbe dzi la nàte ŋu anɔ
agbe Mavɔtɔe oa? Esu be nabia biabia ma ɖokuiwò. Eye Ame ma
enye Kristo, elabena makumaku megale amea ɖeke si o. Vi la kolia
si ko makumaku le. Eye Wòtsɔ Eɖokui na wò to Exɔxɔ me. Azɔ, ele
be wòaku.
69 Azɔ, ema mefia be woaʋu axa yeye azɔ, le ƒe yeye sia me o.
Miagblɔ be, “Nɔviŋutsu Branham, mevana afisia fifia eteƒe didi.
Menye hamevi le hame sia me. Ƒe Yeye sia me la mele axa yeye ʋu
ge eye matrɔ to dzi yeye.” Ema mefia nenema o. Menye be “aʋu axa
yeye o,” ke boŋ aku eye woagbugbɔ wò gadzi. Mikpɔea? Ele be nakpɔ
ɖokuiwò fɔɖila ŋutɔ ne ele tsitre ɖe Eƒe Ŋku me, eɖayi le Metodiste
ƒe mɔ dzi alo Baptiste ƒe mɔ dzi, alo ɖesiaɖe ƒe mɔ dzi, ele be naɖi fɔ
ŋutɔ eye nakpɔ ɖokuiwò fɔɖila vaseɖe esi na…Esia nawu wò. Ele teƒe.
Esia—esia awu wò. Wò xexeame ƒe agbe la aku enumake le afima.
Ele be nadze si ɖokuiwò fɔɖila ŋutɔ le Mawu ƒe Ŋku me vaseɖe esi
wò xexeame ƒe agbe la naku tsi afima enumake. Nu—nuvɔ̃ ƒe nya wu
nu na wò ne ele tsitre ɖe Eƒe Ŋku me. Ne ele nenema la, kakaɖedzi li
be nanɔ agbe, elabena eku. Eye mɔ ɖeka si dzi nàgate ŋu anɔ agbe le
ake laenye be…naku gbã ale be nate ŋu agagbɔ agbe.
70 Azɔ mikpɔ nusi gbɔ megbɔna ɖo, miekpɔe oa? Uh-huh. Nuka
dzidzi nye, dzidzi yeye. Gbã la, be naku, ale be woagbugbɔ wò gadzi.
Eye ne xexeamenuwo kpɔtɔ le mewò la, womegbugbɔwò gadzi o. Ke
aleke nele gbɔgblɔ ge be wogbugbɔ ye gadzi eye xexeamenuwo gaku
ɖe ŋuwò kokoko mahã? Mikpɔea? Aleke nate ŋu awɔe?
71 Ɖekakpuie Kristotɔ aɖe le nyitsɔ va yi, amewo ƒe hatsotso aɖe…
Nyemele gbɔgblɔm be womenyee o. Gake fotoa ɖewo ƒe kpɔkpɔ la,
Kristotɔ nyɔnu, Kristotɔ ŋutsuwo, wo katã dze na lɔl̃ɔ,̃ wokpla na wo
nɔewo, le tsiléwuwo me, le tsi ƒum. Mikpɔea? Ɖeko wònye…Wogblɔ
be, “Emae nye lɔlɔ̃ vavã.” Ema boŋ nye ŋunyɔ̃ vavã! Eya menye lɔlɔ̃
o. Lɔl̃ɔ̃ la woɖenɛ fia to vo na ema.
72 Wotsɔ míaƒe luʋɔwo ɖo Eƒe akɔbli vɔsamlekpui la dzi kple xɔse,
si nye Mawu ƒe ʋɔnudɔdrɔ,̃ eye wotɔ dzo míaƒe nunanawo. Azɔ miɖo
ŋku dzi, esime Eliya, le akɔbli dziŋgɔli mawo te, da Mawu ƒe nunana
ɖe vɔsamlekpui dzi la, dzo fia nunana la. Baal mete ŋu fia eƒe nunana
la o. Nyemedi be magblɔ nya sia o, gake ele be magblɔe. Ke ne èyi
hamea ɖe me va xɔ kredowo kple woƒe nyɔnyrɔw̃o ƒe nɔnɔmewo, eye

nunana si ke lanye wò ŋutɔ be namlɔ edzi afima, àte ŋu atso anɔ
ƒoƒom tititi, anɔ aɖeyeye dom, anɔ du sim to xɔa katã me, alo nàte ŋu
atso anɔ avi fam, gake ne Mawu xɔ nunana ma la, dzo fianɛ; xexeame
ku na wò. Èdzo, elabena míebuna mía ɖokuiwo be míeku eye woɖi
mí. Míeku eye míele…Woɣla mí ɖe Kristo me. Ɣla ɖe Kristo me! Eye,
to vo na ema la, ekema—ekema esi míeku eye woɖi mí le Kristo me
vɔ la, ekema wotrea mía nu kple Gbɔgbɔ Kɔkɔe.
73 Mikpɔ nusi gblɔm mele azɔa? Èku. Wotsɔ míaƒe luʋɔwo daɖe Eƒe
Mawume ʋɔnudɔdrɔ̃ dzi. Eyae nye akɔbli la. Ne wotsɔ míaƒe luʋɔwo
da ɖe Mawume ʋɔnudɔdrɔ̃ ƒe vɔsamlekpui aɖe dzi, nukae nye tohehe
la? Ku ye. Eye ne ètsɔ ɖokuiwò daɖe Mawu ƒe vɔsamlekpui dzi la, esi
ɖe gbeƒã nuvɔw̃ɔla la be eku la, aleke nate ŋu afɔ le afima, agbagbee le
nuvɔ̃ me, nenye be Mawu xɔ vɔsa la? Eme kɔ azɔa? Èku! Ne woagblɔe
la dzo fia wò, eye etugu. Naneke megasusɔ le ŋuwò wu nɔnɔme si
me èle tsitre le o, abe akɔbli da ene, abe alesi Kristo nɔ esime wokɔ
Eyama woku hefa keŋ le atitsoga ŋu. Èku! Elabena nuka? Èle Mawu
ƒe ʋɔnudɔdrɔ̃ vɔsamlekpui la dzi. Nuka enye Eƒe ʋɔnudɔdrɔ̃ laa? Ne
Ʋɔnudrɔl̃a tso Eƒe afia la, nukae nye Eƒe tohehe ƒe afiatsotso laa? Ku
ye. Eye ne ètsɔ wò luʋɔ ɖo Eƒe ʋɔnudɔdrɔ̃ ƒe vɔsamlekpui dzi la, enye
ku na wò. Azɔ mise emea?
74 Oo, nàte ŋu atso le afima aɖawɔ nusianu, àte ŋu aɖu ɣe le Gbɔgbɔ
me, àte ŋu afa avi abe abe—abe alesi amesiame ate ŋu afae ene, àte
ŋu aƒu du le xɔa me ayi agbɔ, àte ŋu ava ɖo hame ɖesiaɖe me, àte ŋu
awɔ nusianu si èdi be yeawɔ, (mele nu ƒom na Pentekostetɔwo azɔ),
eye nadzo tẽ ayi ɖagblẽ ŋutsua ɖe ƒe srɔ,̃ agba ŋutsua ɖe ƒe aƒe, mia
dometɔ nyɔnua ɖewo. Miatrɔ tẽ ayi meka alesi Nya la do na wò be
nanɔ nu dzɔdzɔe kple nuwo o la, made dze Sii o. Mialɔ̃ gbeɖe aɖe asi
le miaƒe taɖa ŋu wòatsi o, nyɔnuwo, alo nenema. Mado awu nyuie
gbeɖe o. Ɖeko nàganɔ pɛpɛpɛ abe xexeame ene, elabena mèku na
xexeame haɖe o, èle agbe kpakplii.
75 Mi ŋutsuwo dometɔ aɖewo la miadzudzɔ asiɖeɖe kpɔ gbeɖe le
ahanono, sigayɔyɔ ŋu o. Miadzudzɔ asiɖeɖe le dzodzro ŋu gbeɖe
esime nyɔnu tagbɔ gbegblẽtɔwo do awu makɔmakɔwo, ne miekpɔ wo
le mɔdodowo dzi, be miatrɔ megbe ade wo, azɔ adzo o. Nudzrodzro
ma ke gale mia me kokoko. Elabena nukaŋutie? Miegale agbe nɔm
kple xexeame hã. Gake ne woxɔ vɔsasa ma la, mieku. Esɔ gbe. Miese
nusi gblɔm melea? Miese nusi ŋu mele nu ƒom tso la gɔmea?
76 Azɔ, wò luʋɔ mlɔ̃ anyi ɖe Mawu ƒe akɔbli ʋɔnudɔdrɔ̃ vɔsamlekpui
la dzi, ekema Mawu axɔ vɔs-…Azɔ, efia bena mèkpɔ xɔ Esia hã haɖe
o, ne èxɔe la …Ne—ne egale agbe nɔm kokoko kple xexeame la,
Mawu meɖee ɖa o. Azɔ, mi amesiwo ƒoa nu tso Gbɔgbɔ Kɔkɔe xɔxɔ ŋu
lakple alesi wòle be woalala didi ŋutɔ la, yee ma. Vaseɖe esi Mawu

xɔ vɔsasa ma, vaseɖe esi wotsɔe mlɔ̃ Eƒe ʋɔnudɔdrɔw̃o dzi le afima,
vaseɖe esi Eƒe ʋɔnudɔdrɔ̃ la koŋ wua wò nyanyananuwo! Àte ŋu agblɔ
be, “Enyo, mele axa yeye ʋum.” Ema menye ye o. “Enyo, menya be
meyɔa siga, madzudzɔ sigayɔyɔ.” Ema kokoko la menye ye o. Vaseɖe
esi Mawu xɔ vɔsasa ma le Eƒe akɔbli vɔsamlekpui dzi, Eƒe ʋɔnudɔdrɔẽ
nye vɔsamlekpui. Nukae nye Eƒe ʋɔnudɔdrɔ?̃ Ku. Eyae nye tohehe la.
77 “Luʋɔ si wɔ nuvɔ̃ la,” wòkpɔtɔ le esia me la, “aku.” Nyemetsɔ ɖe
le me na nusi nèwɔ o.
78 Yesu gblɔ bena, “Ame geɖewo lava Gbɔnye le ŋkeke ma dzi, eye
woagblɔ bena, ‘Aƒetɔ, ɖe nyemewɔ esia kple ekemɛ oa?’ Egblɔ bena,
‘Mite ɖa le Gbɔnye, mi nu madzɔmadzɔwɔlawo.’” Mikpɔea?
79 Ne woxɔ vɔsasa ma to dzo me, eye wòyi nenema, kple dzudzɔ
si tu lia yi dzi la, agafɔ kple wò vɔsasa si lia yi dziƒo ʋii, ekema
wotre nuwò tso xexeme nuwo gbɔ le ɣemaɣi. Míaƒe luʋɔwo le Eƒe
vɔsamlekpui la dzi.
80 Nukae nèwɔ tsã, esime nèku vɔ, azɔ nuka wòle be nàwɔ? Ekema
wofɔ wòfu yeyee. Wofɔ wò fu yeyee. Wofɔ wò fu gbãtɔ le vodada
me. Azɔ wofɔ wò fu le nane si le yeye me. Nuka wònye? Nya gbagbe
la. Amen. Oo, ema trɔe azɔ, mewɔe oa? Azɔ, kametete la wu nu, ne
míekpɔ nusi wòdze be míawɔ la vɔ megbe. Azɔ nukae dzɔ? Wofɔ wò
fu yeyee, le Nya gbagbe la me. Nuka wònye? Nya la trɔ zu agbe le
mewò. Ède asi nuwo kpɔkpɔ bubue. Esi gbaɖegbe vayi la mate ŋu
akpɔe o, azɔ èle esia kpɔm. Nane to vovo azɔ. Ewɔe be Ŋɔŋlɔwo katã
va kpe. Ewɔe be nusianu sɔ ɖe enu pɛpɛpɛ. Ekema, azɔ—azɔ nane de
asi dzɔdzɔ me. Azɔ, èku na wò ŋutɔ wò susu, fifia èfɔ fu, elabena wolé
tsi na mí kple Nya ƒe tsi. Esia le teƒea?
81 Nuka nèwɔna kple vidzi ne wodzi enumake teti ko la mahã? Èlea
tsi nɛ. Esia le teƒea? Eye ne ame ku teti ko na eɖokui la, enye Mawu
tɔ dzidzia, wolea tsi nɛ kple Nya la ƒe tsi. Amen. Ne Egblɔ be, “Yesu
ƒe Ŋkɔ,” wò hã agblɔ be, “Yesu ƒe Ŋkɔ”; ebe, “Ele be woagbugbɔ wò
gadzi,” wò hã agblɔ nenema ke. Ɖesiaɖe si Mawu gblɔ ko la, wole tsi
na wò kple Nya la ƒe tsi ma. Amen.
82 Azɔ, miesɔ gbe azɔ na agbe. Miesɔ gbe be…miadze egɔme fifia.
Azɔ wodzi mi yeyee, wodzi mi ɖe Mawu ƒe ƒome me, kple dzila yeye.
Ɛ,̃ amegã. Miaƒe amehelawo ɖola nye…Azɔ amehela yeyewo le miasi
fifia, Dzila yeye le miasi. Womate ŋu adzi wò dzila manɔmee o. Eyata
ne wodzi wò le hame la ƒe nɔviwɔwɔ me la, eyae nye nusi le asiwò.
Ne wodzi wò ɖe kredo aɖe me la, yee ma. Gake ne wodzi wò le Mawu
me la, wofɔ wò fu le Eƒe Nya me, Dzila yeye su asiwò, si nye Mawu,
esɔ gbe be yeana woanya Eƒe Nya le wodome, kple wò, aƒo nu tso
Eŋu to mewò. Oo, Dzila yeye, Dzila sia nye Mawu. Esɔ gbe be wòatsɔ

Eƒe Nya la azɔ si Wògblɔ xoxo vɔ, eye Wòtsɔe mlɔ anyi ɖe mèwo eye
Wòwɔe be agbe va eme. Mikpɔea? Azɔ èle hehe xɔm fifia. Èsɔ gbe, èsɔ
gbe be yeayi hehexɔƒe azɔ, vi-hehe. Esiae nye akpa sesẽtɔ, ne èsusu be
ele be nàwɔ esia, eye Nya la lã wò hetsɔ nu bubu fia wò. “Nukaŋutie,
woxɔ ema dzi se to eta…” Esia mede vovototoa ɖeke le nusi dzi woxɔ
se la ŋu o. Afisiae nusi Mawu gblɔ le! Ele be nànɔ Fofowò ƒe dɔ me.
Azɔ wogbugbɔwò gadzi. Azɔ èle afɔ nyui ɖem, wole dzɔwòm. Dzila
yeye le asiwò.
83 Eyata, le ɖoɖo nu ne wogbugbɔwò gadzi eye Dzila yeye le asiwò
la, ekema èkpɔ dzɔdzɔme yeye. Dzɔdzɔme xoxo la ku, eye èkpɔ
dzɔdzɔme yeye gome. Tsã la ènɔ mɔa ɖe dzi yina, fifia la èle mɔ
bubu dzi yina. Tsã la ètsɔ mɔ sia yina, le anyime, azɔ èle mɔ bubu sia
dzi yina, ɖe dzi. Wò lɔlɔw̃o nɔ anyi ɖe nusiwo le dziƒo dzi. Lɔlɔ̃ yeye!
Mègalɔã nusiwo le xexeame ake o, wò lɔlɔ̃ nye Mawu tɔ. Mègatsɔ ɖe le
eme na nusi ame agblɔ o, alesi woako wò eye woagblɔ be wò nènye
“tsigãdzitɔ,” alo nusianu si ɖi numa la, mègatsɔ le eme o, elabena
wodzi wò tso dziƒo eye wò lɔlɔw̃o nɔ—nɔ anyi ɖe nusiwo le dziƒo
dzi. Mawu makpe ŋu le ŋuwò o eye wò hã makpe ŋu le Eŋu o.Ele
teƒe. Eyata èle…Mixlẽ Hebritɔwo ta 11 lia le afisia tututu. Meŋlɔe
daɖi. Nusita ko, alesi, amewo le ŋkeke mawo me, alesi wowɔ nue.
Alesi wonɔ tsatsam le alẽgbalẽwo me, le gbedziwo, ke woɖo ko, kple
bubu ɖesiaɖe, amesiwo xexeame medze na gɔ̃ hã o. Mikpɔea? Mixlẽe,
esia anyo na mi. Eye miate ŋu akpɔ le afima, alesi ne woƒe dzɔdzɔme
trɔ la, nusie va dzɔna.
84 Azɔ, “Dzɔdzɔme ka ƒomevie nye ma le asiwò ekem, Nɔviŋutsu
Branham?” Eƒe dzɔdzɔme ye. Ne fofonye ƒe dzɔdzɔme le asinye la,
ekema mawɔ nusiwo fofonye wɔ. Ke azɔ si wogbugbɔm gadzi la,
ekuɖe amesi enye fofonye la ŋu. Ne wodzi ɖe hamea me la, hame
ƒe fofo ye le asiwò, eye nate ŋu ayɔe be “fofo” ne èdi nenema. Yɔ
ŋkɔ ɖesiaɖe si èdi la nɛ, elabena eyae nye fofowò. Gake ne Fofowò
enye Mawu la, eye wodzi wò ɖe Mawu ƒe ƒome me la, àdi nusiwoe
nye Mawu tɔ. Nenemae. Ekema enye Mawu ƒe vi. Wò dzɔdzɔme nye
Mawu ƒe dzɔdzɔme. Ekem ne amea ɖewo, oo, miaɖo to, ɖewo agblɔ
be, “Oo, míaƒe hame la xɔna sena be nukunuwo ƒe ŋkekewo nu va
yi.” Aleke nàte ŋu axɔ se be nukunuwo ƒe ŋkekewo nu va yi esime
Mawu ƒe dzɔdzɔme la ŋutɔ le mewò mahã? Evɔ Eyama katã kpeɖo
nye nukunu? Eƒe dzɔdzɔme nye nukunu, nukunu nye numame Nɛ,
Eƒe nyenye blibo la katã nye nukunu. Aleke nàate ŋu anye nu bubu
wu nukunu mahã? Wò dzidzi yeye la nye nukunu. Wò Agbe yeye la
nye nukunu. Gɔ̃ hã wò dzɔdzɔme nye nukunu. Ale gbegbe be nàte
atrɔ kpɔ megbe agblɔ be, “Nenem numawo ku. Esiae nyo.” Mikpɔe?
Èzu nuwɔwɔ yeye, nusi wowɔ yeye. Kakaɖedzitɔe.

85 [Nyaƒoka la dzi ɖi ƒuƒlu—Tala.] Eye ne wodzi ɖeviawo la wo
katã wonye kokloviwo negbe ɖeka ko. Eya nye hɔ.̃ Enye nɔvi sue
saga aɖe. Eto vovo le nusianu me, gake, miele ekpɔma, wodzii wònye
haƒome bubu. Lẽ—lẽ—lẽvi kple azi la to vovo, ena xevi si to vovo.
Nyateƒee be menyakpɔkpɔ o, eƒe nuwɔna ɖi koekoe le nɔvia malɛawo
gbɔ, gake ɖeko wòle—wòle nu wɔm ɖe eƒe dzɔdzɔme nu, elabena
mate ŋu awɔ naneke wu ema o, elabena eya—eya nye hɔ.̃ Eƒe—eƒe
dzɔdzɔme nye hɔ,̃ eyata nusi katã wòate ŋu anye lae nye be wòanye
hɔ.̃ Gake woawo tɔgbe sɔgbɔ le kɔmahatsɔŋkɔ siawo me, ne wogblɔe
la wonye hɔ,̃ gake ɖeko mesɔ gbe be woanɔ wo kpɔm woanɔ mlimlim
le ba me kple le xexeamenuwo me o. Mikpɔea? Ema e, wonye míaƒe
nya, miyi ɖadi wo.
86 Gbeɖeka la hɔñɔ tsitsi la va afima, ke mibu be koklonɔ ma agate
ŋu alé ɖe anyigba akea? Meka alesi gbegbe woaɖe klɔklɔklɔ o, nyuitɔ
kekeake, si woagblɔ be, “Va afii, lɔlɔã. Mekpɔ nane le afisia ba, va.”
Oo, míatɔwo! Eƒe nudzodzrowo le dziƒo nuwo ŋu, eye wòyi ɖado
goe. Kɔmahatsɔŋkɔ aɖeke megali nɛ o. Womate ŋu ayɔe ɖa dzo le
Esia gbɔ o.
87 Ke amesi wodzi tso Mawu me la, magate ŋu ayɔe atrɔ gbɔ va
nu nyinyɔ̃ mawo gbɔ ake gbeɖe o. Eku, eye wogbugbɔe gadzi. Enye
nuwɔwɔ yeye. Hɔ̃ ƒe dzɔdzɔme le esi. Ele nɛ be woayi yame asagba
ʋĩ. Ele be wòaɖo afima si Enɔa le, Edzila la.
88 Ke nenema ke mie…amesi xɔse, dzena agbagba, “Oo, va ɖo míaƒe
hame me. Azɔ, numa nye wɔtsomiwɔwɔ. Le—le—le ŋkeke la…”
89 Azɔ, esime hɔ̃ vi sue ma ɖewomahĩ tsitre ɖe afima hese nɔa ƒe
ɣlidodo ma la, eye wòtsa ŋku agblɔ be, “Afika ye ɖe?” Afii, ɖewomahĩ
edo ɣli la ɖeƒomevi ale ɖo ɖe hɔ̃ sue la be, “Yesu Kristo nye eyama
ke etsɔ, egbe, yi ɖe mavɔmavɔ me.”
90 Eye nɔa gblɔ be, “Nukunuwo ƒe ŋkekewo nu va yi, klɔk, klɔk,
klɔk, klɔk. Nukunuwo ƒe ŋkekewo nu va yi. Naneke meli nenema o!
Numa nye wɔtsomiwɔwɔ!” Oo, míatɔwo!
91 Nukaŋutie, màgate ŋu alé ɖi o. Ɖeko mase le enu ɖa be, “Mama,
aleke mawɔ aɖo yame afima?”
92 “Ƒo wò aʋalawo ko, lɔlɔã. Eya katã ko nawɔ. Hɔ̃ nènye. Nya zɔ
kple xɔse ko.”

“Aleke wòanɔ, Mama?”
93 “Nyemenya o. Yi dzi nanɔ zɔzɔm ko.” Yee kem gbɔna. Eƒe aʋala
ƒoƒo kui eve gbatɔw̃o ko la, edzo dze kpɔtia dzi. Ete ŋu ɖo kɔkɔme
ma, alekee hã. Egblɔ be, “Nya va ko, malé wò.” Nenemae.



26 NYA SI WOGBLƆ LA

94 Dzɔdzɔme yeye, ame yeye, nuwɔwɔ yeye, Fofowò ƒe dzɔdzɔme.
Eye naxɔ dzi se ahalɔ̃ Nya ɖesiaɖe si Wògblɔ la. Ame ɖesiaɖe ƒe
nya nye alakpa, ne eto vo tso Nya sia gbɔ. Esiae nye Mawu ƒe Nya.
Mikpɔea? Biblia nye nyateƒe. Nyemetsɔ le eme na nusi hame la gblɔ o,
Biblia kpɔtɔ nye nyateƒe, na wò, elabena wò dzɔdzɔme trɔ. Azɔ, nenye
be hame fofo aɖe le asiwò la, àxɔ hame fofo ma dzi se. Gake ne Fofo,
Mawu le asiwò la, nàxɔ Mawu ƒe Nya dzi se. Ne fofo aɖe le asiwò le
hamea me la, àxɔ edzi ase elabena eƒe dzɔdzɔmee le asiwò, eyae nye
fofowò. Gake ne Fofowò enye Mawu la, ekema nàxɔ Mawu ƒe Nya dzi
se. Ne mienye hame aɖe la, mia—miaxɔ eƒe nya dzi se, miaxɔ hame
la ƒe nya dzi ase, miazu nusi hame la gblɔ. Gake ne wogbugbɔ mi
gadzi la, ekema miaxɔ nusi Mawu gblɔ la dzi se, elabena Mawu enye
mia Fofo; menye xexeame alo hamea ƒe kredowo o.
95 Eɖo ŋku dzi nam. Gbeɖeka wo, le kpo a—aɖe dzi la, wogblɔ
be akpakpa aɖe nɔ kokloviwo yome. Eye a—akpakpa la, minyae,
enye nɔvi sue aɖe si ɖikokoe na kokloviawo. Eƒe dzime wɔ sigbe
eɖokpo ene, minyae, adɔ̃ gbaba, minyae. Gake ema la, be eƒe dzime
ɖokpo, e—eto adɔ̃ ma ɖe afima ɖe taɖodzinua ɖe ta. Ke nenema
mesusunɛ ɣeaɖewoɣi bena ewɔ sigbe nenemae Kristotɔ le vie, ezuna
wɔtsomiwɔla vie, gake—gake numa le afima ɖe taɖodzinua ɖe
ta. Mikpɔea? Eyata, eya la, eɖi kokoe zi alesi wòle yiyim kple
kokloviawo, eye ate ŋu…adɔkuwo kple bubuawo, wo—wo—woɖo
adɔ̃ si le sue hele kpuie, eye woawo la, eye ne wole nuwo wɔm la, ke
womewɔ wo abe akpakpa ene o. Gbeɖeka nɔa kplɔ, eya kple koklovi
gbogboa ɖewo kloe ɖe eŋu, yi kpoa ƒe megbe. Ɣesiaɣi la enɔna megbe
ɖa ke, minyae, ɖeƒomevie. Meƒoa nu ŋutɔ hã abe woawo ene o. Eƒe
gbegbɔgblɔ to vovo. Wo mete ŋu sea wo nɔewo gɔme o.
96 Nenema wonye na Kristotɔ ne wogbugbɔe gadzi, mikpɔea. Edo
go tso azi bubu me, eya katãe koe ma. Mikpɔea? Ɖewomahĩ eɖo…
Mexɔ se beame geɖewo li le kɔmahatsɔŋkɔ ƒe hame siawo me, siwoe
nye akpakpa ŋutɔŋutɔwo, gake koklonɔ ƒe kplɔlae le wo si. Ele teƒe.
Eyata ɖeko womete ŋu se Eme o. Esia sese veto. Menye nenema medi
hafi o, gake nyaa ɖe medi be magblɔ.
97 Gbeɖeka ekplɔe yi didiƒe vie yi lãkpoa ƒe megbe. Tsi aɖe le sisim
le anyime le lãkpɔa ƒe megbe. Ɛ̃ ɖe. Tɔ aɖe nɔ sisim, tɔ vi aɖe. Eye
wònɔ egbɔ lɔƒo tom, henɔ eɖokui biam se be nuka koŋue nye nua,
minyae, esi wòkplɔ koklonɔa ɖo le yiyim. Eye, tsyo, nusi woɖuna la
ŋutɔ hã medzɔa dzi nɛ o, medze abe nusi sɔgbe ene le egbɔ o. Nu
xoxoe siawo si wɔm wole, mewɔ nɛ abe nusi sɔgbe o. Eyata sẽ ko la
eva me be ese ʋeʋẽ aɖe. “Ema ya ʋẽ nɛ nyuie. Afika esia tso?” Oo,
Dziƒo ƒe ʋẽʋẽ sue ma, hummm! Ese nane ƒe ʋeʋẽ sue aɖe si na agbeya
ame, mawunya aɖe si sue na wò, si tɔ asi ememe ke, nàse be Nyaa

Ŋutɔ ku seke. Hummm, Dziƒo ƒe ɣe keklẽ! Esusu be, “Oo, ɖe kple
ɖewo la, ʋẽʋẽ ma si mese, sɔ kple nye dzɔdzɔme.” Egaʋee se ake.
“Ele afiaɖe. Azɔ, màte ŋu agblɔe nam o; ele afiaɖe. Menya be nane
le afiaɖe si tɔ menye,” menye kredo siawo o. Mikpɔea? Minya nusi
medi be magblɔ? Ese tsi ƒe ʋẽʋẽ, ke eƒe dzɔdzɔme nye akpakpa, ale
akpakpa kple tsi la ɖeko wozɔna ɖe du. Nenemae xɔsetɔ kple Mawu
wozɔna ɖe due. Enumake la egakpɔ eƒe ɖeka, hegakpɔ ŋusẽ ɖedzi. Sẽ
ko la ya de asi ƒoƒo me. Sigbe Ya sesẽ, ʋudu ene, minyae. Etɔ ya fafɛ
la ƒoƒo tso tsi la me, va egbɔ. Magate ŋu do dzi ake o. Eɖiɖi togbɛ
la yina ɖaa, klɔsɔ, klɔsɔ, klɔsɔ, klɔsɔ, ɖeko, minyae, hele yiyim be,
“Honk-honk, honk-honk, honk-honk.” Edo eƒe adɔ̃ sue la ɖe ya me,
minyae. Ese tsi ƒe ʋeʋẽ!
98 Koklonɔ tsitsi la gblɔ be, “Kpɔ ɖa wòe wɔtsomitɔ, trɔ va afii!”
Viɖea ɖeke mele ŋu o; ese tsi ƒe ʋẽʋẽ vɔ xoxo. Edze mɔ ɖota tsia gbɔ!
99 “Tɔsisia ɖe li yɔ kple Ʋu, do go tso Emanuel ƒe ʋukawo me,
nuvɔw̃ɔla dze sia me hebu woƒe fɔɖiɖi wo keŋ.” Kristotɔ vavã
medina be yeawɔ naneke kple xexeame o. Womedina be yewoanɔ
agbe le afisia ŋɔdzɔtɔe ahanɔ wo ɖokuiwo biam se be afika yewole
mahã o, ke egbe woanye Metodistetɔwo etsɔ woazu Baptistetɔwo,
kple Presbiteriantɔwo kple Pentekostetɔwo o, kple bubuawo o.
Oo, nɔviŋutsu, ema wɔ nublanui! Kristotɔ vavã dina Gbɔgbɔ ƒe
yeyenyenye, Mawu ƒe yeyenyenye le eƒe agbe me, nane si awɔe
woazu nuwɔwɔ yeye. Kasia woke ɖe mɔ ma ŋu ko la, aku ʋu to
tsikpenyigbawo dzi alo ato nusianu me be wòayi edzi. Kpamkpam
adzo, elabena akpakpa wònye tsɔ dze egɔme. Ɛ.̃ Menye kredo o,
gbeɖe, gbeɖe, gbeɖe, gbeɖe.
100 Ke ne èlɔña xexeamenuwo la, ɖe woble wò, womexɔ wò vɔsasa
la haɖe o, wò dzɔdzɔme la metrɔ o. Azɔ minya nusi wònye be
woagbugbɔ ame gadzia? Mikpɔea, wò dzɔdzɔme la trɔ, ètrɔ zu
nuwɔwɔ yeye. Ele godoo be nàku gbã, eye emegbe woagbugbɔ wò
gadzi. Menya be gamea su nam be mawu nu, gake minam minuti ʋeea
ɖewo ko, ne masi du ato nuxexlẽ siawo dzi kabakaba ŋutɔ, mikpɔea,
mikpɔea. Ne ègakpɔtɔ le xexeame lɔm̃, hele gbɔgblɔm be wogbugbɔ
ye gadzi la, meka nusianu si nawɔ o la…Nate ŋu afa avi, wò lãme
ate ŋu able fu. Emawo keŋ nyo, nyemeɖo naneke tsitre ɖe ema ŋu.
Kristotɔwo faa avi eye woƒe lãme blea fu. Eye nagblɔ be, “Nɔviŋutsu
Branham, meƒo nu kple aɖeyeye tete…” Ema ate ŋu anyo nyuie, eye
ema ate ŋu anye nu nyuie ɖaa.
101 Mele nyɔnu suea ɖe kpɔm fifi laa amesi va gbɔnye eteƒe medidi
o kpakple ŋutega alo drɔẽ aɖe si wòku, eye mexɔ eƒe gɔmeɖeɖe
la. Kokoko la, enye nusi sesẽ be woayi aɖagblɔ na Pentekoste

mawunyagblɔla ma ƒe srɔ̃ bena mexɔ Gbɔgbɔ Kɔkɔe o, uh-huh, gake
la mexɔe o. Ke ɣemaɣie wòxɔ Esia, mikpɔea.
102 Ɛ,̃ eya to vovo, mikpɔea.Ɛ,̃ menye aɖeyeye dodo ye o, menye
ɣe ɖuɖu le Gbɔgbɔ me ye o. Mate ŋu Atsɔe aɖo numawo ƒe ɖeke
ŋu o. Enye ku kple Dzidzi ƒe nya, dzɔdzɔme si trɔ, nɔnɔme si trɔ.
Nu xoxoawo ku, nu yeyewo zu yeye; xexeame ku eye Mawu nye
yeye. Mawu enye wò Agbe, ke xexeame ku na wò. Azɔ miese emea?
Esɔ gbe.
103 Azɔ miɖo to. Mele via ɖe tsɔ ge le eŋu le afisia, minyae, aɖe
ŋudzawo le mɔa dzi. Nyɔnuwo kple ŋutsu siwo malɔ̃ adze Mawu ƒe
Nya kple Eƒe Nufiafia yome o le esime wobe wogbugbɔ yewo gadzi
vɔ megbe la, nane mele dzi yim nyuie o. Mele nu ƒo ge na nyɔnuwo
le minuti ɖeka me. Ne nyɔnu ɖe si nya be Mawu ƒe Nya bu fɔ ɖa
kpakpa kple atakpui dodo, atalegbe miamiẽ dodo, gbevuwu dodo,
eye ɖokuilélé mele mia me sɔgbɔ be míaɖe asi le miaƒe ɖawo ŋu
woatsi eye miado awu si aɖi Kristotɔ o la, woble mi. Nyemetsɔ le
eme na nusi me mieto la o. Ate ŋu anye be miƒoa nu kple aɖeyeye
sigbe ayiku trɔm wole le kɔkɔm ɖe nyigbadze ƒuƒu dzi ene. Ate ŋu
anye be mie, ate ŋu anye be mieɖu ɣe le Gbɔgbɔ me ʋuu xɔ blibo la
ʋuʋu. Ema meɖo nyaa ɖeke kplii o. Efia ko be xexeame ƒe lɔlɔ̃ kpɔtɔ
le mewò. Ne Mawu bu fɔ numa! Egblɔ be, “Mele be…Ele na nyɔnu
be ɖa legbe nanɔ ta nɛ. Eye dzɔdzɔme ŋutɔ hã fia mi bena ŋutsu la
ele be eƒe ɖa nanɔ kpuie, elabena Mawu le ta na ŋutsu, eye ŋutsu le
ta na nyɔnu.” Eye ne nyɔnu kpa eƒe ɖa la, edoŋukpe eƒe ta, si enye
srɔãŋutsu. Ne ŋutsu ɖe asi le eƒe ɖa ŋu wòdidi la, ekema edo ŋukpe
eƒe ta, si enye Kristo. Mikpɔea? “Mina miaƒe nyɔnuwo nado awu le
nɔnɔme nyuie me,” akɔ, aɖi aƒenɔ. Mikpɔea?
104 Eye esi dzadzɛnyenye gbɔlo gbɔlo mele eme o hã, míegblɔna be,
“Ŋutikɔkɔe na Mawu! Aleluya! Medo aɖeyeye. Aleluya! Ŋutikɔkɔe
na Mawu!” Ema fia be gbɔgbɔ si le eme afima mesɔ gbe o. Eya alɔ
ɖe Nya la dzi ɣesiaɣi nenye be Nya la ƒe dzɔdzɔmee le esi. Eye Nya
la enye ŋutilã, eye Nya la enye Mawu, eye Nya la ganye Mawu; eye
Nya lae le mewò, si wɔe be èzu Mawu viŋutsu kple vinyɔnu, si dzɔ
tso Eyama me, to Eƒe Nya la dzi xɔxɔ se me.
105 “Nyemexɔ Ŋkɔ xoxoe ma dzi se si enye Aƒetɔ Yesu, be woanyrɔ̃
ame ɖe me o. Aleluya! Nyemetsɔ le me na alesi gbegbe miaɖe egɔme
o, nye kplɔla dzi nyea mexɔ se.” Heyi dzi, eyae nye fofowò. Gake ne
Mawu enye Fofowò la, àɖo ɖe fli me kple Mawu ƒe Nya.
106 Mawunyagblɔla: “Ame geɖewo ava Gbɔnye le ŋkeke ma dzi,
agblɔ bena, ‘Aƒetɔ, ɖe nyemenya gbɔgbɔvɔw̃o le Wò Ŋkɔ me o ɖe?’
Mawunyagblɔla. ‘Ɖe nyemewɔ ŋusẽdɔ geɖe o ɖe?’ Nyanyuiegblɔla

si le agblea dzi. ‘Mite ɖa le Gbɔnye, mi numadzɔmadzɔ wɔlawo,’”
dzidehlɔm̃e viwo. Ele teƒe.
107 Ne wodziwò tso Mawu me la, wotsɔ Nya la ƒe tsi klɔ ŋuwò, klã
wò ɖa tso xexeamenuwo gbɔ, eye èxɔ Mawu dzi se. Èku. Èku na wò
ŋutɔ wò tamebubu, èku na wò ŋutɔ wò susuwo, èku na nu bubu
ɖesiaɖe negbe na Mawu ƒe Nya ko; eye Eya le agbe le mewò, hegatrɔ
le dɔ wɔm to mewò, le kpe ɖom dzi bena Mawu ƒe Nya lae. Àgblɔ be,
“Meku na xe-…Meku na xexeame, Nɔviŋutsu Branham.” Hafi gbe nu
le Mawu ƒe Nya gbɔa?
108 Yesu gblɔ be, “Dzesi siawo akplɔ amesiwo xɔe se la ɖo.” Azɔ míele
tetem ɖe “gbugbɔ gadzi” ƒe gɔmeɖeɖe ŋu. Mikpɔea?
109 Ègali kple dɔmedzoedodowo, èganye akpanyẽwɔla, dadala. Ne
amea ɖe gblɔ nyaa ɖe tso ŋuwò la, etsona kaba asɔ gbe be yeawɔ avu.
Eye evɔ, wodzi wò tso Mawu ƒe Gbɔgbɔ mea? Gbeɖe. Mawu ƒe Gbɔgbɔ
mewɔna nenema o. Gbeɖe. Mawu ƒe Gbɔgbɔ la bɔbɔa eɖokui, fatu,
vivi, gbɔa dzi blewu. Nenema Mawu le, elɔã ame, ewɔa ame, etsɔa
kena, nenema Mawu ƒe Gbɔgbɔ le. Oo, ɛ.̃
110 Gake woalé ɖe kɔmahatsɔŋkɔ ma ŋu ado aɖeyeyewo, agblɔ
nya ɖi, awɔ dɔ ɖesiaɖe ƒomeviwo. Yesu gblɔ bena wole ewɔ ge.
“Mawusosroɖa ƒe nɔnɔme le wo si.” Aku ɖe kɔmahatsɔŋkɔ ŋu elabena
eyae nye wo fofo. Wodzi wo na kɔmahatsɔŋkɔ ƒe fofo ma. Gake ne
wodzi wò tso Mawu me la, Esia nye Fofowò, Eyae nye Nya la, Nya
la. Mekuɖe ɖe seselelãme neni eɖo o la, èkpɔtɔ nye Satana ƒe vi
vaseɖe esi nàku na xexeame be nànɔ agbe le Kristo me. Miɖo to,
netsɔ kaba azɔ.
111 Luʋɔ, nyuie alo baɖa la, ku metrɔnɛ o. Ŋɔŋlɔ kpuikpui geɖewo le
asinye meŋlɔ daɖi ɖe nusia si ŋuti medi be makɔ la ŋuti, “nusi enye
luʋɔ.” Nukae enye luʋɔ? Eyae nye wò. Luʋɔ nènye. Akpa aɖe si le
mewò. Eye ne èku la, nɔnɔme ka ke me luʋɔ ma le la, nenemae wòayi.
Eyina ɖe eƒe dzeƒe. Miate ŋu wɔe wòanyo ɖedzi o meka nusi gbegbe
nawɔ nɛ o, ele be luʋɔ ma nakpɔ liɖɔɖɔ le afisia, woagbugbɔe gadzi.

Miagblɔ be, “Nukae kuɖe Gbɔgbɔ Kɔkɔe ya ŋu, Nɔviŋutsu
Branham?”
112 Gbɔgbɔ Kɔkɔe la anyrɔ̃ wò ɖe Ŋutilã la me, hena subɔsubɔ, gake
èxɔ se hena Agbe Mavɔ. “Amesi le Nye Nyawo sem eye wòxɔ Amesi
Dɔm ɖa la dzi se la, Agbe Mavɔ le esi.” Mikpɔea? Ekema wonyrɔ̃ wò
kple Gbɔgbɔ Kɔkɔe ɖe Ŋutilã la me, hena nunanawo ƒe ɖeɖeɖego,
kple bubuawo, gake èxɔe se hena Agbe Mavɔ. Amesi xɔe se la Agbe
Mavɔ le esi. Eye ɣeyiɣi si me nèxɔse la enye ɣeyiɣi si èku, eye wodzi
wò, wogbugbɔwò gadzi, nuwɔwɔ yeye. Esɔ gbe.

113 Luʋɔ la, azɔ miɖo ŋku dzi, nyui alo baɖa la, ku mewɔa naneke
le eŋu o. Ku la ɖeko wokplɔnɛ yina ɖe eƒe dzeƒe. Misee nyuiea? Eye
ne xexeame kple xexeame lɔlɔ̃ gale eme la, aku kpakple wò, elabena
ele na xexeame be wòaku. Mawu bu fɔ xexeame, eyae nye ɖoɖo si le
xexeame. Mawu bu fɔe eye wòle be wòaku. Eye ne xexeame ma le
mewò la, àku kpakple xexeame ma. Míatɔwo, nyemenya aleke eme
agate ŋu akɔ wu ema o. Mikpɔea? Ke ne ele nyuie, wodzii tso Mawu
me la, ele be woayi Mawu gbɔ. Ne etso xexeame la, eli be wòatsrɔẽ
kple xexeame. Ne etso Mawu me la, anɔ agbe kpakple Mawu, eɖanya
agbalẽ alo menya agbalẽ o. Eɖanya agbalẽ alo nye agbalẽmanyala,
ne xexeame kpɔtɔ le afima la, ele nɛ be wòaku. Eye ne xexeame le
wò luʋɔ me, eye wò didi tso xexemenuwo me la, àtsrɔ̃ kple xexeame.
Esia me kɔ, alo oa? Ele be wòakɔ. Ènye xexeame kuku la ƒe akpa ɖe.
Eye alesi xexeame ku la, nenemake wò hã nàku kple xexeame.
114 Gake ne wògbugbɔwò gadzi la, èle agbe kple Kristo, eye wò
dzodzrowo le dziƒonuwo ŋu ke menye xexeamenuwo ŋu o. Gake
ne wogbugbɔwò gadzi tso Mawu ƒe Gbɔgbɔ me la, ètrɔ zu Mawu ƒe
akpa ɖe eye èli Mavɔ kple Eyama. Ekema, ku mate ŋu aka ŋuwò o
ne wogbugbɔwò gadzi. Ènye Mavɔ. Ètrɔ tso ɣeyime nuwɔwɔ me zu
Mavɔnyenye ƒe nuwɔwɔ. Etrɔ tso ku me yi Agbe me. Esi gblɔm mele
enye “Mavɔ tɔa.” Tso ku Mavɔ me yi Agbe Mavɔ me. Ne ètso xexeame
me la, àku le afisia kpakplii. Ne èlɔ…̃Biblia gblɔ, le Yohanes me be,
“Ne mielɔ̃ xexeame alo xexeamenuwo la, ɖe Mawu ƒe lɔlɔ̃ gɔ̃ mele
mia me o ta.” Màte ŋu alɔ̃ xexeame o. Eye Yesu gblɔ be, “Màte ŋu
alɔ̃ Mawu kple mammon o.” Mammon enye “xexeame.” Màte ŋu alɔ̃
xexeame kple Mawu zi ɖeka o. “Eye amesi gblɔ bena yele lɔ Yem, eye
mele Nye nyawo me ɖe asi o la,” eyae nye, Biblia la, “enye alakpatɔ,
eye Nyateƒe la mele eme ŋutɔ hã o.” Yee ma mikpɔ vɔ.
115 Oo, Branham ƒe Agbadɔ, kple mi amewo katã, mina miawɔ
akɔŋta! Ƒe Yeye enye esi. Mina míadze egɔme, mina míawɔ nane,
aɖe xexeamenuwo ɖa le mía me. Ne egale afima ko la, mina míaɖe
asi le eŋu. Ɛ,̃ amegã. Esɔ gbe, mi egbe viwo…Ele nam be maɖe abla.
116 Egbe viwo xɔna gbɔgbɔ ɖesiaɖe ƒomeviwo. Woatso axɔ hamea
ƒe gbɔgbɔ, woxɔna gbɔgbɔ aɖewo gɔ̃ hã siwo yɔna wo ɖokuiwo be
“Mawu ƒe gbɔgbɔwo, si wogbugbɔ gadzi,” eye wogbea nu le Mawu
ƒe Nya gbɔ be enye nyateƒe. Ɖe miate ŋu asusui kpɔ be Mawu ƒe
Gbɔgbɔ agbe nu le Eya Ŋutɔ ƒe Nya gbɔa? Na mi Katolikotɔwo, Roma
Katoliko, gblɔm mele, ɖe míate ŋu agblɔ fifia be wodzi yewo tso
Mawu ƒe Gbɔgbɔ me, hafi mietsɔ nuɖoanyi mawo siwo tsitre ɖe Biblia
ŋu, eye miegbe Mawu ƒe Nya, hele gbɔgblɔm bena yewo nye…Mawu
ƒe Gbɔgbɔ le yewo mea? Gbɔgbɔ si ŋlɔ Biblia sia agate ŋu agbe nu le
Egbɔa? Emae nye be woanɔ nyaa ɖe gblɔm vɔ agatsi tre aka aʋatso

ɖe eŋu. Mawu agblɔ nyaa ɖe vɔ, emegbe agbugbɔ va aka aʋatso kuɖe
eŋua? Esime Biblia gblɔ be, “Mawu mate ŋu aka aʋatso o, elabena
Eyae nye Nyateƒe la katã ƒe Dzɔƒe.”
117 Mi Metodistetɔwo, Baptistetɔwo, siwo wonyrɔ̃ le bubuŋkɔwo me
“Fofo, Vi, Gbɔgbɔ Kɔkɔe,” eye mienye nusi to vovo azɔ ɖe? Miaƒe
Biblia le mia si. Mi amesiwo tsɔna hame me ɖoɖo, to asinana me
ɖe? Mi amesiwo tsɔna miaƒe agbalẽŋɔŋlɔ tso ame ɖeka gbɔ ayi ame
bubu gbɔ, eye mianɔ gbɔgblɔm be wogbugbɔ yewo gadzi tso Mawu
ƒe Gbɔgbɔ me ɖe? Aleke miate ŋu awɔe, evɔ emegbe miakpɔ Mawu
ƒe Nya ŋku me gãa eye miayɔ mia ɖokuiwo be yewonye Kristotɔ si
wogbugbɔ gadzi? Esime miaku na hame la, aku na kredowo, aku na
xexeame, aku na nu bubu ɖesiaɖe negbe Mawu ko, ke Mawu enye
Nya la! Yee ma mikpɔ vɔ. Mina míakpɔ ɖa. Woxɔna gbɔgbɔ ɖesiaɖe
ƒomeviwo. Oo, woxɔna hamea ƒe gbɔgbɔwo, woxɔna gbɔgbɔ ɖesiaɖe
ƒomeviwo. Azɔ miɖo to nyuie.
118 Nyagblɔɖilawo! Mawu ƒe Nya vana nyagblɔɖila gbɔ. Biblia gblɔ
nenema. Azɔ, be mawu nu la, nyaŋukɔkɔ eve gale asinye le afisia,
alo eyata la, medi be mato dzi, eye emegbe matsoe. Aƒetɔ ƒe Nya
vana nyagblɔɖilawo gbɔ. Nukae vana nyagblɔɖilawo gbɔ? Hame la
ƒe nyae vana nyagblɔɖilawo gbɔa? [Ƒuƒoƒea gblɔ be, “O.”—Tala.]
Kredowo ƒe nyae vana nyagblɔɖilawo gbɔa? [“O.”] Aƒetɔ la ƒe Nya!
Nukae wònye? Nyagblɔɖila ɖea Mawu ƒe Nya fiana. Mikpɔea? Eyae
nye nyagblɔɖilawo, nyagblɔɖila vavãwo. Azɔ, aʋatso nyagblɔɖilawo
li, míele wo gbɔ ɖo ge le minuti ɖeka me. Gake nyagblɔɖila vavã la,
Nya la vana nyagblɔɖila vavã la gbɔ. Mate ŋu anye nu bubu o. Azɔ,
kredo mevana nyagblɔɖila gbɔ o, kɔmahatsɔŋko mevana nyagblɔɖila
gbɔ o. O. Ke boŋ Aƒetɔ ƒe Nya la va nyagblɔɖila gbɔ, eye wòɖe Nɛ fiana
amewo. Nyagblɔɖila vavã la xɔna Nya vavã.
119 Aleke woado nyagblɔɖila vavã kpɔ? Ne exɔ Nya vavã la. Ekema
ne menye Nya vavã o la, ekema ele be wòanye alakpa tɔa. Ne egblɔ
nane si to vovo na Nya sia, eye wònye Nya sia nye Mawu ƒe Nya la,
ke nyagblɔɖila ɖesiaɖe ƒe nya nenye aʋatso eye Mawu ƒe Nya nenye
nyateƒe. Eye ne Nya ma si do le nyagblɔɖila nu, nye Mawu ƒe Nya la,
ekema eya nye nyagblɔɖila vavã, elabena Nya la vaa nyagblɔɖilawo
gbɔ, nyagblɔɖila vavãwo. Míexɔna aʋatsotɔwo kokoko. Nyagblɔɖila
vavãwo, Nya vavã la. Aʋatso nyagblɔɖilawo, aʋatso nya, “míaƒe
kredowo, míaƒe kɔmahatsɔŋkɔwo, le esia me, gblɔna esia, xɔna esia
se, wɔna esia.”
120 Gake Nya vavã la vaa nyagblɔɖila vavã gbɔ, ke agblɔ Nya vavã
la na wò. Nàdze Nya vavã la yome, eye nàwɔ numetoto vavã tso Nya
la me elabena Nya la zu ŋutilã le mewò, eye nàzu Mawu ƒe vi, eye
Mawu ƒe Nya anɔ totrom tso Mawu me ɖoɖe mewò, elabena enye

Eƒe Dzɔdzɔme, Eƒe Gbɔgbɔ le me wò eye nànɔ Mawu ƒe dɔwo wɔm.
Aleluya! Biblia gblɔ nenema. Oo, míatɔwo!
121 Aʋatso nyagblɔɖilawo hena aʋatso nya vanɛ. Nuka wowɔna?
Aɖo seselelãme si mele teƒe o. Aʋatso nyagblɔɖilawo léa Nya vavã
ƒe ɖe sinu ɖe asi fũ be wòanye aʋatso. Tsã la womewɔnɛ nenema
o, gake Biblia gblɔ be…Miedi be miaŋlɔ Ŋɔŋlɔ kpukpui kuɖe eŋua,
Timoteo Evelia 3, mikpɔea. Aʋatso nyagblɔɖilawo la Nya vavã ƒe ɖe
sinu le wo si fũ be woawɔe wòanye aʋatso, elabena Biblia gblɔ bena
“mawusosroɖa ƒe nɔnɔme le wo si.” Bene mawusosroɖa ƒe nɔnɔme
nanɔ wo si la, ele be nua ƒe ɖe sinu nanɔ wo si si anye Nyateƒe.
“Mawusosroɖa ƒe nɔnɔme, gake wogbe eƒe ŋusẽ la.” Nuka ƒe ŋusẽ?
Be wòawɔ wò nàdzɔ, ato vovo, asubɔ Mawu, mayi ɣeɖuƒewo o kple
nusiwo nye xexemenuwo, si Biblia bu fɔe la, makpa wo taɖa o. Abe
alesi, aʋatso nyagblɔɖilawo gblɔna bena, “Mewɔ naneke o.”
122 Amea ɖe gblɔ eteƒe medidi o bena, (Mexɔe se be metɔ asi edzi le
afisia kpɔ tsã, nyemenya o) ebena, “Nuka pɛ le xexeame ta maɖe asi
le nyɔnuwo kple ŋutsuwo ŋu woavo o,” nam. Egblɔ be, “Nukaŋutie,
le afima la, amewo xɔa dziwò sena be ènye nyagblɔɖila.”

Meɖo ŋu be, “Nyemenyee o.”
123 “Gake amewo xɔ dziwò se be eyae nènye. Nukaŋuti mafia wo
alesi woaxɔ ŋutegawo, alesi woawɔ Mawu ƒe dɔwo abe ema ene oa?”
124 Meɖo ŋu be, “Aleke mate ŋu afia wo abebubu kɔŋta esime
womenya woƒe ABƉwo o mahã?” Mikpɔea? Mikpɔea? Aleke nàte ŋu
atsɔ ɖevia ɖe le abɔdzokpo eye nafiae egbe titina suku ƒe nufiafia
mahã, afiae dzogoe-dzɔdzɔe ƒe dzidzédze mahã? Aleke nàte ŋu awɔe
ɖo esi menya nusi enye ABƉ ƒe gɔmeɖeɖe haɖe o mahã? Minya ABƉ
[ABC le Iŋlishigbe me—Gomeɖ.] ƒe gɔmeɖeɖea? “Axɔ Kristo dzi se
Ɖaasi.” [“Always Believe Christ”] Esɔ gbe. Migaxɔ hame dzi se o,
migaxɔ kredo dzi se o, migaxɔ woƒe nufiafiawo dzi se o. Mixɔ Kristo
dzi se! Nukaŋutie? “Anya Eyama, anya Eyama enye Agbe.” Ɖe wòsɔ
gbea? Menye anya Eƒe kredo o, menye…Eya la kredowo mele esi
o. Menye be woanya Eƒe Nya gɔ hãe o. Menye woanya Eƒe Nya o;
ele na wò be nanya Eyama, anya Eyama abe wò Ɖela ene le dzidzi
yeye me. Abe alesi Yesu gblɔ na Nikodemo ene be, “Ne màte ŋu axɔ
anyigbadzinuwo siwo Megblɔ na wo la dzi se o ɖe, aleke nàte ŋu axɔ
Dziƒonuwo dzi se?” Aleke miate ŋu axɔ gbɔgbɔme nuwo siwo gena ɖe
Gbɔgbɔ me la dzi se, eye miadze si nu akpɔ ŋutegawo kple numawo
tɔgbe, be naɖo suku aɖe nenema ɖe ɖoɖo me, esime ameawo mexɔ
anyigbadzi nuwo dzi se teti hã o mahã? Womete ŋu xɔe se ŋutɔ hã
be yewoado awu nyuie o. Womete ŋu xɔe se be woaɖe asi le woƒe
sigayɔyɔ aɖe asi le woƒe alakpadada ŋu o, atsɔ woƒe domedzoedodo
ada ɖe aga, kple nu mamlɛwo katã, awɔ nusiawo katã, alo aɖe asi le

nudzodzro ŋu o. Aleke nàte ŋu afia amewo be woage ɖe Gbɔgbɔ me
esime nenem nuwo katã gaku ɖe wo ŋu? Ɛ.̃ Oh, míatɔwo.
125 Aʋatso nyagblɔɖilawo la aʋatso nyae le wo si, kredowo,
kɔmahatsɔŋkɔwo, seselelãmewo. “Oo, woayra Mawu, eya ɖeka ko
wòle be nàwɔ. Èdi be yeado Eliya ƒe awuʋlaya? Ŋutikɔkɔe na
Mawu! Nu ɖeka si wòle be nàwɔ lae nye be naɖi ƒuƒlu wo susu,
megabu naneke ŋu o, eye nagblɔ be, ‘Oo, yɔ menye, yɔ menye,
yɔ menye.’” Abosam awɔe godoo. Eye emegbe nàɖo dzi ɖe numa
ŋua? “Ooooh, Etsra to menye katã, Nɔviŋutsu Branham. Mese Eŋkɔ.
Ooooh, ŋutikɔkɔe na Mawu. Aleluya!” Anɔ kpo tim ayi dzi kple anyi
nenema. “Oo, mexɔ Esia.” Hafi èle agbe nɔm abe alesi èle nɔmia?
126 “Miatsɔ woƒe kutsetsewo adze si woe.” Mikpɔea? Mikpɔea,
menye seselelãme o.
127 “Oo, nɔviŋutsu, ne èdi be yeaxɔ Gbɔgbɔ Kɔkɔe la, heyi ɖe
vɔsamlekpui gbɔ ko eye nàgblɔ be, ‘Ŋutkɔkɔe, ŋutikɔkɔe, ŋutikɔkɔe,
ŋutikɔkɔe, ŋutikɔkɔe, vaseɖe esi nàdo aɖeyeye.’” Uh-huh, atrɔ dzoa
aɖanɔ agbe ɖesiaɖe ƒomevi, ada alakpa, afi fi hã? Ne wogblɔ na wò
be woanyrɔ̃ wò le Yesu Kristo ƒe Ŋkɔ me la, “Ema nye wɔtsomiwɔwɔ,
nye hame fiana esi to vovo!” Eye nànɔ gbɔgblɔm be wogbugbɔ ye
gadzi, wotsɔ Nya la ƒe tsiléle le tsi na yea? Nane gblẽ le afia ɖe.
Mikpɔea?
128 Àxɔ Nya ɖesiaɖe dzi se abe alesi tututu Woŋlɔe ɖe afisia ene.
Mehiã mí be…eye mímele…Eye Biblia la—la gblɔ bena, “Meli na
ame ŋutɔ ƒe gɔmeɖeɖe o.” Mawu ye ɖena Egɔme, eye nenemae
Wòle.Eya…Nya, Eƒe Nya la le afisia. Ɖe Biblia megblɔ le Evelia me…
Mexɔe se be Petro Evelia me le afima, “Biblia la meli na ame ŋutɔ
ƒe gɔmeɖeɖe o.” Kakaɖedzitɔe. Gbeɖe, menye ameŋutɔ tɔ o. Wòŋlɔe
alesi tututu Wòdi be Woagblɔe, nenema tututu. Ɖeko nàxɔ Esia alesi
Woŋlɔe ɖe afisia, Ana emetsonu ɖeka mawo ke.
129 Azɔ, aʋaso nufialawo hea dzidzi gbegblẽwo vanɛ. Nyagblɔɖila
vavãwo ahe Nya la vɛ, Nya la ƒe dzidzi vɛ, Kristo. Aʋatso
nyagblɔɖilawo ahe dzidzi gbegblẽ avɛ, hamewo ƒe dzidzi, kredowo
ƒe dzidzi, kɔmahatsɔŋkɔwo ƒe dzidzi. Ke yee ma èkpɔ vɔ, nɔviŋutsu
Pentekostetɔ, aʋatso ses-…alo seselelãmewo, eye miagblɔ na amea
be exɔ Gbɔgbɔ Kɔkɔe elabena edo aɖeyeye. Mekpɔ gbɔgbɔvɔw̃o do
aɖeyeyewo; wotsɔ nuŋlɔtumi daɖi wòŋlɔ nu ɖe gbe tutɔ me. Ema
mefia naneke o. Mikpɔea, ele be woanye agbe, to woƒe kutsetsewo me
miadze si wo. “Nɔviŋutsu Branham, ɖe èxɔ aɖeyeye dodo dzi sea?”
Ɛ,̃ amegã. “Ɖe nèxɔ ɣlidodo dzi sea?” Ɛ,̃ amegã. Be manye Kristotɔ
la, maxɔ edzi se. Mexɔ Mawu ƒe Nya dzi se. Gake ne agbe nɔnɔ mele
afima si ade megbe nɛ o la!



34 NYA SI WOGBLƆ LA

130 Ado go va afima anye ame ɖɔŋuɖo, “Ŋutikɔkɔe na Mawu.
Aleluya!” Eye miagblɔ nam be emae nye Kristo? Kristo nye
ɖokuibɔbɔla, efatu eye ewɔame. Ayi ɖe du aɖe me eye, míatɔwo, ele
na wò be nazrɔ̃ wò abɔtawo dzi nyuie, minyae, eye ele be nusianu
nasɔ gbe pɛpɛpɛ, awuŋɔŋlɔ̃ aɖeke manɔ wò kotu ŋu o, ke ele na wò be
nàdo nyuitɔa kekeake alo la mava ŋutɔ hã kura o, ne meda ga sɔgbɔ
ɖe egɔme o la; mate ŋu awɔ takpekpe o. Oo, oo, oo, oo, oo, míatɔwo!
Kɔmahatsɔŋkɔwo katã, ele be woanɔ asi lim dzime na wò hafi. Ɖeka
pɛ hã meli asi dzime na Eya o, elabena Enye Nya la. Ele eteƒe.
131 Aʋatso lea nyateƒe ƒe akpa ɖe ɖi tsɔ wɔa mawusosroɖa ƒe nɔnɔme
aɖe. Ke miɖo to, azɔ mele nya aɖe gblɔm le afisia, si medi be miaɖo
toe. Aʋatso gɔmesese mawo la, minya nusi aʋatso gɔmesese nyea,
ekplɔa ame miliɔnwo yia aʋatso dzidzi gbɔe. Aʋatso nufialawo kplɔa
amewo be woaxɔ seselelãme dzi ase, “Elabena èxlã ɖokuiwo ɖe anyi
le afisiafi ta, èxɔ Esia. Oo, esime seselelãme nyui ŋutɔ ŋutɔ aɖe to
mewo va yi, nè—nèkpɔ kekeliwo le wo ŋkume, eye wo ŋku gbã eye
ètsasi le blukɔ me la, emae nye Eliya ƒe awu si woda ɖe dziwo.
Ele teƒe, èxɔ Esia. Oo, ènya nusi ènyea? Mawu ƒe vi si woɖe ɖe
goe nènye.” Afikae nèkpɔ ɖokuiwo le? Nège. Ele teƒe. “Ŋutikɔkɔe na
Mawu, meyi zã ɖeka eye meku drɔẽ!” Oo, ɛ,̃ uh-huh. Mikpɔea? “Oo,
mekpɔ nusia, ema.” Ɛ̃ ɖe, uh-huh. “Wo ya, mexɔ drɔẽwo dzi sea?” Ɛ,̃
amegã, mexɔe se kakaɖedzitɔe. Gake ne drɔẽ ma mesɔ kple Mawu ƒe
Nya o la, ekema mele teƒe o. Esia nye Nyateƒe le afisia, minɔ Esia me.
Ɛ,̃ amegã. Ekplɔ ame miliɔnwo yi aʋatso dzidzi me, mibu eŋu!
132 Pepa kakɛ aɖe nɔ asinye medi be matsɔ ɖe asi vɛ hafi, esi ke
dzi haƒoƒuwo ƒe fada na Helaha Xoxoa kple hame Xoxoawo katã ƒo
nu le kple Papa Yohanes 22 lia, eye wogblɔ bena, “Ɖewohĩ míakpɔe
le míaƒe dzidzimea me o, gake nɔvikadede gã si le Protestantetɔ kple
Katolikotɔ siwo gbɔna la dome la ava wɔ ɖeka.”
133 Mebu be, “Kafukafu na Mawu!” Amea ɖe ɖee le pepa aɖe dzi,
heŋlɔe ɖoɖam nenema. Mexɔe se be Nɔviŋutsu Norman alo amea ɖe
ye, gblɔ bena, “Nɔviŋutsu Branham, gbada yi wu alesi míesusui.”
Mikpɔ egbe ɖa, dudɔnunɔla aʋanyawogbɔkpɔla kple, oo, dɔwɔƒe
bubu geɖewo kpakple Dukplɔla, kple dukɔ sia wole Katoliko ƒe
dziɖuɖu te. Miɖo to!
134 Mibe, “Enyo, Kristotɔwo wonye.” Anye Kristotɔ la enye be wòanɔ
abe Kristo ene, axɔ Eƒe Gbɔgbɔ. Ele teƒea? Esia sesẽ, nane si sesẽ, gake
medi be magblɔe. Ne èyɔ ha be alẽ ɖee ɖe ema awɔe wòazu alẽa?
Nukaŋutie, ne ègblɔ be, “Havi, ete ɖeɖi ŋunye be nànye havi. Mele
alẽvi dim, eyata makɔ wò yi afima eye magigli ŋuti nawò keŋkeŋ,
eye matutu aɖuwo ŋu na wó, eye mavu ɖa nawò mlɔ anyi, eye ma—
mawɔ wò nazu alẽvi suea ɖe. Masa ka hẽ suea ɖe ɖe kɔ na wò eye

nazu alẽvi sue nyakpɔa ɖe tsɔwu be nanye havi.” Ezɔ yi egbɔ hegblɔ
be, “Alẽvi, alẽvi, alẽvi,” yiyim ko eya le be, “Oink, oink.” Ʋu hakpo la
nàɖe asi le eŋu kpɔ, aɖu nu vovo ɖesiaɖe si wòate ŋu akpɔ. Esɔ gbe!
Menye tsi kɔkɔ ɖe dzie o, menye edede tsi mee o; ku kple dzidzie!
Ɛ,̃ amegã. Nagblɔ be, “Nyemagana naneke wò naɖu wu yevugboma
o, manyi wò kple alẽwo ƒe nuɖuɖu.” Ne egatsɔ yevugboma nyii hã,
èkpɔtɔ nye ha. Evɔ. Ɖe wòsɔ gbea? Esɔ gbe kakaɖedzitɔe. Nukaŋutie,
godoo, ha wònye elabena eƒe dzɔdzɔme nye ha.
135 Eye ne èlɔ̃ xexeame alo xexeamenuwo la, eganye ha kokoko. Ele
teƒe. Ehiã Mawu ƒe ŋusẽ be wòatrɔ wò luʋɔ. Ku abe ha ene, tsɔ wò
ha ƒe numamewo daɖe vɔsamlekpui dzi, da ɖokuiwò ɖe afima, eye
nàna Mawu ƒe vɔsa la nanye…alo ʋɔnudɔdrɔ̃ ƒe dzo naɖi va afiã wò,
abe ha ene, eye wòatrɔ dzi wò abe alẽvi ene. Ekema màgaɖu nu vovo
ake o, wò dɔgbo mateŋu atukui o. Mawɔ wò nyuie o. Mele, eya mele
ewɔ ge be—be wòazu ha be woagblɔ be…alo awɔe wòazu alẽvi be
woagblɔ be enye alẽvi ta o.
136 Eyata amesi woyɔ be Kristotɔ, to kredo aɖe alo seselelãme aɖe dzi
laa! Miagblɔ be, “Ŋutikɔkɔe na Mawu, Nɔviŋutsu Branham, meɖu ɣe
le Gbɔgbɔ me zã bliboa katã le zã ma me. Meƒo nu kple aɖeyeyewo,
oo, míatɔwo, Nɔviŋutsu Branham!” Mele nu ƒom na Pentekosteawo
azɔ. “Me—me—meɖu ɣe le Gbɔgbɔ me. Oo, meɖo seselelãmewo,
nusianu nenema. Gake magblɔe na wò ziɖeka fifia be, gayi ɖaƒo nu
kuɖe Yesu ƒe Ŋkɔ ƒe nya mawo ŋu nam o.” Heyi, wò havi. Eganye ha
kokoko, evɔ.
137 “Nye alẽwo sea Nye Nya!” Megblɔ be, “Gake, nɔviŋutsu, kpɔ ɖa,
kpɔ teƒe ɖeka nam afisi wonyrɔ̃ wo le ‘le Fofo, Vi, Gbɔgbɔ Kɔkɔe’ ƒe
ŋkɔ dzi le kpɔ, le Biblia me.”
138 “Nyemetsɔ le eme na nusi ke wòwɔ o, aleluya, nyemele Yesu
Ɖeka ƒe nya xoxoe ma dim o.” Ameka le Yesu Ɖeka ƒe nyaa ɖe gblɔm?
Biblia ƒe nya gblɔm mele. Yesu Ɖeka nye kredowo ƒe hatsotso kple
kɔmahatsɔŋkɔwo ƒe hatsotso aɖe ko. Ɖeka mate ŋu ayɔ evelia be enye
nu bubu o, elabena woa kple eve wole eme.
139 Gake mele nu ƒom le Kristotɔ blibo, akuaku, alafa ɖe alafa dzi,
si wodzi tso Mawu ƒe Gbɔgbɔ me la ŋuti, eye Dziƒo zãmuwo le woƒe
agbe me. Eyae nye nusi gblɔm mele. Ne ènye Metodistetɔ eye esia
su asiwò la, amen! Nu ɖeka si nawɔ la enye be woafia asi Nya la na
wò, àdze Eyome abe akpakpa yina ɖe tsi gbɔ ene. Mikpɔea? Nenema
tututu. Ele teƒe.
140 Amewo dina mɔtsomeewo. Womedina be…wo—wosusu be
woaxɔe le minuti ɖeka ko me, “Ŋutikɔkɔe na Mawu!” Nuka enye
nua? Nuka enye nua wɔm wole? Zã sia me la wole—wodo go yi ɖaa

le…Sigbe ame siawo dɔmetɔa ɖewo si le wo si ene abe amea ɖewo
siwo ƒe ŋkɔ mate ŋu ayɔ gake nyemedi be mawɔe o elabena esia le
nyaƒoka dzi, gake wole zã ɣeɖuƒe egbe zã sia kple dzita, hele eƒom,
ke etsɔ ŋdi la woatsi tre ɖe hame aɖe me le afiaɖe, anɔ dzita ma ke
ƒom. Ŋunyɔnu! Biblia gblɔ le Yesaya ta 28 lia me be, “Kplɔw̃o katã
dzi yɔ kple xeɖeɖe. Abe avũ si yi ɖe eƒe xeɖeɖe gbɔ kple ha si yi
ɖe eƒe ba me ene, nenema wɔm wole.” Nukaŋutie? Woganye avũwo
kple hawo kokoko! Eyae nye nusi wɔ wo wòtrɔ yi ɖe ba kple xeɖeɖe
gbɔ. Mikpɔtɔ nye…Womegbugbɔ wo gadzi o. Ne wogbugbɔ wo gadzi
la, wozu nuwɔwɔ yeyewo.
141 Minya nukaea? akpaviã xoxoea ɖe le mewò, eya—eya…meka
alesi gbegbe nàdze agbagba le eŋu be…ate ŋu asisi aŋɔ nɛ ko abe—ko
abe amititsetse ƒe amadede ene abe ahɔnɛ ene, wònɔ hẽ abe akpakpa
ene, ɣi, asi nɛ kpeɖo, ke ekpɔtɔ nye akpaviã le eme. Mikpɔea? Egale
ʋeʋẽm kokoko, akagã xoxo nenema ke ko, gbekagã, eɖuna nu kuku
siwo le anyigba dzi. Ele teƒe. Gake minya nukaea? Ahɔnɛ meléna tsi
gɔ̃ hã o. Oo, aleluya! Ahɔnɛ ƒe ŋutilã, elabena ahɔnɛ wònye ta, ami
le eme si tsrana va eƒe fuwo me, esi ke nana wònɔna kɔkɔe ɣesiaɣi,
elabena etsona ememe vana gota. Oo! Nukaŋutie? Akagã agblɔ be,
“Tɔnye, hã! Mekɔ tsi kɔkɔe via ɖe ɖe ŋuti, nɔviŋutsu, eya awɔe.”
Gbeɖe, mewɔe o. Elabena, etsona ememe vana gota, menye tso gota
yi eme o. Enye xevi aɖe. “Woayra Mawu, nye hã meyina hamea me
abe wò ke ene. Aleluya, nye hame hã nyo abe tɔwò ene. Aleluya,
ɖeko míele…” Esɔ gbe, wò akagã. Mikpɔea, ele teƒe. Mikpɔea? Gake
ahɔnɛ la xɔa amisisi tso ememe. Lã—lãmetsituƒe aɖe le ahɔnɛ me
si ke mele xevi bubu aɖeke me nenema o, ahɔnɛ alo ahɔnɛtsu. Ke
esia ami na eɖokui tso le…Le egodo la, eléna eɖokui kɔkɔe ɣesiaɣi.
Mele be woalé eɖokui kɔkɔe o, nane le eƒe dɔme si lénɛ ɖi kɔkɔe. Oo,
Nɔvinyɔnu Way. Aleluya! Nane si le eƒe dɔme lénɛ ɖi kɔkɔe.
142 Àgblɔ be, “Menya be, meɖo hamea ɖe me kwasiɖa si va yi. Me—
me—medi vevie be mano aha kpli mi, gake, huh! Umm, siga ma ʋẽ
nyuie ŋutɔ! Oo, nɔvinyɔnu, menya be menye tsigãdzitɔ, ele be maɖe
asi le nye ɖa ŋu wòatsi azɔ. Ɖe numa medzɔ vɔ̃ ŋutɔ oa? Minyaa awu
nyui nyakpɔ mawo si medona tsã, eye amesiame nɔ edzi be, ‘Whew-
whew,’ ke azɔ ele be maɖee. Minyae, meɖo hamea me kwasiɖa si va
yi.” Wò nublanuitɔ dahe! Tsi kɔkɔe siwo katã le xexeame mate ŋu
aklɔ ŋuwò o.
143 Gake, nɔviŋutsu, ne exɔ Nane ɖe mewò, Eklɔnɛ ɖa ɣesiaɣi. Ele
be nanɔ anyi kpoo eye Eya laklɔe.
144 Mele be nàgblɔ na alẽ be, “Èle be nawɔe.” Numae nye kuxi la
na egbe ƒe Pentekostetɔwo. Numae nye kuxi na Kristoƒomea katã,
enye agbagba dzedze be woawɔ nane. Womebia tso alẽ si be woawɔ

alẽfu o; etona alẽfu. Miatse Gbɔgbɔ la ƒe kutsetsewo. Mimagblɔ be,
“Ŋutikɔkɔe na Mawu, ele be mato yibɔ ɖe ŋku me, ele be mawɔ
nusia, ele be maɖo seselelãme, ele be maɖu ɣe le Gbɔgbɔ me, eye
Esu asinye.” Gbeɖe, gbeɖe, uh-huh. Wò ya na woagbugbɔ wò gadzi
ko eye eya ŋutɔ adzɔ le eɖokui si. Mele be nàgblɔ be, “Ɖe masrɔ̃ nu zã
blibo katã, ɖe mawɔ nusia, ɖe mawɔ nu kemɛa, ɖe maɖo nusiamea eye
ɖe mawɔ kredo sia, ɖe mawɔ akɔfadɔ siawoa?” Gbeɖe, gbeɖe. Nya
ku ko, evɔ. Mikpɔea? Woagbugbɔ wò gadzi, ke esia ava le eɖokui si
tso ememe, be woakpɔ egodo tɔ gbɔ. Mikpɔea? Wu tsi via ɖe ɖe edzi,
be naklɔ wo ŋu, egasɔ kple atrɔ ha be wòazu alẽvi, màte ŋu awɔe o.
Gake ne enye alẽvi le ememe la, ekema magate ŋu azu ha ake gbeɖe
o. Mikpɔea? Ema nye dzesidede si nu sẽ; gake nyemede suku o, ɖeko
wòle nam be mawɔe.
145 Minyaa, enye, Menɔ esusum, nɔ nu xlẽm le Yohanes Amenyrɔl̃a
ƒe agbe ŋuti nyitsɔ va yi, alesi wògblɔ, alesi wòyɔ wo bena, “Mi da ƒe
dzidzime!” Nukaŋutie? Enyii le gbedzi. Mikpɔea, enya nusi wonye.
Woaɖu afɔ na wò eye woasi abe. “Mi dawo ƒe dzidzime.” Gawu la,
“Wotsɔ fia ɖo ati la ƒe ke dzi xoxo.” Ati, dawo, fiawo, eƒo nu le nusi
wonya ŋuti. Nenemae wosrɔña Mawue, to nusi mienya la dzi. Ne
miekpɔ ha kple alẽvi la, naneke mesɔ le wo ŋu kura o. Miate ŋu
awɔ…Àte ŋu alé tsi na ha xoxo ma keŋ eye nàwɔ nusianu si èdi hã,
ha ko wòganye. Ele nɛ be woagbugbɔe gadzi hafi wòate ŋu azu alẽvi.
146 Tsomimɔwo! Fiẽsia la, wole agodo afima egbe, wole edzi le
yiyim, oo, míatɔwo, ke etsɔ la wodi be yewoagblɔ mawunya.
Pentekoste tɔwo le asi ɖem le wo ŋu wole ewɔm, hã. Ɛ̃ ɖe. Wole
tsomimɔ si yi Dziƒo la dim, “Aleluya, nusi katã dze be mawɔ lae nye
be mayi ɖe afima naneke ɖeke ŋuti mabumabu, anɔ gbɔgblɔm be,
‘Aleluya, aleluya, medo Eliya ƒe awu ʋlaya. Meyina afima etsɔ be
manya gbɔgbɔvɔw̃o do goe. Aleluya, aleluya, Esu asinye!’ Woakafu
Mawu, medzo yi afii!” Wole tsomimɔ yiɖe Dziƒo dim, helɔ xexeame
geɖe fũ alesi woate ŋu atsɔ ko ɖe asi. Mate ŋu atsɔ eƒe ɖeke o.
Tsomimɔ aɖeke meli o. Va to Kalvaria ƒe mɔ dzi. Va to akɔbli
vɔsamlekpui ƒe mɔ dzi. Va to akɔbli da la ƒe mɔ zi. Wò ku! Ɖe
naku nyateƒetɔe. Oo Mawu, nukaŋuti nyemate ŋu agblɔe tututu o
mahã? Ɖe naku! Aku koŋkɔŋ na ɖokuiwò. Nàku na xexeamenuwo,
eye woadzi mi yeyee. Amen. Xexeame kui aɖeke o, xexeamenuwo
keŋ ku. Tsomimɔwo meli o. Mikpɔea? Wodi be yewoava ɖo ziɖeka
kpata, womedi be yewoatsi o. Ɖe mietsina le Aƒetɔ me. Ehiã na tsitsi
kple numetoto wɔwɔ.
147 Wogblɔ na amewo le Ɣetoɖoƒe Ƒuta fifia bena, “Oo, míexɔ
nyɔnyrɔ̃ makumaku. Mienyrɔ̃ mi ɖe tsi me, miega trɔ enumake zu
ɖekakpui, zu ɖetugbui. Ɛ,̃ amegã. Nayi dzi anɔ ezum…” Woxɔ Eliya

ƒe awuʋlaya, woxɔ Mawu vi siwo ɖe ɖego. “Ɛ,̃ amegã, nɔviŋutsu,
Mawu le vi siwo ɖe ɖe go la dzim fifi laa. Wole ɖeɖem ɖe go,
wogblɔ nya siawo katã na wo. Egbe fiẽ ènye nuvɔw̃ɔla, etsɔ ko la
èzu Mawu vi si woɖe ɖe go.” Abunɛnya! Afika mikpɔ numa le le Nya
la me? Womedzina vidzĩwo wonyena ametsitsiwo o, vidzĩwo wonye
wodzina eye wotsina zua ametsitsiwo.
148 Miɖo to le afisia, miɖe asi matɔ asi nane dzi le minuti ɖeka me
axlẽ na mi ko le Efesotɔwo me, kpukpui 11 lia, 12 lia, 15 lia lɔƒo,
mexɔe se be eyae, le afia ɖe lɔƒo le afisia. Mina miadze egɔme le
kpukpui 12 lia dzi:

Bene woadzra amekɔkɔewo ɖo, hena subɔsubɔ ƒe dɔwɔwɔ,…
hena Kristo ƒe ŋutilã tutu:
Halase esime mí katã míade aɖo xɔse ƒe ɖekanyenye, kple…

sidzedze Mawu Vi la gbɔ, aɖo…ŋutsu deblibo gbɔ, kple
dzidzedze na Eƒe dzidzenu la kple Kristo ƒe tsitsime blibo la:
Bene tso esia dzi la míaganye ɖevi, siwo nufiafia ƒe ya ɖesiaɖe

ƒona, yina gbɔna eye wonyama wo, (miɖo to, ke nufiafia kae?)
to amewo ƒe beble—beble la me, to aɖaŋu vɔ,̃ si nu sẽ la me
esime womlɔ helala be woable mi;
Ke boŋ miagblɔ nyateƒe la le lɔlɔ̃ me,…(eye, milala, nuka?)…

miagblɔ nyateƒe la (Eyae nye Nyateƒe la) le lɔl̃ɔ̃ me,…
Miɖo to! Miele to ɖoma? Migblɔ be, “Amen.” [Ƒuƒoƒea gblɔ be,

“Amen.”—Tala.]
(Nuka?)…míatsi le eyama me…

Nuka? Etsɔ si gbɔnaa? O. “Miatsi aɖo Egbɔ.”
…atsi ɖedzi—atsi ɖedzi aɖo eyama …si nye ta la gbɔ, esi nye

Kristo:
Atsi ɖedzi aɖo Eyama gbɔ! Oo, nane le…

149 Meɖo ŋku mawunya gbãtɔ si megblɔ la dzi. Medzo le afima eye
me—me susu be mewɔe nyuie ŋutɔ ko, eye nyɔnu tsitsiwo katã tɔ
te ɖe afima eye wofa avi vie, minyae, eye wogblɔ be, “Oo, ɖekakpui
wɔnuku kae nye si.”
150 Kplɔla tsitsi, Dɔkta Davis, nye senyala. Meyi egbɔ, ke wògblɔ
bena, “Medi be makpɔ wò le gbɔnye aƒeme.”
151 Megblɔ bena, “Esɔ gbe.” Meto afɔ yi, esi ŋu ke, minyae, hevu keŋ
gblotoo. Megblɔ be, “Aleke mewɔe, Dɔkta Davis?”

Ebena, “Eƒaƒã wu ɖesiaɖe si mese kpɔ!”
Megblɔ be, “Nuka?”
Ebena, “Eyrã wu ɖesiaɖe si mese kpɔ.”

“Oo,” megblɔ be, “Nɔviŋutsu Davis, amesiame nɔ avi fam ɖe.”
152 Egblɔ be, “Ɛ,̃ wofaa avi le kuteƒe, wofaa avi le amedziƒe, nu bubu
ɖesiaɖe hã.” Egblɔ be, “Nuka wònye, Billy, metɔ asi Mawu ƒe Nya
ɖeka teti hã dzi o. Eƒo nu le vidada aɖe si megava li o ŋu, alo nane
abe esia ene, eye ewɔ amesiame nɔ avi fam.” Agblɔ be, “Woagbugbɔ
ame gadzi le nusiawo wɔwɔ me kple le anyigba dzi ƒe seselelãmewo
me, wogbugbɔa ame gadzi kple Nya la!” Ebena, “Billy!”
153 Oo, eɖe aya la do goe le menye. Edzɔ dzi nam be ewɔe. Mikpɔea?
Mikpɔea? Menye anɔ kpo tim dze anyi, anɔ ɣli dom, menye nua enye
ma o. Nya la si wɔna wogbɔa agbe ye. Nya la dea agbe eme. Menye
numetotowo o; Nya la!
154 Egblɔ be, “Meɖo ŋku kodzo gbãtɔ si ta meʋli la dzi, Billy.” Ebena,
“Meƒo mɔxeti la dzi,” eye wògblɔ be, “Megblɔ be, ‘Mikpɔ nyɔnu dahe
sia ɖa.’” Oo, egblɔ bena, “‘Mikpɔ eƒe nɔnɔme ɖa, eye srɔãŋutsu wɔ
funyafunyae.’” Eye ebena, “Mefa avi vie eye metsɔ nye takuvi, eye
mewɔ nu pɛpɛpɛ abe senyala mamleawo ene.” Ebena, “Mesusu be
mado le eme to seselelãme mawo ke tututu dzi.” Ebena, “Ʋɔnudrɔl̃a,
na wò Bubu, nukata mate ŋu anae srɔg̃begbegbalẽ o mahã? Mikpɔ
afima ɖa! Egblɔ be yesrɔ̃ ŋutsu ƒo dzime na ye.” Mate ŋu akpɔe, le
eƒe awutewui te gɔ̃ hã o. “Woƒo dzime nɛ.” Eye wogblɔ be, “Nukaŋuti
manae…” Ɖeko ʋɔnudrɔl̃a tsitsi la bɔbɔ nɔ anyi ɖe afima, le nu kpɔm.
155 Enumake senyala tsitsi si bɔbɔ nɔ anyi ɖe go kemɛ dzi la,
etsi le dɔa me, egblɔ bena, “Ʋɔnudrɔl̃a, Bubuna wò, vase ɣekaɣi
miado dzi atsɔ…wò ʋɔnu la ado dzi atsɔ abunɛnya siawo ase ɖo?”
Seselelãmewo sɔŋ ko.
156 Nenema ame geɖewo wɔna. Seselelãmewo sɔŋ ɖeɖeko esi Nya
ɖeke manɔ megbe nɛ be aɖo kpe edzi o. Tsi ɖedzi! “Oo, eɖu ɣe le
Gbɔgbɔ me nyitsɔ zãme, Nɔviŋutsu Branham, esɔ gbe keŋ.” O, ema
mewɔe wòsɔ gbe na nye ya o. Gbeɖe, amegã. Ele be nàtsi, ali ke,
woado wò kpɔ, be ètsi ɖedzi heyina ɖe Egbɔ ɖo ge, avivi dze.
157 Menɔ nu xlẽm le ŋutinyawo me eteƒe medidi o. Mele nu ƒom
sɔgbɔ akpaa? Menɔ nu xlẽm le hamea ƒe ŋutinya me. Mexɔe se be
Nɔvinyɔnu Arnold si le megbe afima “ɖe amen” ɖe nane dzi nam
nyitsɔ aɖe kuɖe hamea ƒe ŋutinya ŋu, be yenɔ exlẽm. Mekpɔ le eme
afisie ŋutsuvia ɖe gbeɖeka le saɖagakpɔme, le Martin Kɔkɔe ŋɔli,
bena eya gblɔ be, “Aƒetɔ tsɔm wɔ nyagblɔɖila xoxoa ɖe tso Nubabla
Xoxoa me. Mikpɔea? Menye nyagblɔɖila xoxoawo dometɔ ɖeka.”
Enyo, nyemate ŋu ayɔ bishɔf si nɔ afima la ƒe ŋkɔ o, si nɔ suku
sue ma me o, wonye amehatsotso suea ɖe ko abe esia ene nɔ afima.
Nyemagate ŋu ayɔ eƒe ŋkɔ fifia o, gake exɔ eƒe hehe le Martin te. Nua
mesɔ to nɛ o, eyata enɔvia mamleawo zikpi kpɔ eya ɖeka. Enumake

la egblɔ nya ɖi, egblɔ bena, “Le zã sia me Mawu aɖi va ava nam
awuʋlaya ɣi, be manɔ anyi ɖe mia dome, ekema mianyae be menye
Nubabla Xoxoa me ƒe nyagblɔɖilawo dometɔ ɖeka.” Ale le zã ma me
la, esi ga wuieve ƒo la, nua va eme nenema ya. Gbewo ɖi wose, wose
amewo ŋkɔ le teƒea, eye ɖekakpui la xɔ awuʋlaya, wogblɔ be enye
ɣi fu tititi alesi ko woate ŋui. Edo go, gblɔ bena, “Nyemegblɔe na
mi oa?” Ebena, “Azɔ mi katã miaxɔ gbe tso gbɔnye. Menye Nubabla
Xoxoa me ƒe nyagblɔɖila.”
158 Gake bishɔf xoxo la meyi ɖaxɔe enumake o. Nua menye Nya
la o.Womewɔa nyagblɔɖilawo o, ɖe woɖoa wo ɖi. Eye nyagblɔɖila
mawɔ nu nenema, le gɔmedzedzea me o. Nua ƒe kutsetsewo fia
be menyee o. Mikpɔea? Kutsetseawo fia be menye nyagblɔɖila o,
mikpɔea. Eyata egblɔ be, “Miawɔ zã mamlea le nutsitsidɔ kple
gbedodoɖa me, kpakple hadzidziwo me.” Ŋkeke ɖeka alo nenie va yi.
Le ɣeyiyia ɖe megbe la bishɔf xoxo la, do gbe ɖa gblɔ bena, “Aƒetɔ,
ɖekakpui ma!” Awuʋlaya ma, wole ŋku ɖe eŋu, zi-…womenya
naneke kpɔ, alo kpɔ naneke abe ema ene kpɔ o. Agbalẽŋlɔlawo va
le ŋku ɖe eŋu, ke womekpɔ naneke nenema kpɔ o. Nuae ma le afima.
Mlɔeba la, wonya ame ɖeka si nye nyagblɔɖila, ame mae nye Martin.
Wogblɔ bena, “Esɔ gbe, nu ɖeka li nàwɔ fifia be naɖo kpe edzi na mí.
Mesɔ gbe ɖe ŋɔŋlɔa nu o. Ke ekae aku ɖe eŋu be nayi ɖe Martin gbɔ
atsi tre ɖe eŋku me be nagblɔ nu la nɛ mahã?” Mikpɔea?

Egblɔ be, “Oo, wogbe nam be nyemagatsi tre ɖe Martin
ŋku me o.”
159 Ne sika nyuie le esi la mavɔ̃ na mɔ̃ si donɛ kpɔ la me yiyi o; uh-
huh, ele teƒe, Nyateƒe la le esi. Ematae metɔa gbe amewo gblɔ be:
Amea ɖe nava fiam afisie nyɔnyrɔ̃ le Yesu Kristo ƒe Ŋkɔ me mesɔ gbe
o le. Mifiam dzidzi sia si míexɔ, be miaku. Eye ne xexeame kpɔtɔ gale
mewò la, ekpɔtɔ nye xexeame tɔ. Mitsɔ nusiawo fiam. Mele be miaxa
nu le eŋu o, mikɔe de nudodokpɔmɔ̃ la me ko. Nudodokpɔmɔ̃ la enye
esi. Mikpɔea? Mikpɔea? Ele teƒe.
160 Ale wogblɔ bena, “Aleke hã ɖeko nayi.” Eye nɔviŋutsuwo ƒe
hatsotso aɖe kɔe yii, kasia eƒe awuʋlaya la bu ɖa le eŋu. Mikpɔea? Ɖe
Pentekostetɔwo maxɔ numa aɖu egbe oa? Oo, míatɔwo! Edze sigbe
nu vavã ene, gake mesɔ kple Nya la o.
161 Martin gblɔ be Satan dze na ye gbeɖeka, sikakuku gãa ɖe le ta
nɛ, ɣletivi tata etɔ̃ alo ene le eŋuti nenema, wòle dzo dam henyakpɔ,
enye ame dzɔtsu kɔkɔa ɖe, dzeɖeka, nyakpɔ, evu ɖa nyuie helé be nɛ,
edo awuʋlaya dzeani nyakpɔa ɖe, eye afɔkpa si le afɔ nɛ la nye sika,
ezɔ va gblɔ bena, “Martin, edze sima?”

162 Azɔ amesiwo mekpɔna ŋutegawo o la, nusia mate ŋu—nusia
mate ŋu…ate ŋu anye be mimase egɔme o, mikpɔea, gake alesi
gbegbe nuwo ava na wò le gbɔgbɔ vovovowo me, kple alesi gbegbe
wofluna ame la. Biblia gblɔ be woaflu ametiatia gɔ̃ hã ne ele bɔbɔe,
mikpɔea. Ametiatiawo, woawoe nye ameɖoɖiwo eye wodzi wo ɖe
tameɖoɖo ma ta. Mikpɔea? Mikpɔea?
163 Ale wòva ametiatia sia gbɔ, hegblɔ be, “Martin, ɖe edze sima?
Nyee nye Kristo.” Egblɔ be, “Ɖe èkpɔm dze sia?” Ke Martin he
ɖe megbe. Nua wɔ nɛ saga. Elala vie, eye wògblɔ be, ebe, “Mèle
kpɔyema? Nyee nye Kristo. Èkpɔm dze sia?” Egblɔ nɛ nenema zi etɔ̃
alo zi ene.
164 Kristo gblɔ be, alo Martin gblɔ be, “Satana, medze si wò. Nye
Aƒetɔ la womeɖɔ fiakuku nɛ haɖe o, gake Eƒe amekɔkɔewoe aɖɔ
fiakuku Nɛ.” Emae nye Nya la, eɖo kpe dzi.
165 Afimae Roma hame ma kpɔ nuɖoanyi geɖewo tsoe nenema
gbegbe, gbɔgbɔ vɔ̃ siwo ge ɖe eme, siwo to vo na Nya la, eye wòle
na wo be woagbe Nya la eye woatsɔ woƒe nuɖoanyiawo eye wote
ɖa le Biblia gbɔ. Minɔ anyi kple Nya la! Eyae nye Agbe ka la egbe.
Gbɔgbɔwo atsi tre le ɣeyiɣia ɖe megbe siwo aflu nu ɖesiaɖe, kloe.
Biblia gblɔ nenema. “Abe alesi Yane kple Yambre wotsi tre ɖe Mose
ŋuti la, nenema ke ame tamegbegblẽtɔ siawo wotsi tre ɖe Nyateƒe la
ŋu,” wowɔa nukunu hewɔa dzesi ɖesiaɖe ƒomeviwo. Gake minɔ anyi
kple Nya la. Aƒetɔ la ƒe Nya vaa na nyagblɔɖila, eye woɖea gbe Ƒãe,
eye míawo míexɔa nyagblɔɖilawo dzi sena.
166 Mide dzesii, ɛ,̃ egblɔ be, “Medze si wò, Satana.” Ebe, “Nye Aƒetɔ
menye ame dzɔtsu nenema gbegbe o. Nye Aƒetɔ dzo kple awuʋlaya
xoxoe aɖe kple abiteƒewo ɖe Eƒe asiʋlo me, womeɖɔ fiakuku nɛ o,
kple ɖakɔ siwo ƒoʋu. Eye ne Atrɔ va la, Ava nenema ke, elabena Biblia
gblɔ be Agatrɔ va nenema ke abe alesi Wòdzo la ene.” Eye nu la bu
ɖa le egbɔ. Oo, míatɔwo!
167 Aleke gbegbe wòge ɖe emee hewɔ nu la wònyakpɔ gbegbe, “Oo,
wodoa aɖeyeyewo. Wonye—wonye—wonye ame nyuitɔwo kekeake
si mèkpɔ kpɔ o.” Mègaxɔ numa dzi se o. Kpɔ nyuie.
168 Mexɔ se be Nya la meti mi o ɖe. Kristotɔ siwo wodzi la tsina
ɖona Kristo ƒe nɔnɔme nu esime wole agbe. Wogbugbɔ gadzi wo, eye
woƒe agbe dea asi ɖoɖo ɖe nɔnɔme nu abe ɖevi ene. Exɔa nɔnɔme eye
wodea asi tsitsi me. Hafi nanya la, woawoe nye si le tsitsime blibo
la nu. Amen. Mikpɔe vɔ. Ŋkeke ɖe ŋkeke dzi, ƒe ɖe ƒe dzi la, woanɔ
nenema ko. Azɔ míatrɔ gbɔ va Nya la gbɔ, “Ne míele Menye!”
169 Wogblɔ be, “Mekpɔ gbugbɔ gadzi, aleluya, meɖo wo me. Meɖo
esia me. Meɖo wo me. Nyemenya o, ƒe si va yi me mexɔ Yesu Ŋkɔ dzi

se, azɔ me—meɖo kpe edzi azɔ, me—mexɔ esia dzi se. Mexɔ se be ele
be woanɔ agbe, anɔ kɔkɔe, gake la me—me…Ale-kple-ale gblɔ be…”
Tsaglãlatsala, si nufiafia ƒe ya sia ya ƒona. Mikpɔea? Mikpɔe vɔ.
170 Gake Gbɔgbɔ la nagbugbɔ wò gadzi eye natsi ɖo Kristo ƒe
nɔnɔme! Èkpɔ esia, Nɔviŋutsu Dauch? Atsi aɖo Kristo ƒe nɔnɔme! To
wò agbe nɔnɔ me, naɖo kpe dzi. Sigbe ne wodzi wò nyagblɔɖila la,
àkpɔtɔ anɔ nenema. Ne wodzi wò Kristotɔ la, akpɔtɔ anɔ nenema. “Ne
miele Menye eye Nye Nyawo le mia me la!” Esiae ana natsi aɖo Kristo
ƒe nɔnɔme. Menye ne ɖekakpui senyala aɖe ƒo nu dzi, do aƒa, do ɣli,
hegblɔ esia, ema,ekemɛ na wò, hewɔ seselelãme fũ o; ke boŋ amesi ke
tsi ɖo Kristo ƒe nɔnɔme, esi ƒewo va le yiyim la evivi heli ke, hetɔ te
le kuɖɔ ɖe asi. Nu tutɔa ɖeke o! “Le Kristo Agakpe sesẽ dzi míetɔ ɖo,
nyigba bubuwo nye ke butu sɔŋ. Na kɔmahatsɔŋkɔwo kple kredowo
nava, adzo, na ismwo; lém ɖi le bɔbɔenyenye me, Aƒetɔ, manɔ anyi
kple Nya la tututu ne mazɔ tẽ ato tɔʋu la me. Akplɔ mí ade tɔkɔ.”
Tsitsi nɔnɔmeɖoɖo blibo.
171 Azɔ mikpɔ ɖa, ne miekpɔ alesi wòtrɔ le afisia la, eye mate ŋu
atrɔ le ku megbe o…Azɔ milé ŋku ɖe amesiwoe ge ɖe eme, xɔ
seselelãmewo kple nuwo keŋ, gado go eye ne ŋu ke etsɔ ko la wozu
aleke. Ɖe mikpɔ nu la? Ame alafawo le wo dome. Mikpɔea? Ke mikpɔ,
mi—mikpɔ nusi dzɔ. Ke azɔ nukae adzɔ nenye be amemawo ku le
nɔnɔme ma me? Ku metrɔnɛ o.
172 Eyata, oo, Kristotɔwo, hafi mawu Nya siawo nu la, mina magblɔ
nya sia. Mina míatrɔ ɖe Eyama kple Eƒe Nya la ŋu, kpakple
anukwareɖiɖi, ava le bɔbɔenyenye me, abe Kristotɔwo ene, be
woagbugbɔ mí gadzi kple Eƒe Gbɔgbɔ. Eye ne wogbugbɔwò gadzi
la, ezu Kristotɔ si dzi woɖo kpe kple kutsetse siwo tsem nèle. Mise
esia mea, Sister Peckenpaugh? Ènye Kristotɔ to ku siwo tsem nèle la
dzi. “Miatsɔ woƒe kutsetsewo adze si woe.” Emae nye kpeɖodzi la.
Ate ŋu anye be menya wò ABƉwo hã o, gake nàte ŋu anye aƒenɔ,
Kristotɔ. Xexeame ate ŋu alé fu wò, (ne ewɔe ɖe nane si ewɔ ta la,
ele be nanye), gake ne wolé fu wò ɖe Eyama ta la, eya to vovo.
173 Ate ŋu anye be manye—ate ŋu anye be mènye mawuŋunusrɔl̃a o.
Mikpɔ ŋkuagbãtɔ si wodzi ŋkuagbãtɔe la ɖa. Yesu yɔ dɔe. Wodzi tso
dzigbe, ŋkugowo teti hã menɔ esi o. Eye Yesu wɔe nyuie, heyɔ dɔe.
Ke esi ŋutsu ma dze nu kpɔkpɔ, eye Farisitɔwo biae, bena, “Amekae
Wònye?” Womete ŋu sẽ nu bena nane dzɔ o. Azɔ, ŋutsu la menye
mawuŋusrɔl̃a o. Mate ŋu aʋli nya abe alesi mawunyagblɔlawo awɔe
ene o, aɖaŋu suesuewo kple etɔeawo, mate ŋu aɖe egɔme na wo
o. Menya Nubabla la o. Menya alesie wòle be woadzi Mesia kple
dɔ siwo Wòava wɔ o. Ŋutsu la menyae o. Menye mawuŋunusrɔl̃a

wònye o. Ke nukae wòwɔ? Wogblɔ nɛ bena, “Tsɔ kafukafu na Mawu.
Mawuŋunusrɔl̃awo míenye, eye míenya bena Enye nuvɔw̃ɔla.”
174 Azɔ ŋutsu la mate ŋu agbe woƒe nya o, ke esiae nye nusi wògblɔ,
le nyagbe bubuwo me, “Ne—ne Enye nuvɔw̃ɔla hewɔ nusia la, ekema
ekae ka mi amesiawo yaa? Ekae ka mi katã mahã?” Mikpɔea? Egblɔ
bena, “Eɖanye nuvɔw̃ɔla, alo menyee o la, nyemenya o, nyemate ŋu
agblɔ ema ya o. Gake nu ɖeka sia menya, tsã la menye ŋkuagbãtɔ,
fifia mele nu kpɔm.” Nuka wònye wɔm wòle? Eɖo kpe dzi. Ele teƒe.
Eyae zu kpe si wòɖo dzi. Nane dzɔ ɖe edzi. Eya ameti la trɔ tso viviti
me va kekeli me, tso ŋkuagbãtɔ nyenye me va ɖo nukpɔkpɔ me.
175 Eye amesi wodzi tso Mawu ƒe Gbɔgbɔ me la, esi me mawusosroɖa
ƒe nɔnɔme nɔ kpɔ, gake wògbe eƒe Nya la, kple eƒe ŋusẽ la, eye
wògblɔna be, “Nukunuwo ƒe ŋkekewo nu va yi,” ne wogbugbɔ gadzii
la, ate ŋu anye be menye agbalẽnyala o, ɖewo mate ŋu aɖe Egɔme o,
gake Exɔe se. Sigbe…
176 Ne nɔvinye ameyibɔ siwo le afisia woatsɔ nyagbɔgblɔ sia kem
dzro, nɔviŋutsu ameyibɔ nyui xoxo aɖe nɔ Dziehe, woto ŋutinya suea
ɖe kuɖe eŋu, gblɔ bena enɔ Biblia tsɔm ɖe asi gake mate ŋu axlẽ
eƒe ŋkɔ teti hã o. Eye egblɔ nɛ be, “Mose, nukaŋutie èle Biblia ma
tsɔm ɖo?”

Egblɔ be, “Mawu ƒe Nya wònye.”
Wobiae bena, enyo, wobe, “Èxɔ Edzi sea?”

177 Eɖo ŋu be, “Ɛ,̃ amegã, mexɔ Edzi se kakaɖedzitɔe.” Ebe, “Mexɔ
Edzi se tso ‘akpa’ dzi yi ‘akpa’ dzi, eye mexɔ ‘akpa’ la hã dzi se,
elabena le Edzi la woŋlɔ be ‘Biblia Kɔkɔe’ ɖe Edzi.”
178 Egblɔ be, “Aleke ewɔ nya be Biblia Kɔkɔe Ye woŋlɔ?” Wobe,
“Aleke èwɔ hafi nya be Eyae wònye?”
179 Egblɔ be, “Ɖeko mexɔ Edzi se. Evɔ.” Eyae koe nye nusi le esi.
Ɖeko wòxɔ Edzi se. Menya nusi ŋutie o, gake exɔ Edzi se.
180 Wogblɔ nɛ be, “Mose, ɖe nè, ɖe nate ŋu awɔ nane si Biblia gblɔ
be nàwɔ laa?”

“Ɛ,̃ amegã.” Egblɔ be, “Ne Biblia gblɔ nenema la, mawɔe.” Yee
ma mikpɔ vɔ.
181 Egblɔ be, “Esɔ gbe, Mose.” Egblɔ be, “Azɔ, nukae, nenye be
kpewo ƒe kpɔtɔtɔ ma si le afima, ne Aƒetɔ gblɔ na wò be nàti kpo ato
eme ayi la, ɖe nàwɔea, aleke nawɔ ati kpo ato kpewo ƒe kpɔtɔtɔ me?”
182 Egblɔ be, “Ɖe Biblia gblɔ na Mose be neti kpo to kpe kpɔtɔtɔ
ma mea?”
183 Egblɔ be, “Gake nukae ne Mawu aƒo nu na wò ahagblɔ na wò be
nàti kpo to kpe kpɔtɔtɔ ma me ɖe?”

Egblɔ be, “Nenye Mawu ye la, eye Wògblɔ nam be mati kpo la,
mati kpo.”
184 Egblɔ be, “Aleke nàwɔ ato kpɔtɔtɔ me esi do aɖeke melee me o?”
185 Egblɔ be, “Ne Mawu ye la, Eya aɖe do ɖe afima ne Mose ɖo
afima.” Eye nya ma sɔ gbe. Esɔ gbe!
186 Te kpɔ tsɔ Mawu ƒe Nya eye natsi tre ɖe afima agblɔ be nenema
Wòle! Na be nyɔnu dahe sia si tsi dzodzodzoe le afisia la. Ebu be
yele kuku ge, eye nusianu keŋ gblẽ nɛ, mikpɔea. Mèle kuku ge o!
Àgblɔ be, “Aleke mate ŋu awɔe ɖo, Nɔviŋutsu Branham?” Nya tsɔ
Eƒe Nya la ko eye nàtsi tre ɖe Edzi zi ɖeka kpɔ ko, mikpɔea. Tsi tre
ɖe Nya ma dzi, nàkpɔ nusi adzɔ. Gblɔ na abosam be alakpatɔ wònye.
Ètɔ te asiɖoanyi ƒe gbogbo siawo katã, exɔ abe ƒe blaatɔ̃ vɔ adre. Ke
te ɖa le numa ŋuti, abosam ye! Tsɔ Mawu ƒe Nya la nàgblɔ be, “To
Eƒe kabiwo me mekpɔ dɔyɔyɔ,” nakpɔ nusi adzɔ la ɖa. Ekema naɖe
asi le tame bubu ŋuti be yelé dzikatsoamedɔ kple nu ɖesiaɖe. Mèlé
dzikatsoamedɔ kple numawo keŋ o. Alakpae. Mèle ŋuwò o. Xɔ Mawu
ƒe Nya dzi se ko. Esɔ gbe.
187 Ne wogbugbɔ wò gadzi la, Mawu aɖo kpe dziwò. Nenemae Mawu
ɖoa kpe Eƒe dzɔdzɔmea katã dzi. Nuka? To woƒe kutsetsewo me.
Nenemae Wòɖoa kpe Eƒe subɔsubɔdɔ la dzi. Ele teƒe. Alesi Wòɖoa kpe
dzɔdzɔmea dzi la nenemae wòɖoa kpe Eƒe subɔlawo katã dzi. Aleke
miwɔ nya be atɔtie? Elabe etse atɔwo. Aleke miwɔ nya be yevutɔtie?
Etse yevutɔwo. Aleke miwɔ nya be Kristotɔe? Kristotɔ ƒe dzesiwo
le eŋu, Kristotɔ ƒe agbe doa go le eme. Aleke miwɔ nya be nufiala
wònye? Nya la doa go tso eme. Aleke miwɔ nya be nyagblɔɖila
wònye? Nya la vana to edzi, ɖia ɖase, kpeɖoɖodzi. Eɖoa kpe eɖokui
dzi. Aleke wòva trɔzu nenema? Esime wòku hetrɔ zu ɖeka. Ele teƒe.
Ne míeku eye míetrɔ zu nuwɔwɔ yeye le Kristo Yesu me la, enyɔã
míaƒe yɔyɔ le mía me, míenɔa nyi kple míaƒe yɔyɔ la. Gbɔgbɔ la ƒe
kutsetsewo dzea mía yome ne míenye Eƒe subɔlawo. Ne wogbugbɔ
mí gadzi la, Kristo ƒe Agbe ƒe kutsetsewo dzea mía yome. Ele teƒe.
Aleke miwɔ nya be atɔtie? Atɔwo le edzi. Aleke miwɔ nya be enye
Kristotɔ mahã? Ewɔa nu abe Kristo ene, ezɔna abe Kristo ene, eƒoa
nu abe Kristo ene, enɔ agbe abe Kristo ene, ƒo nuvɔ̃ ta, dziɖula. Nuka
wòwɔna, egblɔna be, “Mikpɔ nusi mewɔa”? Kristo mewɔ nenema o.
Etsɔ kafukafuwo katã na Fofo la. Ele teƒe. Nenemae mianyae. To woƒe
kutsetsewo me mia dzesi wo. Nusi dze…
188 “Vavã, vavã, mele gblɔm na mi bena, ne womegbugbɔ ame dzi o
la mate ŋu ase Mawu Fiaɖuƒe la gɔme gɔ̃ hã o.”
189 Eyata menye nye Ƒe Yeye ƒe gbedeasi le ga wuieve kple afã me
le afisia, alo le minuti blaeve doŋgɔ na ga ɖeka me o, gake nye

nuxlɔm̃enya yi na wò, Kristotɔ, wò si lɔ̃ Mawu. Ne èva Mawu ƒe akɔbli
ʋɔnudɔdrɔ̃ vɔsamlekpui gbɔ, eye nèdi be woagbugbɔ wò gadzi la, mlɔ
edzi ko le afima. Megakpɔ mɔ be yeagafɔ o, èle kuku ge. Wò nuwuwue
ma. Evɔ. Ne mewɔe o la, ne mesee le mewò be ate ŋu awɔe o la, mega,
megakatse o, madze edzi o; emeeme, movevietɔ. Mesusɔ nusɔsrɔ̃ sia
ƒe axa ewo, alo wu, Ŋɔŋlɔwo, ɖi ɖe afisia. Gake tsɔ ɖokuiwò ɖo Mawu
ƒe akɔbli si nye Mawu ƒe ʋɔnudɔdrɔ̃ vɔsamlekpui la dzi, eye nàzu ko
abe amesi ku na xexeame abe alesi Kristo ku ene. Mikpɔea? Va ko
kuku abe da si wodrɔ̃ ʋɔnu le Eden bɔ me ene, si woɖɔli kple akɔbli da
ƒe nɔnɔme ene, agbe aɖeke menɔ eme kura koŋ o. Eƒe agbea katã do
go. Agbe aɖeke menɔ Kristo me o, Woɖee le atitsoga ŋu heɖi Eyama
ɖe yɔdo me. Eyama—Eyama ku. Eye ekema Efɔ̃ na míaƒe afiatsotso.
Ke míeku kple míaƒe Alẽvi la le vɔsamlekpui dzi, eye gafɔ̃ ɖe tsitre,
na…le Eƒe afiatsotso me. Aleke míewɔ nyaa? Elabena Eƒe Agbe si fɔ̃
Eyama tso nɔnɔme kuku ma me la, Agbe ma tutue fɔ̃ mí tso míaƒe
xexeame ƒe nɔnɔme kuku la me, yi nuwɔwɔ yeye le Kristo Yesu me,
eye ekema wotre míanu kple Gbɔgbɔ Kɔkɔe la ɖe Mawu Fiaɖuƒe la
me vaseɖe míaƒe ɖeɖe ŋkeke la dzi.
190 “Vavã, vavã, mele gblɔm na mi bena, ne womegbugbɔ ame dzi
o la mate ŋu ase Mawu Fiaɖuƒe la gɔme o.” Megatee kpɔ be yease
Egɔme o. Mete ŋu le wɔge gbeɖe o. Yesu gblɔ be mate ŋui o. Xɔe ko,
xɔ Esia le Eƒe Nya ƒe gɔmeɖoɖo dzi.
191 Megazɔ va eme ŋkuagbãtɔe azɔ o, ahagblɔ be, “O Aƒetɔ, nam
seselelãme.” Megawɔe o, “Aƒetɔ, megblɔe na Wò.” O. Gblɔ ko be,
“Aƒetɔ, wum, ɖe xexeame ɖa le menye. Me—me—mekpɔtɔ xexeame
nuwo lɔm̃.” Menye nuwɔwɔ la gblɔm mele o, ɣetoɖoɖowo kple
nyonyo, kpakple numawo tɔgbe o, ema menye nusi gblɔm mele o.
Mele nudzozro, ɖiƒoƒo, xexeame ƒe ɖoɖo susum. Xexemenu siawo
katã. Ɖeko, ɖeko woku, ɖeko woku enumake, eye màgakpɔ…woƒe
asi magasu dziwò azɔ o. Woazu nusiwo anɔ ʋeʋẽm na wò, “Uh, ɖeko
nyemate ŋu ase eme alesi amewo le agbe le numawo me o!” Àdo
aƒa. Geɖe alesi nànɔ, nenema wòagavloe ɖe dzi na wò wu! Ɛ,̃ amegã.
Mate ŋu akpɔ eme awɔ o. Nɔƒe aɖeke meli na emekpɔkpɔ o. Nɔƒe
aɖeke meli be nàtsɔ ɖokuiwò de afima ne xexeame le afima o. Eku
na nenem numawo. Eye aleke nàte ŋui, esi nèku na xexeame kpɔ
tsã, emegbe agawɔ ɖeka le eƒe nuwo me akee? Mate ŋui o. Eyata
megawɔe o. Ku na xexeame nuwo.
192 Aƒetɔ la ne yra mi. Mizu Kristotɔ siwo wogbugbɔdzi. Mina
woagbugbɔ dzi mi, ekema miagagblɔ be, “Enye nusesɛt̃ɔ kekeake,” mi
nyɔnuwo, “nam be maɖe asi nye ɖa wòatsi.” “Enye nusesɛt̃ɔ kekeake
nam be maɖe asi le nye dziku nu wòayi,” wò ŋutsu. “Ɖekakpui, ele
nam be magblɔe na srɔñye ko. Meli, ɖekakpui, eye meʋuʋui hegblɔ

be, ‘menyae be Kristotɔ menye, mele nam be mawɔ nusia o, gake
ziɖoɖoe eye nàbɔbɔ nɔ anyi.’” Huh-uh, megawɔ numa o. Mikpɔea?
193 Adzro wò be nàkpɔ ɣeyiɣi aɖe si nàte ŋu akpla asi kɔ nɛ, ahagblɔ
be, “Lɔlɔã, esia medze na Kristotɔ o.” Nenemae nèdi be yeanɔ, alo oa?
Àte ŋu nɔ nenema. Mikpɔea? Eye ne ŋutsua ɖe ƒo mo ƒe akpa ɖeka
na wò la, mele be nalãe kple akumeyi o. Mikpɔea? Ŋutsua ɖe ƒo mo
ƒe akpa ɖeka nawò, gblɔ be,“Nɔviŋutsu, susuka tae nèwɔ numa ɖo?”
Mikpɔea? Èkpɔe vɔ. Kristotɔnyenyee ma. Ne ameaɖe gblɔ nya vɔ̃ aɖe
ɖe ŋuti wò la, le esia teƒe be nàwɔ nu amesiame nakpɔ la, dzo xɛ yi
afiaɖe eye nàgblɔ be, “Dziƒo Fofo, ame la nye kukua ko. Mele gbedom
ɖa bena Nàɖe gbɔgbɔ ma ɖa le eme. Megana be wòawɔ numa o. Mele
gbedom ɖa be Nàɖe eƒe agbe.”
194 Megagblɔ be, “Aƒetɔ, menya be mele be magblɔ esia o.” Enyo, ate
ŋu anye be matsɔ wò nuɣiwo agblɔe o, gake nègblɔe le wò dzi me.
Mikpɔea? Wòdzie nye nusi le vevie, mikpɔea. Ne wogbugbɔwò gadzi
to Mawu ƒe Gbɔgbɔ me la, le nyateƒe me la àlɔ̃ amesiame. Azɔ màlɔ̃
woƒe mɔwo kple nenem numawo o, màdi be yeakpɔ gome le eme
o. O, amegã. Teɖe aga le xexemenuwo ŋuti, ke ɖeko nàlé ɖokuiwò
kpɔtsɔtsɔ manɔŋui o. Eye mɔnu ɖeka ko si dzi nate ŋu awɔe le lae nye
be, etsoa ememe vana, abe alesi ahɔñɛ toa eƒe fuwo ene, mikpɔea.
Mele be ye ŋutɔ natoe o, agblɔ be, “Azɔ, egbe sia la ele be manyɔ̃
esia katã ɖa,” eye nenema tɔgbee. Gbeɖe, ami aɖe le esi le eƒe lãme
elabena ahɔñɛ wònye, esi lénɛ ɖi dzadzɛ. Mikpɔea? Ele teƒe.
195 Ɖe mawɔ nenema oa? Ɖe maxɔ Eyama nenema oa? Esiae nye
nyaƒoɖamenu na wò le Ƒe Yeye sia ƒe dzodragbe. Menya ƒom ɖe
agbadɔ sue sia nu. Alesi melɔ̃ mi, alesi melɔ̃ ame hatsotso sia! Alesi
madi be manɔ vavam ɣeaɖewoɣi, azɔ̃ ato xɔ sia me, atsɔ ŋku kpɔe ko.
Minya nusi medina ɣesiaɣi be makpɔ? Hamea ɖe si yɔ fũ kple Gbɔgbɔ
la, afisi nuvɔ̃ mate ŋu aɣla ɖe afiaɖeke gɔ̃ hã o. Kasia hamevi ɖeka
wɔ nane si menyo o kola, Gbɔgbɔ la aɖee ɖe go enumake. Anɔ vɔvɔm̃
na ƒuƒoƒo kple Kristotɔwo do ŋgɔ na eme ʋuʋu eme kple edede ɖoɖo
me, elabena wòaɖee tɔe le takpekpea me tete ne wokpe ta. Mikpɔe
nenema ɖe, ɖe esia mavivi nutɔ oa? Ekema ne ame makɔmakɔ ge
ɖe eme henɔ anyi ɖe miadome, hafi nànya la, Gbɔgbɔ Kɔkɔe aƒo nu
le nɔnɔmea ɖe ƒomevi me be wòaɖe nyaɣaɣlawo si le woƒe dzime,
mikpɔea, agblɔe fia wo. Azɔ, ne awɔ dɔ le ame ɖeka dzi la, awɔ dɔ le
ame evelia hã dzi. Mikpɔea? Mikpɔea? Ke amesiame anɔ gbedodoɖa
me, mi katã abe babla ɖeka ene, ame ɖeka ene, ame ɖeka pɛ, abe
alesi míenye nutiŋuwo na Ŋutilã sia si le ʋaʋam yina, wogbugbɔ mi
katã gadzi tso Mawu ƒe Gbɔgbɔ me, eye Gbɔgbɔ ɖeka yɔ mi taŋ, eye
wonyrɔ̃ mí ɖe Ŋutilã ɖeka me. Ɖe esia mewɔ nuku oa? Azɔ, míate ŋu

axɔe, Mawu do esia ŋugbe na mí. Gake gbã la, ku, ɖiɖi, kple tsitretsitsi
kpakple Eya.
196 Mina míabɔbɔ míaƒe tawo hena gbedodoɖa. Takuvia ɖewo hã
le afisia.
197 Mawu Kɔkɔe, míede dzesi, Aƒetɔ, bena…le kɔkɔenyenye si le teƒe
sia ŋu ta. Míede dzesi bena míele Mawu ƒe Aƒe me. Míele eme, le ɖeka
wɔm kple Kristo ƒe Ŋutilã, si nye Mawu ƒe Aƒe la. Ŋutilã ƒe ŋutinuwo
siwo ƒoƒu ɖedu. Ame ɖeka va tso teƒe ɖeka, kple wonɔewo, ƒoƒu ɖekae.
Eye egbe, Kwasiɖa suku ƒe nusɔsrɔ̃ sia, enye nusi didi eye wòhe nua
do goe. Gake, Fofo, mexɔ se bena enye Wò nuɖoanyi, bena wònye mɔ
ma dzie, bena míate ŋu ase nusi nye dzidzi kple tsitretsitsi gɔme. Nusi
gbugbɔgadzi nye. Ele na mí hã be, nu gbãtɔwo gbãgbiagbã la, edze
be míaku le ɖoɖo nu be woagbugbɔ mi adzi. Mètrɔna Wò Sewo gbeɖe
kpɔ o. Dzɔdzɔme se la nanɛ kokoko. Dzɔdzɔme se lae nye be edze be
nuku ɖesiaɖe naku gbãgbiagbã ale be woagbugbɔ adzi. Eye míede
dzesi bena, míawo hã, edze be míaku le ɖoɖo nu be woagbugbɔ adzi
mí. Eye nenemae nye geɖewo, Aƒetɔ, egbe, mele gbe dom ɖa be Wò
nàtsɔe ke mí, ame geɖewo kuɖe numetotoa ɖewo si le wo si la ŋu, si
wogblɔna be yewo kpɔ gbugbɔ gadzi. Gake woƒe agbe ƒe kutsetsewo
fia bena enye…wotse ɖe ati manyomanyo dzi.
198 Ema nye gɔmesese si le asinye, Fofo, abe alesi menɔ biabiam ŋdi
sia be ne Nɔviŋutsu Neville gblɔ nam be mahe Gbedeasi aɖe vɛ la,
ɖeko mafiae abe Kwasiɖa suku ene. Eye le eyata, Fofo, mewɔe kple—
kple lɔlɔ̃ kpakple nye dzi blibo, bene amewo nate ŋu anya esia, menye
be woatɔ te ɖe numetoto suea ɖe si wowɔ la dzi o, ke boŋ woatɔ
te vevie ɖe woƒe agbenɔnɔ gbawotsogbe-tɔ la dzi; alesi wonɔ agbe
le ɣeyiɣi siwo me wonɔ hamea me, kple alesi wonɔ agbe le egodo
esimezi—zizi gã lava. Ɖe wosi va Atitsoga gbɔ hena kpekpeɖeŋu
ne xaxawo va loo, alo ɖe wozɔ le woa ŋutɔwo ƒe gbɔgbɔ kple woa
ŋutɔwo ƒe susuwo nua? Ɖe wotsɔ dzu ɖoa dzu ŋua? Emae nye biabia
la, Fofo. Eye esi míekpɔ bena mele bɔbɔe kura na amea ɖeke le mía
dome be woaɖe nɔvia o la, bena Mawu ta mɔ si dze la da ɖi, si—
sinye Vɔsa si su-blibo, eye Eyae koe nye Mɔ ɖeka hɔ̃ si dzi míate ŋu
ato ava. Menye to hamea ɖeke, dzixɔsea ɖeke, kɔmahatsɔŋkɔa ɖeke,
seselelãmea ɖeke dzi o, gake to Kristo ƒe mɔ la dzi. Abe ame gbãtɔ
ene la, ame dzɔdzɔe si ku, eku ɖe vɔsamlekpui la dzi kple eƒe Alẽvi la.
Ke le gaƒoƒo sia tututu me la, ele be ame dzɔdzɔe bubu ɖesiaɖe naku
le Mawu ƒe akɔbli vɔsamlekpui la dzi, kple eƒe Alẽvi la, Yesu Kristo.
Ekema míeku Kpakplii, eye míefɔ̃ ɖe tsitre, le Agbe yeye me. Neva
me dzro, Aƒetɔ, bena dzi aɖeke magadae ƒu le afisia o.
199 Mina míasusui to esia ta egbe, Aƒetɔ, esi míagatrɔ va ɣetrɔ sia,
le ga adre kple afã me, be míadze takpekpe tuɖenuwo gɔme le

mawunyagbɔgblɔ me zã sia. Medo gbe ɖa be Nàyra ame ɖesiaɖe le
Wò subɔlawo dome le zã sia me kple Gbedeasi sesẽwo, Aƒetɔ. Neva
me dzro. Na be míaƒe luʋɔwo nayɔ fũ. Amesiawo siwo ku ʋu tso didiƒe
ke va eme, na be afisia…woayɔ fũ kple Mawu ƒe ŋusẽ ƒe Nyanyuia le
Ƒe Yeye sia ƒe dzodragbe bena woado go tso afisia ayi le dzidzɔ kple
aseyetsotso me. Neva eme dzro, Aƒetɔ, na gbɔgbɔme Nuɖuɖu wo le
ƒe si gbɔna la me. Neva me dzro.
200 Tsɔ míaƒe vodadawo ke mí, sigbe alesi míetsɔe kena amesiwo da
vo ɖe mía ŋuti ene. Eye Ègblɔ bena, “Ne wò tso wò dzime ke metsɔ
ame ɖesiaɖe ƒe vodadawo ke wo o la, aleke mia Fofo Dziƒoʋĩtɔ la
atsɔe ke mi.” Eyata, Aƒetɔ, míetsɔe kena amesiame. Míawo, to xɔse
me, ŋdi sia la, míetsɔ míaƒe luʋɔwo mlɔ anyi ɖe vɔsamlekpuia dzi, tɔ
dzo xexeame ƒe agbe sue ɖesiaɖe ɖa le mía me, Aƒetɔ. Na be dzudzɔ
nade dzi tso míaƒe vɔsasa la me, Aƒetɔ, eye ʋeʋe-lilili ƒe vivi nado yi
Wò ŋɔt̃iwo me. Neva me dzro, Aƒetɔ, esi míetsɔ alẽvi si wotɔ dzo la
mlɔ anyi o, ke boŋ míetsɔ mía ɖokuiwo mlɔ anyi ɖe dzi afisia abe
nuvɔw̃ɔlawo ene, be woatɔ dzo mí abe nuvɔw̃ɔlawo ene, eye woatrɔ
mí azu dzidzi yeye ƒe alẽviwo. Neva me dzro, Aƒetɔ.
201 Ekema megakplɔ mí yi tetekpɔ me o, ke ɖe mí ɖa tso vɔ̃ la gbɔ;
dɔlélewo ƒe vɔ,̃ teteɖeanyi ƒe vɔ̃ la gbɔ. Yɔ dɔ amesiame si le agbadɔa
me ŋdi sia. Ame ɖesiaɖe si le dɔ lém la nakpɔ dɔyɔyɔ egbe, Aƒetɔ.
Megblɔ nya siawo le Aƒetɔ Yesu ƒe Ŋkɔ me, bena to siwo tɔ ɖe ameawo
ŋgɔ la wokatã naho egbe. Ne enye dɔlélé, ne enye dzodzro, ne enye
fukpekpewo, ne enye nusianu si le xexeame la, na be woate ɖa le mɔa
dzi eye nana be Mawu ƒe Nya la nage ɖe eme eye wòaɖe ɖe go le woƒe
agbewo me. Ɖe mí ɖa tso vɔ̃ la gbɔ; elabena Tɔwoe nye Fiaɖuƒe la,
Aƒetɔ, kple ŋusẽ, kple ŋutikɔkɔe, yiɖe mavɔme. Amen.

Melɔ̃ Nɛ, Melɔ̃ Nɛ
Labe Etrem lɔlɔ̃
Exe nye ɖeɖekpɔkpɔ fe
Le Kalvaria ti ŋu.

Azɔ mina asi mia nɔewo.
Melɔ̃ Nɛ, Me…

Trɔ kpɔ megbe fifia, eye nagblɔ be, “Medo gbe na wò,
nɔvinyeŋutsu, medo gbe nàwò!”

Labe Etrem lɔlɔ̃
Exe nye ɖeɖekpɔkpɔ fe
Le Kalvaria ti ŋu.

Miyi gbedodoɖa dzi.
202 Medi be mada akpe na miadometɔ ɖesiaɖe ɖe miaƒe
dɔmenyonyowo katã ta le ƒe sia si vayi la me. Ɖewohĩ maxɔ nye

Gbedeasia le zã sia, ne Aƒetɔ la lɔ,̃ le ga adre kple afã me. Medi be
mada akpe ne Charlie kple Nellie, kple Rodney kpakple srɔã, ɖe woƒe
dɔmenyonyo ta, le adedada ƒe azãgbe esi menɔ anyime afima, wole
be nam sigbe ne menye wo fofo alo wo nɔviŋutsu ene. Eye na mi
amesiwo katã nyo dɔme ale gbegbe la, akpe na mi. Nɔviŋutsu kple
Nɔvinyɔnu Dauch, kple Nɔviŋutsu Wright, Nɔviŋutsu Ben hã, kple
ame geɖe, mi—mi amewo katã, Nɔviŋutsu Palmer eye, minya, mi
amesiwo katã tso Georgia, afiawo katã ƒoxlã la, akpe na mi.
203 Tsɔ yi edzi la, Margie fofo, woyɔ etsɔ si vayi eye wogblɔ bena enɔ
dɔ lém. Ɖe—ɖe Margie kple Rodney le afisia? Wome li oa? Amekae
nye zɔhɛ tsitsitɔa? [Nɔviŋutsu le ƒuƒoƒea me gblɔ bena, “Ate ŋu atsi
vie tsɔ wu.”—Tala.]

Mina, blewu la, míado gbe ɖa.
204 Dziƒo Fofo, kwasiɖa ʋee aɖewo vayi la menɔ anyi ɖe akpata
aɖe me le kɔƒedu suea ɖe me le Kentucky mɔ dzi ɖaa. Papa tsitsia
aɖe nɔ anyi ɖe afima si do kakpla tawui, kple dziwui blɔ koklo
aɖe, enɔ ƒoƒom. Melé eƒe asi eye mekpɔ be ete ɖe nuwuwu ŋu.
Eye vinɔ tsitsi sue ɖe kpem be mage ɖe xɔ me aɖu kpɔnɔvivi kple
atsikutsetsedzogbɔ.̃ Aƒetɔ, ɖekowonɔ bubu dem Wò Nya ŋu. Azɔ
megale afii tututu o, ele dzodzom le míagbɔ. Mègaɖe asi le eŋu be
wòaku nuvɔw̃ɔlae o, Aƒetɔ. Ɖewomahĩ enye míaƒe…Wò subɔla, Aƒetɔ,
ƒe vodada. Ŋutsu dahe tsitsi ma, si menya naneke tsɔwu anyinyanya
be wòanyi viawo o, gake mekpɔ be gbɔgbɔ wɔame nyuia ɖe le eme.
Mègaɖe asi le eŋu wòaku nuvɔw̃ɔlae o. Evianyɔnuvi nye míadometɔ
ɖeka, Aƒetɔ. Ke alesi Margie tsitsi sue la, si abɔgba suewo nɔ vevem
la, eye alesie wòsubɔm hedze agbagba ɖo aba nam be madɔ alɔ̃ le
afima, eye wò—wòɖa ŋdinuɖuɖu ɖe kplɔ̃ dzi nam, ke eya kple Nellie
kple Charlie kple ameawo katã, dada Cox. “Ke enɔ avi fam,” wogblɔ
nɛ, “le ka nu. Bena fofoa le kukum.” Efofoa nye ma.
205 Aƒetɔ, yi ɖe agbeyagbadɔ ma me fifi la, megaƒo agbadɔ la ƒe ʋɔtru
o, ke boŋ ƒo eƒe dzi ƒe ʋɔtru ƒe agbadɔ ma. Ɖewohĩ míadometɔ aɖewo
mewu míaƒe dɔdasi la nu be míayi egbɔ o, Aƒetɔ. Ɖewohĩ Wò subɔla
bubu aɖewo, ɖewohĩ le eƒe ɖekakpui ŋkekewo me esime eƒe susu le
te la, ɖewohĩ enye míaƒe vodada, Aƒetɔ, bena míeƒo nya ɖe enu o.
Ekema tsɔe ke mi, Aƒetɔ, eye nàkplɔe yi Wò Fiaɖuƒe me. Neva me
dzro, Fofo. Míetsɔe de asi na Wò azɔ. Eye ne ele bɔbɔe la, alo ne
ele Wò ɖoɖo gã la me la, nenye beNafɔe ɖe tsitre la, Aƒetɔ, ɖewohĩ
mɔnukpɔkpɔ asu míadometɔ aɖewo si be míagaƒo nu kplii ɣemaɣi.
Alekee hã, míaƒe kukuɖeɖe yi na eƒe luʋɔ, Aƒetɔ, elabena ele eƒe
mɔzɔzɔ gɔme dze ge kpuie, ele ko abe, anɔ tɔ dzi ayi go manyamanya
aɖe dzi ɖaa, oo, esi ʋukulaa ɖeke meli o, amea ɖeke meli si akplɔe
wòle afu kple debrekuwo me le gbe ma dzi o. Abu eƒe mɔ, Aƒetɔ. Na

be Ʋukula si nya mɔ la nyui, nayi kplii ŋdi sia dzro, ku eƒe tɔdziʋu
sue la ɖe Zion tɔdziʋu xoxoe kɔgo. Ne edze eƒe mɔzɔzɔ gɔme la, ne
wòakpɔ kakaɖedzi be yeaɖo tɔkɔ le dedienɔnɔ me. Neva me dzro,
Fofo. Míetsɔe de asi Wò azɔ, le Yesu Kristo ƒe Ŋkɔ me. Amen.

Melɔ̃ Nɛ, Melɔ̃ Nɛ
Mina míado míaƒe asiwo ɖe dzi.

Labe Etrem lɔlɔ̃
Exe nye ɖeɖekpɔkpɔ fe
Le Kalvaria ti ŋu.

206 Le zã sia me la madze agbagba aɖe abla wu vie kple Gbedeasi
la, abe alesi mewɔe egbe ŋdi ene. Azɔ miheyi. Edzrom be makplɔ
mikatã kplim yi nye aƒe me, awɔ fiẽnuɖuɖu nyuia ɖena mi katã.
Kakaɖedzitɔe mawɔe ne ɖe mate ŋui. Gake mexɔe se be Aƒetɔ la
ana mi nu—nuɖuɖu vavãtɔ la, le gbɔgbɔme ƒe nyagbɔgblɔ nu, le Eƒe
dɔmenyonyo kple nublanuikpɔkpɔ me, be miakpɔe eye miatsi aɖo
Eyama si mielɔña, mia Ɖela, Yesu Kristo ƒe nɔnɔme deblibo la gbɔ.
Azɔ esi míanɔ go dom le xɔa me, eye le tsitrenu hena gbedodoɖa, na
kaklã la, míedi be míadzi míaƒe ha la, ke miekaɖedzi be miawɔ ɖe
edzi, Heyi Kple Yesu Ŋkɔ La. [Nɔviŋutsu Neville gblɔ be, “Gbeƒãɖeɖe
aɖe le asinye medi be mawɔ.”—Tala.] (Nukae? Ayi dzi aklã ameha
la.) Azɔ, míele gbeƒãɖeɖe wɔ ge le ɣeyiɣi ʋea ɖe ko me, woawɔ
gbeƒãɖeɖe na mi kpuie esi míanɔ míaƒe ha dzim. Esɔ gbe.

Heyi kple Yesu Ŋkɔ la,
Wò vi dahe blanuitɔ;
Ana dzidzɔ akɔfafa wò,
Heyi Kplii le afisiafi.
Ŋkɔ Xɔasi, Oo, ŋkɔ vivi!
Anyigba ƒe mɔ…

Aƒetɔ Yesu, yɔ dɔ amesiawo, medo gbe ɖa, le Yesu Ŋkɔ me.
Anyigba ƒe mɔ…
Heyi kple Yesu Ŋkɔ la,
Anye Akpoxɔnu na wò; (Miɖo to azɔ, nuka?)
Ne tetekpɔwo ƒo xlã wò, (Nuka nàwɔ?)
Do dali yɔ Ŋkɔ Kɔkɔe sia ko.
Ŋkɔ Xɔasi, Oo, ŋkɔ vivi!
Dziƒotɔwo ƒe dzidzɔ;
Ŋkɔ xɔasi (Ŋkɔ xɔasi!), O ŋkɔ vivi!
Anyigba ƒe Mɔkpɔkpɔ.

207 Azɔ miɖo ŋku dzi, mexɔ se be Yesu Kristo gblɔ nya sia na
amegbetɔ ɖesiaɖe, le Eƒe Nufiafia gbãtɔ la me, “Negbe ɖe wodzi ame

to tsi me,” eyae nye Nya la, tsilele le tsi me le Nya la me, “kple
le Gbɔgbɔ la me” esi nye Gbɔgbɔ Kɔkɔe la, Gbɔgbɔ Kɔkɔe si le kpe
ɖom Nya la dzi, “mate ŋu akpɔ Dziƒo Fiaɖuƒe la o.” Ɖe miexɔ esia
dzi sea? Mikpɔea? “Le tsi me,” tsilele le tsi me le Nya la me, Nya
la kple Nyateƒe, Eyae nye Nyateƒe la, “tsi kple Gbɔgbɔ,” Gbɔgbɔ la
vana kple Nya la, be wòaɖo kpe Nya la dzi, si awɔe be Mawu nanɔ
agbe le menye, mikpɔea, “míete ŋu le Dziƒo Fiaɖuƒe la me se ge o
vaseɖe esime numa nadzɔ,” Ekema ne esia de asi dzɔdzɔ me la, be
míekpɔ Nya la le mía me, be wodzi mí to Nya la kple Gbɔgbɔ me,
eye wòle Eɖokui ɖem ɖe go, hele kplɔyem, menye trae tso Nya la gbɔ
o, Gbɔgbɔ la akplɔm yi Nya la gbɔ, eye Nya si le agbe le menye la,
wɔna be Mawu le ɖeɖem ɖe go le wò agbe me, “mele Mawu Fiaɖuƒe
la gɔme se ge akpɔ o, eye màte ŋu age ɖe eme le goa ɖeke me o.”
Mawu nayra mi.

Nɔviŋutsu Neville. 

